
МУЌАДДИМА 
 

Мубрамии мавзуи таҳқиқот. Яке аз самтҳои рушди фаъолияти 

хоҷагидории кишвар дар шароити индустриализатсиякунонӣ рушди 

соҳибкории саноатӣ ба ҳисоб меравад. Аҳаммияти соҳибкории истеҳсолӣ 

дар шароити рушди муносибатҳои истеҳсолӣ дар иҷрои нақши калон дар 

иқтисодиѐти миллӣ ба воситаи вусъати шуғли пурмаҳсул, баланд 

бардоштани сатҳи рақобатпазирии иқтисодиѐт ва таъмини сатҳи баланди 

некуањволии ҳар як кишвар муайян мегардад. Яке аз ҷанбаҳои 

муҳимтарине, ки нақши соҳибкории истеҳсолиро қайд менамояд, 

таъмини рушди устувор ба шумор меравад.  

Соҳибкории истеҳсолӣ дар рушди соҳаи саноат омили муҳимтарин 

ва қувваи ҳаракатдиҳандаи он ба ҳисоб рафта, инчунин, барои ислоҳоти 

соҳа ва истеҳсолоти молу маҳсулоти нав мусоидаткунанда мебошад. 

Маҳз истеҳсолот, дар навбати худ, барои таъсиси ҷойҳои нави корӣ, 

ташаккули соҳибкории муосири хурду миѐна, баланд бардоштани 

сифати ҳаѐти шаҳрвандон ва афзоиши нишондиҳандаҳои макроиқтисодӣ 

заминаи устувори инфрасохториву истеҳсолӣ мегузорад.  

Барои Ҷумҳурии Тоҷикистон дар шароити муосир рушди 

соҳибкории истеҳсолӣ аз нуқтаи назари индустриализатсиякунонӣ басо 

муҳим арзѐбӣ мегардад. Рушди муносибатҳои истеҳсолӣ дар дохили 

кишвар имкониятҳои содиротиро васеъ намуда, инчунин, сатҳи 

вобастагиро аз воридоти молу маҳсулот паст менамояд. Татбиқи чунин 

тадбирҳо барои устуворнокии иқтисодиѐти миллӣ ва фаъол гардонидани 

тавозуни пардохти кишвар мусоидат мекунад.  

Яке аз самтҳои рушди иқтисодиѐти муосири кишвар 

рақамикунонии фаъолияти хоҷагидорӣ ба ҳисоб меравад. Рушди 

минбаъдаи кишвар фақат дар заминаи истифодаи самараноки 

инноватсия ва рушди технологӣ имконпазир мегардад. Аз ин лиҳоз, 

рушд ва ташаккули соҳибкории муосири истеҳсолӣ дар Ҷумҳурии 

Тоҷикистон бинобар сабаби ҷорӣ намудани технологияи муосир дар 

тамоми низоми фаъолияти иқтисодӣ, рақамикунонӣ ва автоматикунонии 

иқтисодиѐт, ки барои самаранокӣ ва баланд бардоштани маҳсулнокии 

меҳнат мусоидат мекунад, аҳаммияти калони илмиву таҷрибавӣ пайдо 

мекунад.  

Барои Ҷумҳурии Тоҷикистон дар шароити рушди ҳамгироии 

иқтисодӣ иштироки фаъол дар тақсимоти байналхалқии меҳнат ва 

баромадан ба бозори ҷаҳон низ самти муҳимми муносибатҳои иқтисоди 

байналмилалӣ ба шумор меравад. Дар шароити ҷаҳонишавӣ ва тағйир 

ѐфтани муҳити иқтисодиѐти ҷаҳон соҳибкории истеҳсолӣ барои 

мутобиқшавӣ ба вазъи кунунӣ, таҳияи модели устуворнокии фаъолияти 

минбаъда ва пешгирии хавфҳои муосир тамоми имкониятҳои мавҷударо 

доро мебошад.  

Таъмини рушди устувори соҳибкории истеҳсолї, инчунин, барои 

ташаккулѐбии технологияи сабз, устуворнокии самти экологӣ ва 

истифодаи самараноки энергияи барқароршаванда басо муҳим маҳсуб 

меѐбад.  

Ҳамин тариқ, ташаккули соҳибкории муосири истеҳсолӣ, 

истеҳсолоти маҳсулоти нав, саноатикунонии босуръат, истеҳсолоти 

маҳсулоти сабз ва васеъ гардонидани имкониятҳои содиротӣ аҳаммияти 

мавзуи тадқиқотро муайян мекунад.  

Дараљаи тањќиќи мавзуи илмї. Масъалаҳои рушди соҳибкории 

истеҳсолӣ дар шароити кунунӣ мавзуи тадқиқоти ҷиддии олимони ватанӣ 

гаштааст. Дар Ҷумҳурии Тоҷикистон масъалаҳои рушди соҳибкории 

истеҳсолӣ дар корҳои А.А. Мадаминов, Б.А. Муллоҷонов, Д.М. Аюбов, 

З.Х. Лолаев, Л.И. Абдуллоева, М.С. Содиқов, Н.Ҳ. Қодирзода, С.Д. 

Комилов, Т.Д. Низомова, Ф.М. Имомѐрбеков, Ҳ Абдураҳмон, О.Д. 

Шерқулов, Ф.Н. Неъматуллозода ва дигарон баррасӣ гардидаанд.  

Дар таҳияи муқаррароти назариявии ташаккулѐбии соҳибкории 

истеҳсолӣ корҳои бунѐдии А. Смит, А. Маршалл, Ж.Б. Сей, Р. Кантилон, 

Й. Шумпетер, П. Самуэлсон, Р. Макконнелл ва дигарон замина 

гузоштаанд.  

Проблемаҳои рушди соҳибкории истеҳсолӣ дар асарҳои чунин 

олимони хориљї А.В. Бандурин, А.К. Курилко, В.В. Стрелтсов, Е.Е. 

Кузмина, И.К. Шевченко, М.Ю. Бердина, Н.Ш. Валиев, У. Талайбек ва 

дигарон баррасӣ гардидаанд.  

Дар корҳои олимони зикргардида масъалаҳои ташаккулѐбии 

соҳибкории истеҳсолӣ мавриди омўзиш қарор дода шуда, барои заминаи 

назариявии тадқиқот саҳми назаррас доранд. Аммо баъзе ҷанбаҳои 

ташаккулѐбӣ ва рушди соҳибкории истеҳсолӣ дар Ҷумҳурии Тоҷикистон 

корҳои илмии тадқиқотӣ нисбатан кам нашр шудаанд.  

Аз ин лиҳоз, омўзиши ташаккулѐбии ҷанбаҳои дигари рушди 

соҳибкории истеҳсолӣ дар кишвар муаллифро водор сохт, ки масъалаҳои 

таҳкими муносибатҳои истеҳсолӣ, ошкори хусусияти ташаккулѐбии 

соҳибкории истеҳсолӣ дар Ҷумҳурии Тоҷикистон, таҳлили омилҳои 

таъсиррасон ба рушди соҳибкории истеҳсолї ва роҳҳои такмили 

фаъолияти соҳибкории истеҳсолиро дар шароити муосири Тоҷикистон 

мавриди баррасӣ қарор диҳад.  

Робитаи тањќиќот ба барномањо (лоињањо) ва мавзуъњои илмї 

Мундариҷа ва муқаррароти асосии кори диссертатсионӣ ба самтҳои 

асосии тадқиқот ва амалии Қарорҳои Ҳукумати Ҷумҳурии Тоҷикистон 

дар бораи самтҳои афзалиятноки тадқиқоти илмӣ ва илмиву техникӣ дар 

Ҷумҳурии Тоҷикистон барои солҳои 2021-2025, Барномаи миѐнамуҳлати 

рушди Ҷумҳурии Тоҷикистон барои солҳои 2026-2030, Стратегияи 

миллии рушди Ҷумҳурии Тоҷикистон барои давраи то соли 2030 ва 

самтҳои тадқиқотии ДДМИТ мутобиқат менамояд.  

ТАВСИФИ УМУМИИ ТАЊЌИЌОТ  

Дар шароити рушди муносибатҳои истещсолӣ таҳкими фаъолияти 

соҳибкории истеҳсолӣ яке аз самтҳои афзалиятноки сиѐсати иқтисодии 

ҳар як кишвар ба ҳисоб меравад. Моҳияти илмии рисола дар он ифода 

мегардад, ки ошкори самтҳои афзалиятнок дар самти рушди 

муносибатҳои истеҳсолӣ барои ҳалли масъалаҳои иқтисодӣ аз ҷумла, 

таъмини саноаткунонии кишвар ва рақобатпазирии корхонаҳои 

истеҳсолии ватанӣ заминаи устувор хоҳад гузошт. Аз ин лиҳоз, рушди 

соҳибкории истеҳсолӣ на фақат барои илми иқтисодӣ, балки барои 

таҳкими фаъолияти хоҷагидории кишвар аҳаммияти стратегӣ дорад. Дар 

кори диссертатсионӣ соҳибкории истеҳсолӣ ҳамчун рушди иқтисодӣ 

баррасӣ гашта, хусусиятҳои ташаккулѐбӣ ва роҳҳои такмили он дар 

шароити муосири Тоҷикистон таҳлил гаштаанд. Ин имконият медиҳад, 

ки масъалаҳои назариявии соҳибкории истеҳсолӣ дар илми иқтисодии 

кишвар такмил ѐфта, дар фаъолияти хоҷагидорӣ низ рушди устувори 

соҳибкории истеҳсолӣ таъмин карда шавад. Натиҷаҳои таҳқиқот барои 

рушди муносибатҳои истеҳсолӣ, вусъати шуғли пурмаҳсул ва тавсеаи 

иқтидори содиротии кишвар заминаи устувор хоҳад гузошт.  

Мақсади таҳқиқот. Ҳадафи рисола аз асосноккунии масъалаҳои 

ташаккулѐбии соҳибкории истеҳсолӣ ҳамчун омили рушди иқтисодиѐт ва 

тавсияҳо оид ба рушди минбаъдаи он дар Ҷумҳурии Тоҷикистон иборат 

мебошад.  

Вазифаҳои таҳқиқот. Барои расидан ба ҳадафҳои зерин чунин 

вазифаҳо гузошта шудаанд:  

- муайян намудани ҷанбаҳои назариявии ташаккулѐбӣ ва рушди 

соњибкорї дар шароити бозор, асосноккунии соњибкории истењсолї 

њамчун омили рушди иќтисодї ва ошкори хусусиятҳои ташаккулѐбии 

соҳибкории истеҳсолӣ дар кишварҳои хориҷӣ;  

- таҳлил намудани рушди соҳибкории саноатӣ ва асосноккунии 

дастгирии сармоягузорӣ дар самти рушди соҳибкории истеҳсолӣ ва 

ошкор намудани омилҳои таъсиррасон ба рушди соҳибкории истеҳсолӣ 

дар Ҷумҳурии Тоҷикистон;  

- асоснок намудани самтҳои афзалиятноки ташаккулѐбии 

соҳибкории истеҳсолӣ ҳамчун омили рушди иқтисодиѐт;  

- муайян намудани роҳҳои такмили фаъолияти соҳибкории 

истеҳсолӣ ва ташаккули стратегияи он дар низоми фаъолияти 

хоҷагидорӣ.  

Объекти таҳқиқот фаъолияти соҳибкории истеҳсолӣ ҳамчун омили 

рушди иқтисодиѐти миллӣ дар шароити муосир ба шумор меравад.  

Мавзуи таҳқиқотро маҷмуи муносибатҳои иқтисодӣ, ки барои 

ташаккулѐбӣ ва рушди соҳибкории истеҳсолӣ ҳамчун омили рушди 

иқтисодиѐт нигаронида шудаанд, ташкил медињад.  

Фарзияи таҳқиқот. Ташаккули соҳибкории истеҳсолӣ ҳамчун 

омили рушди иқтисодиѐт дар шароити муосир имкон медиҳад, ки 

фаъолияти рушди корхонаҳои истеҳсолӣ дар кишвар тараққӣ ѐфта, барои 

ҳалли масъалаҳои рушди муносибатҳои истеҳсолӣ ва таъмини 

рақобатпазирии истеҳсолоти ватанӣ мусоидат намоянд.  

Асосњои назариявии тањќиќот дар таҳияи ҷанбаҳои илмиву 

назариявии ташаккулѐбии соҳибкории истеҳсолӣ, ошкор намудани 

махсусияти фаъолияти соҳибкории истеҳсолӣ ва муқаррароти 

методологии он, муҳайѐ намудани шароити мусоид барои рушди 

устувори соҳа ва таҳияи тавсияҳо оиди рушди минбаъдаи соҳибкории 

истеҳсолї, ҳамчун омили рушди иқтисодиѐт, ифода ѐфтааст.  

Асосњои методологии тањќиќот. Усулҳои таҳқиқотие, ки дар 

консепсияи муносибатҳои истеҳсолӣ, назарияи соҳибкорӣ, таҳлили 

системавии фаъолияти соҳибкории истеҳсолӣ, таҳлили муқоисавӣ, 

усулҳои институтсионалӣ ва оморӣ истифода мешаванд, барои рушди 

устувори минбаъдаи фаъолияти хоҷагидории кишвар аҳаммияти калони 

таҷрибавӣ доранд. Истифодаи усулҳои мазкур имкон медиҳанд, ки 

мавқеи соҳибкории истеҳсолӣ дар низоми фаъолияти иқтисодӣ муайян 

гардида, татбиқи манфиатҳои иқтисодии кишвар аз нуқтаи назари илми 

иқтисодӣ асоснок карда шаванд.  

Сарчашмаи иттилоот. Сарчашмаи тадқиқот санадҳои ҳуқуқии 

Ҷумҳурии Тоҷикистон дар самти соҳибкории истеҳсолӣ, қарорҳои 

Ҳукумати Ҷумҳурии Тоҷикистон оиди рушди фаъолияти соҳибкории 

истеҳсолӣ, маълумоти омории Агентии омори назди Президенти 

Ҷумҳурии Тоҷикистон, Вазорату идораҳои кишвар оиди рушди 

сохибкории истеҳсолӣ ва маводи электронии онҳо ба шумор мераванд.  

Пойгоҳи тањќиќот. Кори диссертатсионӣ дар кафедраи иқтисоди 

корҳонањо ва соҳибкории Донишгоҳи давлатии молия ва иқтисоди 

Тоҷикистон дар давоми солҳои 2021-2025 иҷро гардидааст.  

Навгонии илмии таҳқиқоти рисола таҳияи самтҳои асосии 

ташаккулѐбии соҳибкории истеҳсолиро ҳамчун омили рушди иқтисодиѐт 

дар шароити муосир дар бар мегирад.  

Натиҷаҳои таҳқиқот, ки дорои унсурҳои навоварии илмӣ 

мебошанд, аз инҳо иборат мебошанд:  

 - дар асоси омўзиши консепсияи олимони мухталиф ҷанбаҳои 

назариявии ташаккулѐбӣ ва рушди соњибкорї дар шароити бозор муайян 

гардидааст; таҳлили ҷанбаҳои назариявии мухталифи олимони ватаниву 

хориҷӣ имконият медиҳад, ки самтҳои асосии назариявӣ ва 

ташаккулѐбии соҳибкории истеҳсолиро васеътар дарк намуда, базаи 

илмиву назариявии онро мустаҳкам намоем. Инчунин соњибкории 

истењсолї њамчун омили рушди иќтисодї аз нуқтаи назари илми 

иқтисодӣ асоснок гардидааст; хусусиятҳои ташаккулѐбии соҳибкории 

истеҳсолӣ дар кишварҳои хориҷӣ ошкор гардида, истифодаи вариантҳои 

имконпазири онҳо барои кишвар муайян гардидаанд;  

 - рушди соҳибкории саноатӣ дар Ҷумҳурии Тоҷикистон таҳлил 

гардида, дар асоси онҳо самтҳои афзалиятнок барои истеҳсолот ба 

монанди истифодаи самараноки сарватҳои табиӣ, коркарди ашѐи хом, 

рушди инфрасохтори муосир, нақлиѐт, энергетика ва коммуникатсия 

ошкор гардидаанд; дастгирии сармоягузорӣ дар самти рушди 

соҳибкории истеҳсолӣ ҳамчун шарти муҳимми рушди соҳа асоснок 

шудааст;  

- омилҳои таъсиррасон ба рушди соҳибкории истеҳсолӣ дар 

Ҷумҳурии Тоҷикистон дар асоси таҳлили тарафҳои қавӣ ва заиф, ошкори 

механизми таъмини рушди устувори соҳа ва таъмини рақобатпазирии 

корхонаҳои саноатӣ, ки барои ҳавасмандгардонии соҳибкории истеҳсолӣ 

ва беҳтарсозии иқлими корӣ мусоидат мекунанд, ошкор гардидаанд;  

- самтҳои афзалиятноки ташаккулѐбии соҳибкории истеҳсолї 

ҳамчун омили рушди иқтисодиѐт муайян гардида, роҳҳои такмили 

фаъолияти соҳибкории истеҳсолӣ ва ташаккули стратегияи он дар 

низоми фаъолияти хоҷагидории муосир асоснок гардидаанд.  

Нуқтањои ба њимоя пешнињодшаванда:  

- ошкор гардидааст, ки ҷанбаҳои назариявии ташаккулѐбӣ ва 

рушди соњибкорї дар шароити бозор барои муайян намудани самтҳои 

асосии назариявӣ ва ташаккулѐбии соҳибкории истеҳсол њамчун омили 

рушди иќтисодї аз нуқтаи назари илми иқтисодӣ, хусусиятҳои 

ташаккулѐбии соҳибкории истеҳсолӣ шарти муҳим арзѐбӣ гашта,  

истифодаи вариантҳои имконпазири таҷрибаи кишварҳои хориҷӣ  барои 

кишвар асоснок гаштааст; 

 - муайян карда шудааст, ки рушди соҳибкории саноатӣ дар 

Ҷумҳурии Тоҷикистон, дар асоси таҳлили самтҳои афзалиятнок 

истифодаи самараноки сарватҳои табиӣ, коркарди ашѐи хом, рушди 

инфрасохтори муосир, нақлиѐт, энергетика ва коммуникатсия 

имконпазир гашта,  дастгирии сармоягузорӣ дар самти рушди 

соҳибкории истеҳсолӣ ҳамчун шарти муҳимми рушди соҳа муқаррар 

гардидааст; 

- асоснок карда шудааст, ки омилҳои таъсиррасон ба рушди 

соҳибкории истеҳсолӣ дар Ҷумҳурии Тоҷикистон дар заминаи механизми 

таъмини рушди устувори соҳа ва таъмини рақобатпазирии корхонаҳои 

саноатӣ, бо мақсади ҳавасмандгардонии соҳибкории истеҳсолӣ ва 

беҳтарсозии иқлими корӣ дар кишвар заминаи устувор мегузорад;  

- собит шудааст, ки муайян намудани самтҳои афзалиятноки 

ташаккулѐбии соҳибкории истеҳсолї ҳамчун омили рушди иқтисодиѐт 

баҳогузорӣ шуда,  роҳҳои такмили фаъолияти соҳибкории истеҳсолӣ ва 

ташаккули стратегияи он дар низоми фаъолияти хоҷагидории муосир 

илман асоснок  гардидааст.   

Ањаммияти назариявии таҳқиқот дар он аст, ки муқаррароти асосии 

тадқиқот, ҷанбаҳои назариявӣ ва методологии кори диссертатсионӣ 

метавонанд дар раванди рушди муносибатҳои истеҳсолӣ, ки дар навбати 

худ, барои таъмини рушди босуботи иқтисодӣ шароити муфид муҳайѐ 

намояд, нақши муҳимро гузорад.  

Ањаммияти амалии тањќиќот. Пешниҳодҳо, муқаррароти асосии 

кори диссертатсионӣ ва тавсияҳо барои ошкори самтҳои муҳимми 

соҳибкории истеҳсолӣ ҳамчун омили рушди иқтисодиѐт аҳаммияти 

калони амалии фаъолияти хоҷагидорӣ дорад. Инчунин, маълумотҳои 

тадқиқотро метавон дар баланд бардоштани сатҳи касбияти 

соҳибкорони истеҳсолӣ ва дигар иштирокчиѐни бозор истифода намуд. 

Маводи тадқиқотї, инчунин, метавонанд дар раванди таълими курсҳои 

бозомўзӣ, дар таълими курсҳои “Асосҳои соҳибкорӣ”, “Фаъолияти 

соҳибкорӣ” ва “Соҳибкории истеҳсолӣ” истифода гарданд.  

Дараҷаи эътимоднокии натиљањои таҳқиқотро корҳои илмии 

олимони иқтисоддони ватаниву хориҷӣ, усулҳои тањқиқот, дақиқии 

маълумот, коркарди натиҷаҳои таҳқиқот, коркарди маълумотҳои оморӣ, 

инъикоси нуктаҳои асосии рисолаи диссертатсионӣ ташкил менамоянд. 

Хулоса ва тавсияҳо дар заминаи омўзиши проблемаи баррасишаванда 

таҳия ва асос ѐфтаанд.  

Мутобиќати диссертатсия ба шиносномаи ихтисоси илмї. Мавзуи 

диссертатсия ба бандҳои зерини шиносномаи феҳристи ихтисосҳои КОА-

и назди Президенти Ҷумҳурии Тоҷикистон аз рўйи ихтисоси 5.2-



12 

Иқтисодиѐт (5.2.13 - Иқтисодиѐти соҳибкорӣ) мувофиқат мекунанд: 1. 

Рушди назария ва методологияи соњибкорї; тањияи методикаи ташкили 

фаъолият дар шаклњои гуногуни соњибкорї; 3. Ќонуниятњо ва 

тамоюлњои рушди соњибкорї дар шароити муосир; 6. Ташаккул ва 

рушди шаклњои гуногуни соњибкорї: аз рўйи нишонањои ташкилию 

њуќуќї; миќѐси фаъолият; намуди фаъолияти соњибкорї (истењсолї, 

тиљоратї, молиявї, миѐнаравї ва ѓ.); 7. Ташаккул ва рушди 

инфрасохтори фаъолияти соњибкорї; 8. Танзим ва дастгирии давлатии 

фаъолияти соњибкорї; 12. Методология ва назарияи таъмини 

раќобатнокии сохторњои соњибкорї; 23. Самаранокии фаъолияти 

соњибкорї ва роњњои баланд бардоштани онњо. 

Сањми шахсии унвонљўй. Марҳилаҳои иҷрои рисолаи 

диссертатсионӣ пурра бо иштироки бевоситаи муаллиф, аз қабили таҳия 

ва интихоби мавзуъ, асосноккунии илмӣ ва гузоштани мақсад 

гузаронида шудаанд. Муаллиф таҳияи муқаррароти методологиро оид 

ба беҳтар намудани муносибатҳои истеҳсолӣ, таҳлил ва ҷамъоварии 

маълумотҳо, нишондиҳандаҳои асосии рушди соҳибкории истеҳсолиро 

анҷом дод.  

Тасвиб ва амалисозии натиљањои диссертатсия. Муқаррароти асосӣ 

ва натиҷаҳои рисолаи диссертатсионӣ дар чорабиниҳои гуногун, аз 

қабили конфронсҳои илмии ҷумҳуриявӣ ва илмию амалии байналмилалӣ 

дар солҳои 2022-2026 маъруза ва тасдиқ гардидаанд.  

Интишорот аз рўйи мавзуи диссертатсия. Натиҷаҳои асосии кори 

диссертатсионӣ дар 11 мақолаи илмӣ бо ҳаҷми умумии 4,25 ҷ.ч., аз ҷумла 

7 мақола дар нашрияҳои тақризшавандаи КОА-и назди Президенти 

Ҷумҳурии Тоҷикистон ба чоп расонида шудаанд.  

Сохтор ва ҳаљми диссертатсия. Кори диссертатсионї аз муқаддима, 

се боб, нуҳ зербоб, хулосаву тавсияҳо, рўйхати адабиѐти истифодашуда 

ва мақолаҳои муаллиф доир ба муаммои баррасишаванда иборат 

мебошад. Њаҷми умумии рисола 171 саҳифа, аз ҷумла 19 ҷадвал,  3 

диаграмма ва 4 расм ташкил медиҳад. Рўйхати адабиѐти истифодашуда  

номгўйро дар бар мегирад.  

Дар боби якум “Асосҳои назариявии рушди соҳибкории истеҳсолӣ 

дар шароити бозор” ҷанбаҳои назариявии ташаккулѐбӣ ва рушди 

соҳибкорӣ дар шароити бозор баррасӣ гаштаанд. Дар боби мазкур 

инчунин ба масъалаҳои марбут ба соҳибкории истеҳсолӣ ҳамчун 

категорияи иқтисодӣ дар низоми муносибатҳои бозоргонӣ диққати 

махсус дода мешавад. Ошкори масъалаҳои назариявии рушди 

соҳибкории истеҳсолӣ имкон медиҳад, ки ҷанбаҳои назариявии масъалаи 

баррасишаванда дар кишвар такмил дода шуда, барои асосноккунии 

илмии ҷанбаҳои нави назариявӣ замина гузошта шавад.  Дар ин боб 

масъалаҳои хусусияти ташаккулѐбии соҳибкории истеҳсолӣ дар 

кишварҳои хориҷӣ низ мавриди баррасӣ қарор дода шуд.   

Дар боби дуюм “Таҳлили тамоюли рушди соҳибкории истеҳсолӣ 

дар шароити кунунии Тоҷикистон” таҳлили рушди соҳибкории саноатӣ 

дар Ҷумҳурии Тоҷикистон мавриди баррасӣ қарор дода шудааст. 

Таҳлили равандҳои рушди соҳибкории истеҳсолӣ дар кишвар ошкори 

самтҳои афзалиятнок, вазъи кунунӣ ва мушкилотҳои мавҷудбударо дар 

самти мазкур имконияти дуруст баҳогузорӣ фароҳам меоварад. Дар боби 

мазкур инчунин таҳлили дастгирии сармоягузорӣ дар самти рушди 

соҳибкории истеҳсолӣ амалисозӣ гаштааст. Инчунин дар ин боб омилҳои 

таъсиррасон ба рушди соҳибкории истеҳсолӣ дар кишвар ошкор 

гардидаанд.  

Дар боби сеюм, ки ба “Самтҳои асосии мукаммалгардонии 

соҳибкории истеҳсолӣ дар Ҷумҳурии Тоҷикистон” бахшида шудааст, 

масъалаҳои ошкори самтҳои афзалиятноки ташаккулѐбии соҳибкории 

истеҳсолӣ дар Ҷумҳурии Тоҷикистон нигаронида шудааст. Дар боби 

мазкур инчунин роҳҳои такмили фаъолияти соҳибкории истеҳсолӣ дар 

шароити муосири Тоҷикистон мавриди баррасӣ қарор дода шудаанд. 

Ошкори роҳҳои такмили соҳибкории истеҳсолӣ ва илман асоснок 

намудани механизмҳои нави рушди соҳибкории истеҳсолӣ дар Ҷумҳурии 

Тоҷикистон барои таъмини рушди устувори минбаъдаи соҳа 

мусоидаткунанда арзѐбӣ мегардад.   Ба масъалаҳои ташаккули 

стратегияи рушди соҳибкории истеҳсолӣ дар низоми фаъолияти 

хоҷагидорӣ диқққати махсус равона гардидааст.    

Дар хулоса пешниҳод ва тавсияҳои рисолаи диссертатсионӣ оварда 

шудаанд. 

БОБИ 1. АСОСЊОИ НАЗАРИЯВИИ РУШДИ СОЊИБКОРИИ 

ИСТЕЊСОЛЇ ДАР ШАРОИТИ БОЗОР 

 

1.1. Љанбањои назариявии ташаккулѐбї ва рушди соњибкорї дар шароити 

бозор  

Яке аз масъалањои пешрафти фаъолияти хољагидории кишвар дар 

шароити рушди муносибатњои бозоргонї ташаккулѐбии соњибкорї ба 

шумор меравад. Соњибкорї њамчун омили рушди фаъолияти 

хољагидории њар як кишвар дар таъмини тараќќиѐти босуботи иќтисодї 

ва рушди босуръат заминаи басо калонро доро мебошад. Таљрибаи 

љањонї нишон медињад, ки соњибкорї барои дигар соњањои њаѐти 

иќтисодї заминаи калони молиявию инфрасохторї гузошта, барои 

тањкими муносибатњои бозоргонї ва афзоиши нишондињандањои 

макроиќтисодї мусоидаткунанда мебошад. Аз ин рў, масъалањои 

таъсиси мусоид барои рушди ин соњаи муњим имрўз низ рўзмарра барои 

илми иќтисодї мањсуб меѐбад.  

Ќайд кардан зарур аст, ки таърихи соҳибкорӣ дар шакли 

фаъолияти тиҷоратӣ аз замонҳои қадим оғоз меѐбад. Тоҷирон, косибон 

ва дигар ширкаткунандагони бозор дар он давра воқеан соҳибкорони 

навкор буданд. Масалан, дар њуќуќи Рим соњибкориро њамчун бизнес ѐ 

фаъолият, дурусттараш, фаъолияти тиљоратї дида мешуд ва соњибкор 

шахсеро дар назар дошт, ки хољагидории љамъиятиро пеш мебарад.  

Масалан, дар Шарқи Миѐна ва Наздик, соҳибкорӣ як шуғли 

эҳтиром ба шумор мерафт. Шањрвандони Фин ва юнониѐн тоҷирони 

фаъол буданд. Ассотсиатсияҳои соҳибкорӣ аллакай дар Рими қадим 

вуҷуд доштанд ва сатњи фаъолияти онҳо дар он вақт хеле назаррас буд.  

Яъне, аз њамон давра соњибкорї вуљуд дошта, бо мурури замон бо 

рушди муносибатњои тиљоративу истењсолї мунтазам васеъ гашт. 

Инчунин, бо тавсеаи фаъолияти соњибкорї консепсияи илмии он низ ба 

таври васеъ аз тарафи олимону сиѐсатмадорон ошкор гардид. Ќайд 

кардан муњим аст, ки аввалин маротиба дар илми иќтисодї мафњуми 



16 

соњибкориро иќтисодчї ва бонкдори англис Р. Кантилон дар асри XVIII 

мавриди истифода ќарор дод.  

“Р. Кантилон таъкид намуд, ки соњибкор ин шахсест, ки дар зери 

таваккал фаъолияти хешро амалї менамояд ва боварӣ дошт, ки барои 

соҳибкор дурандешӣ ва қабули таваккал хусусиятҳои ҳатмӣ мебошанд” 

[42, с. 176]. 

Яъне, Р. Кантилон бар он назар буд, ки соҳибкор шахсе мебошад, 

ки фаъолияти худро дар шароити ноустувор ва бо эҳтимоли таваккал 

анҷом медиҳад. Ба андешаи ӯ, соҳибкорӣ бе пешбинӣ ва омодагӣ ба 

қабули хавф имконнопазир аст, зеро маҳз дурандешӣ ва таваккал аз 

муҳимтарин хусусиятҳои шахсияти соҳибкор ба шумор мераванд. 

Ба ақидаи олими мазкур, хусусияти асосии соҳибкор дурандешӣ ва 

омодагӣ ба қабули таваккал мебошад. Чунки ҳар гуна фаъолияти 

хоҷагидорӣ, махсусан дар шароити бозор, бо хатарҳои зиѐд аз қабили 

хавфи тағйирѐбии нархҳо, талабот ва пешниҳод дучор мегардад. 

Соҳибкор бояд на танҳо ин хавфҳоро пешгирӣ намояд, балки онҳоро ба 

манфиати худ ҳамчун имконият истифода барад. 

Бояд қайд кард, ки ин андешаҳои Р. Кантилон то имрӯз ҳам арзиши 

худро гум накардаанд, зеро дар шароити муосир низ соҳибкорӣ бе 

таваккал ва бе қобилияти пешбинӣ кардани хатарҳои муосир 

ғайриимкон аст. Маҳз ҳамин хусусиятҳо соҳибкорро аз дигар 

ширкаткунандагони бозор ва равандҳои иқтисодӣ фарқ мекунонад. 

Соҳибкор имрўз ҳам мисли пештара бо масъулият пеш рафта, хавфро 

мепазирад ва барои ноил шудан ба натиҷаҳои муваффақ кўшиш 

менамояд.  

“Дар назарияи ташаккулѐбии соҳибкорӣ нақши намояндагони 

классикон низ хеле калон арзѐбӣ мегардад. Намояндагони мактаби 

классикони англис А. Смит ва Д. Рикардо соҳибкорро ҳамчун 

капиталист мефаҳмиданд. А. Смит дар асари худ соњибкорро тадбиркор, 

соњиби сармоя эътироф мекард, ки барои амалї гардондани њар як идеяи 

иќтисодї бо маќсади ба даст овардани фоида амалї менамояд” [64]. 

Намояндагони мазкур соҳибкорро асосан ҳамчун шахси дорои 

сармоя ва молики воситаҳои истеҳсолӣ медиданд. Ба андешаи А. Смит, 

соҳибкор тадбиркорест, ки барои ба амал татбиқ намудани ҳар гуна ғояи 

иқтисодӣ захираҳои моддии худро истифода мебарад.  

Бояд қайд кард, ки дар тафсири ӯ, соҳибкор нақши муҳимми 

миѐнаравро мебозад ва маҳз бо ташаббус ва сармоягузории ӯ имконият 

фароҳам оварда мешавад. Ҳамин тавр, А Смит соҳибкорро ҳамчун 

шахсияте тасвир кард, ки қудрати ташкили равандҳои истеҳсолиро дорад 

ва барои афзоиши сармоя талош меварзад. 

“Д. Рикардо бошад, бештар ба паҳлуи иқтисодии раванд диққат 

медод. Ӯ соҳибкорро ҳамчун шахсе мешинохт, ки бо истифодаи сармояи 

худ истеҳсолотро ташкил медиҳад ва аз ҳисоби он фоида мегирифт. Ба 

ақидаи ў, нақши соҳибкор асосан таъмин намудани самаранокии 

сармоягузорӣ ба ҳисоб меравад” [59]. 

Таҳқиқотҳо нишон медиҳанд, ки дар муқоиса А. Смит бештар ба 

ташаббус ва фаъолияти созандаи соҳибкор ишора мекард. Д. Рикардо 

бошад, соҳибкорро сармоядор ва манбаи даромад медонист. Бо вуҷуди 

ин, ҳар ду иқтисоддон рушди иқтисодӣ ва ҳаракати бозорро бе нақши 

соҳибкорӣ ғайриимкон маънидод мекарданд.  

Истилоҳи “соҳибкор” дар марҳилаҳои аввали пайдошавии илми 

иќтисод пайдо шудааст. Бо рушди ҷомеа ақидаҳо дар бораи ин намуди 

фаъолият тағйир меѐбанд. Бисѐр намояндагони мактабњои гуногун ба 

омўзиши соњибкорї машгул буданд. Аммо баҳс дар бораи он ки 

мафҳуми соҳибкорӣ чист, соҳибкор кист, даромади чунин шахсро чӣ 

гуна муаррифӣ кардан мумкин аст, кадом ҳадафу ангезаҳои ӯро дар 

интихоби ин навъи шуғл ҳидоят мекунад, идома дорад.  

Пайдо, ташаккул ва рушди назарияи соҳибкорӣ ба таври стандартӣ 

бо равишҳои консептуалии таҳлили соҳибкорӣ ҳамчун падидаи 

иҷтимоию иқтисодӣ алоқаманд аст ва аз ин рӯ, дар пайдарпайии 

хронологии инкишофи афкори иқтисодӣ баррасӣ мешавад.  

Аммо барои фањмидан ва љамъоварии минбаъдаи тамоми 

донишњои оид ба соњибкорї мувофиќи хусусиятњои методологии тањлил 

аз иќтисодшиносони гуногун ва мактабњои гуногуни иќтисодї моњияти 

соњибкориро ба як низоми муайян даровардан дуруст мебуд. 

Бояд ќайд кард, ки консепсияи моҳияти соҳибкорӣ дар рафти 

тараќќиѐти таърихии худ таѓйиир ѐфт. Эҷодкорони классикии иќтисоди 

сиѐсї соњибкориро дар сохтори се омили истеҳсолот љузъи асосї 

намешуморанд, дар ҳоле ки неоклассикҳо онро чорум омил эътироф 

мекунанд.  

Инчунин, нақши соҳибкорӣ аз ҷониби Й. Шумпетер хеле баланд 

шуда, онро ҳамчун омили асосии рушди инноватсионии ҷомеа таъкид 

намуд. Тадқиқотчиѐни мактаби неоклассикӣ ба соҳибкорӣ моликияте 

медиҳанд, ки тамоми системаи иќтисодии љамъиятро ба мувозинат 

медарорад.  

“Тавре маълум аст, Й. Шумпетер яке аз олимони маъруфи иқтисод 

буд ва соҳибкорро ҳамчун шахсият мешинохт, ки вай метавонад низоми 

иқтисодиро тағйир дода ва ба он самти сифатан нав бахшад. Ба андешаи 

Шумпетер, нақши соҳибкор танҳо дар гирифтани фоида маҳдуд 

намешавад” [70, с. 61]. Соҳибкор, баръакс, омили асосии пешбурди 

инноватсия мебошад. Яъне, соҳибкор бо ворид кардани навоварӣ 

имконияти рушди иқтисодиро фароҳам оварда, барои тараққиѐти 

минбаъда заминаи устувор мегузорад.  

Агар Шумпетер ба самтҳои навоварии соҳибкор аҳаммият дода 

бошад, иқтисодчиѐни неоклассикӣ бошанд, соҳибкорро ҳамчун шахсе 

мебинанд, ки тамоми сохтори фаъолияти хоҷагидориро ба таври устувор 

нигоҳ медорад.  

Њамин тариқ, назарияи Шумпетер ва намояндагони мактаби вай ба 

мо нишон медиҳад, ки соҳибкорӣ қувваи ҳаракатдиҳандаи рушди 

иқтисодӣ ва пешрафти инноватсионӣ дар ҳамаи марҳилаҳои рушд ба 

шумор меравад. 

Дар ин ҷо бояд дуруст дарк кард, ки мактаби неоклассикӣ бештар 

ба нақши устуворсозии соҳибкор дар иқтисод ишора мекунад. Ҳар ду 

самти иқтисодӣ бо вуҷуди фарқияташон як нуқтаи умумиро доро 

мебошанд. Бе фаъолияти соҳибкорӣ на инноватсия имконпазир мебошад 

ва на суботи иқтисодӣ таъмин мегардад.  

Гарчанде олимони иќтисоддон дар марњилањои гуногуни рушд 

мафњуми соњибкориро ба таври мухталиф маънидод карда бошанд њам, 

дар маљмуъ, онро њамчун омили рушди фаъолияти хољагидории њар як 

кишвар номидан мумкин мебошад.  

Масалан, дар таълимоти Д. Рикардо функсияи соҳибкорӣ бо 

функсияи моликият муайян карда шуд. Сабаби асосии ҷудо карда 

натавонистани ин вазифаҳо дар он аст, ки дар давраи инќилоби саноатї 

дар Англия шакли асосии моликият тиҷорати хурди оилавӣ ва воридоти 

сармоя аз ҷониби соҳибмулк, дӯстон ѐ хешу табор сурат мегирифт. 

Д. Рикардо аввалин шуда проблемањои масъулияти тиҷоратро 

нишон дод. Ӯ боварӣ дошт, ки фаъолияти соҳибкорї на танњо ба 

гирифтани фоида нигаронида шудааст, балки дар баробари фоидаи 

шахсї бояд барои тамоми љамъият фоидаи моддї биѐрад.  

Аќидаи Д. Рикардо оид ба нафъ овардан ба љамъият аз тарафи 

иштирокчиѐни бозор ва соњибкорон аз нуќтаи назари афзоиши 

нишондињандањои макроиќтисодї, ѓанї гардонидани буљети давлат ва 

рушди муносибатњои тиљоративу истењсолї ањаммияти илмиву 

таљрибавиро пайдо кард.  

“Инчунин, олими дигар М. Вебер асоси фаъолияти соњибкориро 

таљассуми оќилона медонист. М. Вебер ин таърифро самаранокии 

функсионалӣ, ба даст овардани фоида мефаҳмид. Ба аќидаи ў, соњибкор 

ќувваи њаракатдињандаи рушди иќтисоди миллї ба шумор меравад” [37, 

с. 189]. 

Ќайд кардан муњим аст, ки бо мурири замон ва рушди муносибати 

нав консепсия ва назарияи соҳибкорӣ ташаккул ѐфт. Акнун фаъолияти 

соҳибкорӣ ҳамчун ҷустуҷӯ ва татбиқи идеяњое, ки роли омили инсониро 

дар истењсолот хеле баланд бардоштанд, фањмида мешуд. Асосгузори ин 

аќида Й. Шумпетер мебошад. Мањз неоклассикњо соњибкориро дар 

баробари замин, мењнат ва сармоя омили чоруми истењсолот муайян 

карданд.  

“Дар ташаккулѐбии назарияи соњибкорї олимони дигар, ба 

монанди К.Р. Макконелл, Р. Кэмпбелл ва С.Л. Брю дар китоби 

«Экономикс» нуќтаи назари љолибро пешнињод кардаанд. Муаллифони 

ин китоб соҳибкориро ҳамчун манбаи инсонӣ медонанд. Ба андешаи 

онҳо, соҳибкор шахсест, ки пеш аз ҳама ташаббусро ба уҳда мегирад, 

таваккал мекунад ва инчунин дар пешбурди тиҷорати худ тамоми 

қарорҳои муҳимро қабул мекунад” [47, с. 38]. 

Дар адабиѐти иќтисодї мафњумњои зиѐде ба назар мерасанд, ки ба 

соњибкорї бевосита алоќаи зич доранд. Масалан, мафњумњои соњибкорї 

ва бизнес алоќамандии зич дошта, ќариб як чизро ифода мекунанд. 

Истилоњи “бизнес” аз калимаи англисї буда, маънояш кор, фаъолият ѐ 

машѓулият мебошад. Бинобар ин, мафњуми “бизнес” ва “соњибкорї” як 

намуди фаъолияти иќтисодї, ки маќсади ба даст овардани фоида доранд, 

фањмида мешавад.  

Вобаста ба масъалаи мазкур бояд ќайд кард, ки профессори англис 

А. Хоскинг дар тадќиќоти худ бизнесро њамчун фаъолият, ки аз тарафи 

шахсони инфиродї ва ташкилотњо, бо маќсади ба даст овардани 

неъматњои табиии истењсолот њангоми мубодилаи мол ва хизматрасонї 

сурат мегирад, маънидод мекунад.  

Ба аќидаи олимони дигар, ҷаҳонбинии муосири соҳибкор, пеш аз 

ҳама, аз таърифи фоиданокии тиҷорат бармеояд, ки дар он ҷузъи асосӣ 

мубодила ѐ муомилот мебошад. Айни замон, дар адабиѐти илмии 

иктисодї ба масъулияти иљтимої диќќати махсус дода шуда, соҳибкорӣ 

ҳамчун раванди иҷтимоии пайдоиш ва инкишоф додани навъњои нави 

муносибатњои вобаста ба фаъолияти хољагии ҷомеаҳои гуногуни 

иҷтимоӣ муайян карда мешавад.  

“Дар рушди назарияи соњибкорї сањми бузурги намояндагони 

мактаби иќтисодии австро-олмонї Л. Брентано, М. Вебер ва В. Зомбарт 

назаррас мебошад. М. Вебер фаъолияти соњибкориро њамчун таљассуми 

ратсионализм (самараи максималї аз маблаѓгузорї, ошкори роњњои 

оптималии расидан ба маќсадњои дарпешгузошта, имконияти самараи 

максималї аз фаъолияти хољагидорї ва ѓ.) арзѐбї намудааст” [48, с. 84].  

Аз нуќтаи назари тањќиќот, ќайд кардан муњим аст, ки дар рушди 

назарияи соњибкорї мактабњои мухталифи иќтисодї ва олимони 

иќтисоддон дар марњилањои гуногуни рушди фаъолияти хољагидорї 

сањми бузург гузоштаанд. Тавре ки мо дар боло ќайд кардем, мазмуни 

иќтисодии соњибкорї вобаста бо мурури замон ва рушди муносибатњои 

истењсоливу тиљоратї васеъ мегардад. Бо тавсеаи фаъолияти соњибкорї 

сањми олимон низ дар тањия ва арзѐбии иќтисодии консепсияи муосири 

соњибкорї васеъ мегардад.  

Љадвали 1.1. – Тавсифи соњибкор ва соњибкорї дар осори олимони хориљї 

ва ватанї 

Намояндаи мактаби 

иќтисодї 

Тавсифи соњибкор ва соњибкорї 

Р. Кантилон  Соҳибкор шахсест, ки характери таваккали соњибкориро 

асоснок карда, дар асоси таваккали тиҷоратӣ фаъолият 

мекунад.  

Адам Смит 

 

Соҳибкор соҳиби сармояе мебошад, ки ба хотири амалӣ 

намудани идеяи тиҷоратӣ ва ба даст овардани фоида 

таваккали иқтисодиро ба дӯш мегирад. 

Ж.Б. Сей.  

 

Соҳибкор субъекти иқтисодиест, ки омилҳои 

истеҳсолотро муттаҳид менамояд. 

А. Маршалл  

 

Соҳибкор – шахсе, ки усулҳои нав ва такмилѐфтаи 

идоракуниро кашф мекунад.  

Й. Шумпетер  

 

Соҳибкорӣ фаъолияти эљодии маҳсулоти нави 

инноватсионї мебошад.  

П. Самуэлсон  

 

Соҳибкор навовар, яъне шахси дорои фаҳмиш, асолати 

тафаккур ва ҷасорат аст. 

Идомаи ҷадвали 1.1. 

Р. Макконнелл  

 

Соҳибкор - навовар, шахсе, ки кӯшиши эљоди маҳсулоти 

нав, технологияҳои нави истеҳсолӣ ѐ, ҳатто, ташкили 

шаклҳои нави тиҷоратро дорад. 

Ш. Исмаилов  

 

Соњибкорї фаъолиятест, ки барои ба даст овардани 

фоида равона гардидааст.  

А.Б. Крутик  

 

Соҳибкорӣ ин эҷодкорӣ, ки бо миқдори одилонаи 

таваккал алоқаманд аст, инчунин, ҳавасмандии 

иқтисодиро ташаккул медиҳад. 

С.Ҷ. Комилов  Соҳибкорӣ ташкили фаъолияти шахс аст, ки барои ба 

даст овардани фоида равона гардидааст. 

А.А. Мадаминов  

 

Соҳибкорӣ ба услуби навоварї, зиддибюрократии 

рафтори иќтисодї, ки дар љустуљўи доимии имкониятњои 

нав ќарор дорад, асос ѐфтааст. 

Т.Д. Низомова  Соҳибкор танҳо шахси дорои фарҳанги васеъ, ақли 

равшан ва хислатҳои барҷастаи иродаи қавӣ буда 

метавонад. 

Сарчашма: тањияи муаллиф дар асоси сарчашмаҳои [42; 125; 93; 104]. 
 

Тавре аз љадвал бармеояд, соњибкорї мафњуми васеъ дошта, дар 

иќтисодиѐт яке аз ќуввањои њаракатдињанда ба шумор меравад. 

Тадќиќоти масъалањои ташаккулѐбии соњибкорї нишон медињанд, ки 

дар ин самт аз тарафи олимони хориљиву ватанї корњои зиѐд ба анљом 

расонида шудаанд.  

“Масалан, иќтисоддони фаронсавї Жана-Батиста Сей, дар таърихи 

афкори иќтисодї њамчун муаллифи ќонуни Сей машњур мебошад. Ќонуни Сей 

ба њайси принсипи методологии назарияи пешнињод, ки дар соли 70-ум 

ташаккул ѐфтааст, ќабул гардида, дар азнавташкилкунии механизми 

хољагидории ИМА дар солњои 80-ум замина гузошт. Ж.Б. Сей соњибкорро 

њамчун шахсе, ки аз њисоби худ ва таваккал барои манфиати хеш ягон намуд 

мањсулотро истењсол мекунад, муаррифї кардааст” [63, с. 149]. 

Таҳлилҳо нишон медиҳанд, ки ќонуни Сей дар иқтисоди муосир ду гуна 

арзѐбӣ мешавад. Масалан, неоклассикҳо онро ҳамчун асоси тавозуни бозор 

қабул карда, таъкид мекунанд, ки истеҳсолот худ ба афзоиши талабот 

оварда мерасонад.  

Кейнсианиҳо бошанд, баръакс, таъкид мекунанд, ки дар шароити 

буҳрон истеҳсолот на ҳамеша ба талаботи воқеӣ оварда мерасонад ва аз 

барои ҳамин онро танқид мекунанд.  

Њамин тариқ, дар замони муосир қонуни Сей дар шакли нав 

баррасӣ гардида, дар бозор талаботи навро дар заминаи маҳсулоти 

инноватсионӣ, технологӣ ва хизматрасонии рақамиро эҷод мекунад.  

Бояд қайд кард, ки қонуни Сей то имрӯз ҳамчун яке аз асосҳои 

назариявии илми иқтисод аҳаммияти худро гум накардааст. Он дар 

мактабҳои мухталифи иқтисодӣ, бахусус неоклассикӣ ва дар шароити 

иқтисоди бозоргонӣ васеъ истифода мешавад. Новобаста аз ин, аз 

ҷониби равияҳои кейнсианӣ ҳамчун ақидаи маҳдуд ва на ҳама вақт 

амалкунанда баҳогузорӣ мегардад.  

Њамин тариќ, олимони хориљї дар рушди тањќиќоти назариявии 

масъалањои ташаккулѐбии соњибкорї сањми басо калонро доро 

мебошанд. Бояд ќайд кард, ки оид ба ташаккулѐбии соњибкорї ва 

масъалањои назариявию илмии ин самти муњим дар кишвар низ олимони 

ватанї сањми босазо доранд.  

“Дар таҳияи назарияи соҳибкорӣ саҳми олимони ватании 

Ҷумҳурии Тоҷикистон С.Д. Комилов ва Н.Х. Забирова хеле намоѐн аст. 

Онҳо қайд мекунанд, ки соҳибкорӣ ин ташкили фаъолияти иқтисодии 

шахсест, ки барои гирифтани фоида нигаронида шудааст ва ҳамчун як 

раванди динамикии қобилияти соҳибкорӣ мебошад, ки ба суръати рушди 

иқтисодӣ, навоварӣ таъсир мерасонад” [44, с. 5]. 

“Аз нигоњи Т.Д. Низомова, танњо шахси дорои фарњанги васеъ, 

зењни равшан ва сифатњои барљастаи иродавї соњибкор шуда метавонад. 

Баъзе аз ин сифатҳо, њатто, дар давраи кӯдакӣ тарбия меѐбанд, аммо 

фарҳанги соҳибкорӣ тавассути омӯзиши мувофиқ ба даст оварда 

мешавад” [104, с. 17].  

Дуруст дарк кардан муњим аст, ки дар адабиѐти илмӣ таърифи 

ягонаи моҳияти соҳибкорӣ мавҷуд намебошад. Иќтисоддонњо ва дигар 

намояндагони илм мувофиќи маќсади тањќиќот ва донишњои 

андухташуда мафњуми соњибкориро њар хел шарњ медоданд. Дар 

Љумњурии Тољикистон соњибкорї барои фаъолияти хољагидории кишвар 

заминаи устувори инфрасохториву иќтисодї гузошт.  

Солҳои охир тадқиқоти соҳибкорӣ ба яке аз соҳаҳои пешрафтаи 

иҷтимоиву иқтисодӣ табдил ѐфтааст. Бояд ќайд кард, ки назарияи соҳибкорӣ 

бо рушди фаъолияти иқтисодии инсон ташаккул ѐфтааст. Олимони 

иќтисоддон дар марњилањои гуногуни рушд соњаи соњибкорї ва шаклњои 

соњибкориро бо роњњои гуногун тањлил кардаанд.  

Тарафдорони самти иќтисодї ва иљтимої кўшиш мекарданд, ки намуди 

психологии соњибкорро ошкор намуда, ба фаъолияти шахсии соњибкор 

хосиятњои зиѐд бахшанд. И. Киртснер интеллект ва майли ба даст 

овардани донишҳои навро дар соҳибкор ва Ҷ. Шекл бошад, тасаввуроти 

ғанӣ ва заковати мустақими соњибкорро ошкор кардаанд.  

Вобаста ба мавзуи тањќиќот, ќайд кардан муњим аст, ки раванди 

ислоњоти иќтисодиѐти Љумњурии Тољикистон ва рушди соњибкорї ба 

чунин љињатњои муносибатњои иќтисодї, ба мисли пайдоиши шаклњои 

нави моликият, низоми таќсимкунї, мубодила ва истеъмол таъсир 

расонида, дар натиља боиси афзоиши иќтисодиѐт гардид. 

Ањаммияти соњибкориро дарк карда, дар кишвар барои рушди 

фаъолияти хољагидорї, бахусус, барои тараќќиѐти соњибкорї њамчун 

шарти муњимми рушди иќтисодиѐти миллї тамоми шароитњои мусоид 

фароњам оварда шуд. Њамчунин, дар кишвар базаи њуќуќї барои рушди 

ин соњаи муњим тањия гардида, вобаста ба рушди муносибатњои 

тиљоративу иќтисодї мукаммал мегардад.  

Ќонуни Љумњурии Тољикистон “Дар бораи фаъолияти соњибкорї”, 

ки соли 1991 ќабул гардид, барои рушди фаъолияти хољагидории кишвар 

заминаи устуворї њуќуќї гузошт. Ќонуни Љумњурии Тољикистон “Дар 

бораи њимоя ва дастгирии давлатии соњибкорї”, пеш аз њама, 

манфиатњои иќтисодии иштирокчиѐни бозорро њимоя намуда, барои 

баланд бардоштани раќобатпазирии соњибкорї ва таъмини рушди 

босуботи иќтисодї равона гардидааст.  

“Тибќи Ќонуни Љумњурии Тољикистон “Дар бораи њимоя ва 

дастгирии давлатии соњибкорї” дар зери мафњуми соњибкорї фаъолияти 

мустаќилонае, ки бо таваккали худ аз љониби шахсоне, ки бо тартиби 

муќаррарнамудаи ќонунгузории Љумњурии Тољикистон ба ќайд гирифта 

шудаанд, бо маќсади ба даст овардани фоида аз истифодаи амвол, 

истењсол, фурўши мол, иљрои кор ѐ хизматрасонї нигаронида шудааст, 

маънидод мегардад. Мувофиќи ќонуни мазкур, ҳимоя ва дастгирии 

давлатии соҳибкорӣ ин фаъолияти мақомоти давлатии Ҷумҳурии 

Тоҷикистон, ки ба татбиқи чорабиниҳои пешбининамудаи барномаҳои 

давлатӣ ва ҳудудии рушди соҳибкорӣ равона карда шудаанд, ба њисоб 

меравад” [11]. 

Ќайд кардан зарур аст, ки ташаккули муносибатҳои бозоргонї, 

беҳтар шудани сифати фаъолияти соҳибкорӣ, ба вуҷуд омадани 

муносибати нав ба рушди соҳибкорӣ дар шароити муосир шарҳи нави 

мафҳумҳои соҳибкориро тақозо мекунад.  

Дар асоси гузаронидани тањќиќоти илмї ва омўхтани аќидањои 

мухталифи олимон оид ба ташаккулѐбї ва рушди соњибкорї, ба хулосае 

омадан мумкин аст, ки соњибкорї шарти муњимми тараќќиѐти 

фаъолияти хољагидорї дар шароити рушди муносибатњои бозоргонї ба 

шумор меравад. Њамаи далелњои дар боло овардашуда аз он гувоњї 

медињанд, ки дар айни замон вазифаи аввалиндараљаи илми иќтисодї ва 

таљрибаи хољагидорї эљоди назарияи муосири фаъолияти соњибкорї 

мебошад.  

Ба аќидаи мо, соњибкорї дар шароити муосири рушди 

муносибатњои бозоргонї ин намуди фаъолияти иќтисодие мебошад, ки 

дар натиљаи эљоди навгонї, идеяи нави истењсолї, эљоди маҳсулоти нави 

инноватсионї ва љустуљўи доимии имкониятњои нав бо маќсади 

гирифтани фоида мебошад.  

Вобаста ба рушди муносибатҳои бозорӣ ќайд кардан муњим аст, ки 

фаъолияти соҳибкорӣ имрўз дар тамоми кишварњо дар шароити 

афзояндаи номуайянӣ ва ноустувории муҳити иқтисодӣ ба роҳ монда 

шудааст. Дар чунин шароит фаъолияти соњибкорї ба дастгирии давлат 

эњтиѐљи басо калон дорад. Мањз танзими давлатї дар шароити бозор ва 

рушди гуногуншаклии моликият дар шакли имтиѐзњои молиявию 

андозбандї ифода мегардад. 

Ањаммияти иќтисодии соњибкориро дарк карда, кишварњои дунѐ 

барои ин соњаи муњимми иќтисодї тамоми шароитњои муфиди 

хољагидориро муњайѐ менамоянд. Фаъолияти соњибкорї, бешубња, дар 

низоми илмњои иќтисодї ва љомеаи муосир, умуман, мавќеи асосиро ишѓол 

мекунад. Маҳз соҳибкорӣ кафили субот ва таъмини рушди устувори иќтисодї 

ба шумор меравад. Аз ин лињоз, дар шароити муосир яке аз омилҳои асосии 

ташкили низоми иқтисоди бозоргонї ташаккул ва рушди фаъолияти 

соҳибкорӣ мањсуб меѐбад. 

Њамин тариќ, дар асоси гузаронидани тањлилњои дар боло зикршуда, ба 

хулосае омадан мумкин аст, ки соҳибкорӣ категорияест, ки натиҷаҳои 

фаъолияти соҳибкорон ва объекти омӯзиши макроиқтисодро инъикос карда, 

яке аз ќуввањои њаракатдињандаи фаъолияти хољагидории кишвар 

мебошад. Фаъолияти соҳибкорӣ фаъолияти зеҳнии шахс мебошад, ки 

соњибкор дар асоси як навъи идоракунї, дониш, малака ва қобилияти 

истифода ва ҷустуҷӯи ғояҳои нав онро бо маќсади гирифтани фоида 

амалї менамояд. Аз тарафи дигар, чунин фоида барои фаъолияти 

хољагидории кишвар ва рушди муносибатњои тиљоративу иќтисодї ва 

инчунин, таъсиси иќлими мусоиди сармоягузорї заминаи устувори 

молиявию инфрасохторї мегузорад.  

1.2. Соњибкории истењсолї њамчун категорияи иќтисодї дар низоми 

муносибатњои бозоргонї 

 

Яке аз ќуввањои њаракатдињандаи рушди фаъолияти хољагидории 

кишвар дар шароити кунунї соњибкории истењсолї ба шумор меравад. 

Барои Љумњурии Тољикистон, ки нияти гузаштан ба модели 

индустриалї-инноватсиониро дорад, ташаккулѐбї ва рушди соњибкории 

истењсоли шарти муњимми татбиќи њадафњои стратегї мањсуб меѐбад.  

Бояд ќайд кард, ки соњибкории истењсолї ба раванди эҷод ва 

пешбурди тиҷорате дахл дорад, ки истеҳсоли мол ѐ хидматрасониро дар 

бар мегирад. Ин намуди соҳибкорӣ тарҳрезӣ, таҳия ва истеҳсоли 

маҳсулот ѐ хидматҳоеро дар бар мегирад, ки ба ниѐзҳо ва талаботи 

муштариѐн мувофиқат мекунад.  

Соҳибкории истеҳсолӣ метавонад шаклҳои гуногун, аз қабили 

тавлиди маҳсулоти нав, такмил ѐ тағйир додани маҳсулоти мавҷуда, ѐ 

эҷоди хизматрасоние, ки маҳсулоти мавҷударо пурра мекунад, дошта 

бошад. Ин намуди соҳибкорӣ дарки қавии бозор ва ниѐзҳои муштариѐн, 

инчунин, таҷрибаи техникиро дар соҳаи тарҳрезӣ ва истеҳсоли маҳсулот 

талаб мекунад.  

Соҳибкории бомуваффақияти истеҳсолї, инчунин, идоракунии 

самараноки захираҳо, аз ҷумла сармояи молиявӣ, инсонӣ ва ҷисмониро 

талаб мекунад. Дар ниҳоят, ҳадафи соҳибкории истеҳсолӣ эҷоди як 

тиҷорати фоидаовар ва устувор аст, ки метавонад дар бозор рақобат 

кунад ва барои рушди фаъолияти хољагидории кишвар заминаи устувори 

молиявию инфрасохторї гузорад.  

Дарк кардан муњим аст, ки назарияи соҳибкории истеҳсолӣ 

консепсияест, ки омилҳоеро тавсиф мекунад, ки ба фаъолият ва 

муваффақияти корхона таъсир мерасонанд. Унсури асосии ин назария 

идоракунии захираҳои корхона, аз ҷумла молия, захираҳои инсонӣ ва 

дороиҳои моддӣ мебошад.  

Ҷузъи дигари муҳимми назарияи соҳибкории саноатӣ инноватсия 

мебошад, ки ба корхонаҳо барои самараноктар ва рақобатпазир будан 

мусоидат мекунад. 

Дарвоќеъ, фаъолияти соњибкорї бевосита бо истењсол ва фурўши 

молњо, хизматрасонї ѐ иљрои кор ва фаъолият вобаста аст. Аз ин лиҳоз, 

вазифаи асосии фаъолияти соҳибкорӣ дар шароити муосир таъмини 

мунтазами истеҳсоли мол ва татбиқи он мебошад. Аз ин рӯ, соҳибкорӣ 

асосан фаъолияти истеҳсолӣ буда, дигар намудҳои фаъолияти 

соҳибкориро ба вуҷуд меорад.  

“Ба маънои васеъ, асоси соҳибкории саноатӣ дар њама ваќт 

истеҳсоли маҳсулот мебошад. Ин метавонад маҳсулоти саноатӣ ѐ 

техникӣ, истеҳсоли озуқаворӣ, истеҳсоли иттилоот, инчунин, корҳои 

сохтмонӣ, интиқоли бор ва мусофир, хизматрасонии алоқа, нашри китоб, 

маҷалла ва рӯзномаҳо бошад. Ба ибораи дигар, дар соњибкории саноатї 

ба вуљуд овардани мањсулоти воќеии муайяне, ки барои ќонеъ 

гардонидани талаботи истеъмолкунандагон зарур аст, дар мадди аввал 

меистад” [73, с. 22]. 

Ањаммияти соњибкории саноатиро дарк карда, тамоми кишварњои 

дунѐ барои рушди ин намуди муњимми фаъолияти иќтисодї тамоми 

шароитњои муфидро муњайѐ менамоянд. Дар Љумњурии Тољикистон низ 

барои фаъолияти хољагидории кишвар, бахусус, барои рушди 

соњибкории саноатї заминаи ташкилию њуќуќї гузошта шуда истодааст.  

“Аз љумла, Њукумати љумњурї дар давраи гузариш ба 

муносибатњои бозорї Ќонунњои Љумњурии Тољикистон «Дар бораи 

хусусигардонии моликияти давлатї», «Дар бораи љамъиятњои сањомї», 

«Дар бораи фаъолияти иќтисодии хориљї дар Ҷумҳурии Тоҷикистон», 

«Дар бораи хоҷагиҳои деҳқонӣ (фермерӣ), «Дар бораи сармоягузорӣ», 

«Дар бораи ҳимоя ва дастгирии давлатии соҳибкорӣ дар Ҷумҳурии 

Тоҷикистон», «Дар бораи мораторий ба санҷиши фаъолияти соҳибкории 

хурду миѐна», «Дар бораи рақобат ва маҳдудсозии фаъолияти инҳисорӣ 

дар бозорҳои мол», «Дар бораи санҷиши фаъолияти субъектҳои 

хоҷагидорӣ дар Ҷумҳурии Тоҷикистон», «Дар бораи шарикии давлат ва 

бахши хусусӣ», «Дар бораи фаъолияти инноватсионӣ», «Дар бораи 

Парки технологӣ», «Дар бораи минтақаҳои озоди иқтисодӣ», «Дар бораи 

сиѐсати давлатии саноатӣ», Стратегияи рушди саноат барои давраи то 

соли 2030, Стратегияи миллии рушди Ҷумҳурии Тоҷикистон барои 

давраи то соли 2030, Стратегияи рушди инноватсионии Ҷумҳурии 

Тоҷикистон барои давраи то соли 2020, Барномаи рушди инноватсионии 

Ҷумҳурии Тоҷикистон барои солҳои 2011-2020, Барномаи дастгирии 

давлатии соҳибкорӣ дар Ҷумҳурии Тоҷикистон барои солҳои 2012-2020, 

Консепсияи рушди Сиѐсати давлатии ҷалб ва ҳифзи сармояи Ҷумҳурии 

Тоҷикистон, Кодекси граждании Ҷумҳурии Тоҷикистон, Кодекси андози 

Ҷумҳурии Тоҷикистон, инчунин, дигар санадњои меъѐрии њуќуќие, ки ба 

бењтар намудани фазои соњибкорї нигаронида шудаанд, маќсади 

самаранок мусоидат намудан ба рушди фаъолияти соњибкорї мебошад” 

[73, с. 29].  

Оид ба соњибкории истењсолї олимони зиѐди ватаниву хориљї 

корњои зиѐдеро анљом дода, дар ташаккулѐбии љанбањои илмиву 

назариявии муаммои баррасишаванда сањми калон гузоштаанд. 

Гарчанде ки олимони иќтисоддон соњибкории истењсолиро њар гуна 

шарњ дода бошанд њам, моњияти иќтисодии он дар таъмини рушди 

устувори иќтисодї ифода мегардад.  

“Масалан, В.Г. Мединский дар доираи соњибкории саноатї 

фаъолияти аз љињати иќтисоди фаъоли субъектњои иќтисоди бозорї 

мефањмонад, ки предмети он истењсоли мол, иљрои кор ва хизматрасонї 

мебошад ва бояд минбаъд ба истеъмолкунандагон фурўхта шавад” [49, с. 

35]. 

Андешаҳои олимон дар бораи соҳибкории истењсолї вобаста ба 

соҳаи коршиносӣ ва дурнамои онҳо метавонанд ба таври назаррас фарқ 

кунанд. Бархе аз донишмандон соҳибкории истењсолиро ҳамчун омили 

муҳимми рушди иқтисодӣ медонанд, дар ҳоле ки дигарон онро як 

мафҳуми аз ҳад зиѐд таъкидшуда ва камфаҳмшуда медонанд. Илова бар 

ин, баъзе олимон ба манфиатҳои соҳибкорӣ барои шахсони алоҳида ва 

ҷомеа таваҷҷуҳ зоҳир мекунанд, дар ҳоле ки дигарон манфиатҳои 

эҳтимолиро, ба монанди афзоиши нобаробарии даромад, таъкид 

мекунанд.  

“Муаллифи дигар И. Шевченко менависад: «... фаъолияти 

соњибкории саноатї фаъолиятеро дар бар мегирад, ки дар он соњибкор 

бевосита истењсоли мањсулот, мол, кор, хизматрасонї, иттилоот, 

арзишњои маънавиро, ки бояд минбаъд ба истеъмолкунандагон 

(харидорон) фурўхта шавад, амалї менамояд” [68, с. 92].  

Сарфи назар аз ин фарқиятҳо, дар байни олимон дар бораи он ки 

кадом омилҳо ба соҳибкории муваффақ мусоидат мекунанд, баъзе 

эътиқодҳои маъмул вуҷуд доранд. Инҳо омилҳоеро дар бар мегиранд, ба 

монанди дастрасӣ ба сармоя, сиѐсати пуштибонӣ аз ҷониби ҳукумат ѐ 

дигар ниҳодҳо ва фарҳанге, ки таваккал ва навовариро қадр мекунад. 

Муҳим он аст, ки олимон инчунин эътироф мекунанд, ки соҳибкорӣ на 

ҳамеша як қувваи мусбӣ аст ва баъзан метавонад ба оқибатҳои манфӣ, аз 

қабили зарари муҳити зист ѐ истисмори меҳнат оварда расонад.  

“Муаллифони китоби «Ташкили фаъолияти соҳибкорӣ» Е.Е. 

Кузмина, Л.П. Кузмина мафњуми зеринро пешнињод мекунанд: 

«Соњибкории истењсолї ин тавлиди њар гуна мањсулоти фоиданокест, ки 

истеъмолкунандагон ба он эњтиѐљ доранд ва он инчунин ќобилияти 

фурўхтан ѐ иваз кардан ба молњои дигарро дорад” [45, с. 24]. 

Дар маҷмуъ, дар ҳоле ки назарњои мухталиф дар мавриди 

соҳибкорӣ вуҷуд доранд, дар байни олимон як тавофуқи умумӣ вуҷуд 

дорад, ки соҳибкорӣ барои рушди иқтисодӣ ва некуаҳволии иҷтимоӣ 

паѐмадҳои муҳим дорад ва муваффақияти он як қатор дастгирӣ ва 

стратегияҳои гуногунро тақозо мекунад. 

“Олими дигар М.Ю. Бердина чунин меҳисобад, ки он намуди 

соҳибкорӣ истеҳсолї номида мешавад, ки агар худи соҳибкор бевосита 

бо истифода аз олот ва ашѐи меҳнат ба сифати омилҳо маҳсулот, мол, 

хизматрасонӣ, кор, маълумот истеҳсол намояд, ки минбаъд ба 

истеъмолкунандагон ѐ ташкилотҳои савдо фурўхта шавад” [84, с. 17].  

“Ф.М. Имомѐрбеков мафҳуми дигарро пешниҳод мекунад. Вай 

соҳибкории саноатиро ҳамчун фаъолияте, ки ба эҷоди дороиҳои моддӣ 

ва ғайримоддӣ, арзишҳо бо мақсади ба даст овардани даромад ѐ фоида 

нигаронида шудааст ва ба андозаи бештар ба фаъолияти эҷодӣ ва саъю 

кӯшиши эҷодии субъекти соҳибкорӣ ва асоси пайдоиши дигар намудҳои 

фаъолияти соҳибкорӣ маънидод мекунад” [91, с. 154].  

Аз тањлилњои мухталиф бармеояд, ки соҳибкории саноатӣ як 

намуди фаъолияти иќтисодї мебошад, ки бо истеҳсоли мол ѐ 

хизматрасонӣ алоқаманд аст. Мақсади асосии соҳибкории саноатӣ ба 

даст овардани фоидаи иқтисодӣ аз истеҳсоли маҳсулот ѐ хизматрасонї 

мебошад. Таљрибаи љањонї нишон медињад, ки барои бомуваффақият 

кор кардани корхонаи истеҳсолӣ, бояд қобилияти дурусти ташкили 

раванди истеҳсолот, назорати сифати маҳсулот, ҳалли масъалаҳои 

молиявӣ ва ҳисобдорӣ ва ғайра самаранок ба роњ монда шавад.  

Ба аќидаи мо, соҳибкории истеҳсолӣ як намуди фаъолияти 

хољагидорї мебошад, ки ба таъсис ва идоракунии тиҷорати истеҳсолӣ 

нигаронида шудааст. Он ташаккули идеяи тиљорат, интихоби макони 

саноатӣ, хариди таҷҳизот, ба роҳ мондани равандҳои истеҳсолӣ, ташкили 

захираҳои меҳнатӣ, фурӯш ва маркетингро дар бар мегирад. Мақсади 

соњибкории истеҳсолӣ ба даст овардани фоида мањз тавассути истеҳсол 

мебошад. Ин дар шароити рушди муносибатњои бозоргонї як ҷузъи 

муҳимми иқтисодиѐти кишварҳои тараќќикарда ва рў ба тараќќї мањсуб 

меѐбад.  

Дар доираи соҳибкории саноатӣ равандҳои тарҳрезӣ, истеҳсол, 

фурӯш ва фароҳам овардани шароит барои истеъмоли мол ѐ 

хизматрасонӣ амалӣ карда мешаванд. Дар байни вазифаҳои асосии 

соҳибкории саноатӣ идоракунии равандҳои истеҳсолӣ, баланд 

бардоштани самаранокӣ ва даромаднокии истеҳсолот, тиҷорат ва 

монанди инњо мебошад.  

Тавре аз адабиѐти иќтисодї бармеояд, соҳибкорӣ вобаста ба 

мазмун ва самти фаъолият, объекти сармоягузорӣ, муносибати байни 

фаъолияти соҳибкорӣ ва истеҳсолӣ ба соњибкории саноатї, тиљоратї, 

молиявї, суѓуртавї ҷудо мешавад. Таснифи соњибкорї дар расми 1.1. 

оварда шудааст.  

 

                

 

 

 

 

 

  

 

 

 

 

Расми 1.1. - Таснифоти  соњибкорї 

Сарчашма: тањияи муаллиф дар асоси [25, с. 103]. 

 

Ќайд кардан зарур аст, ки соњибкории саноатї бо дигар намуди 

соњибкорї алоќамандї дошта, пеш аз њама, ба рушди муносибатњои 

истењсолї ва дар заминаи он, умуман, ба афзоиши нишондињандањои 

макроиќтисодї таъсири муфид мерасонад.  

“Азбаски соҳибкории саноатӣ дар соҳаи истеҳсолоти моддӣ сурат 

мегирад, он ба соҳибкории саноатӣ, соҳибкорӣ дар нақлиѐт, соҳибкории 

сохтмон, соҳибкории кишоварзӣ ва ғ. људо карда мешавад. Дар ин 

соҳаҳо соҳибкорӣ аз рӯйи зерсоҳаҳо фарқ мекунанд. Аз љумла, дар 

саноат, дар мошинсозї, дастгоњсозї, дар саноати хўрока ва ѓайра 

фаъолияти соњибкорї ташкил карда шудааст. Функсияи истеҳсолот дар 

ин намуди тиҷорат вазифаи асосӣ буда, вазифаҳои ҳамроҳшаванда 

Намудҳои соҳибкорӣ 

Истењсолї 

Молиявӣ Тиљоратї 

Миѐнаравї  

Суѓуртавї 

(нигаҳдорӣ, интиқол, маркетинг ва ғ.) аҳаммияти иловагї доранд” [136, 

с. 25].  

Соњибкории истеҳсолї онро меноманд, ки фаъолияти он ба 

истеҳсоли мол, иҷрои кор, эҷоди арзишҳои маънавӣ ва зеҳнӣ бо мақсади 

фурўши минбаъдаи онҳо ба истеъмолкунандагони ниҳоӣ нигаронида 

шудааст. Соњибкории саноатї аз нуќтаи назари рушди фаъолияти 

хољагидорї њалкунанда ба њисоб меравад. 

Вобаста ба мавзуи баррасишаванда, бояд ќайд кард, ки њамкории 

мутақобилаи соҳибкории саноатӣ ба ҳамкории ширкатҳо ва шахсони 

алоҳида ва дигар иштирокчиѐни бозор дар раванди истеҳсолот дахл 

дорад. Ин ҳамкорӣ метавонад дар як бахш (масалан, њамкорї дар як 

соҳа) ѐ дар бахшҳои гуногун (масалан, истеҳсолкунандагон бо 

таъминкунандагон ҳамкорӣ мекунанд) сурат гирад. 

Аз нуќтаи назари рушди муносибатњои истењсоливу тиљоратї 

муносибати мутақобилаи соҳибкории саноатӣ барои муваффақияти ҳар 

як корхонаи саноатӣ муҳим арзѐбї мегардад. Он ба кам кардани 

харољот, баланд бардоштани њосилнокї ва сифат ва инчунин инкишоф 

додани навоварї мусоидат мекунад. Ҳамкорӣ дар шароити рушди 

муносибатњои истењсоливу тиљоратї метавонад якчанд шакл дошта 

бошад, ба монанди ташкили шарикӣ, корхонаҳои муштарак, њамкорињои 

мутаќобилан судманд, иҷозатномадиҳӣ ва ѓайра.  

Аз тањлилњо бармеояд, ки фаъолияти истеҳсолиро метавон намуди 

пешбари соҳибкорӣ номид. Дар ин љо сухан дар бораи истењсоли 

мањсулот, мол, корњои сохтмону хољагии ќишлоќ, амалиѐти наќлиѐт ва 

алоќа меравад.  

«Дар давраи гузариш ба иќтисоди бозорї соњаи фаъолияти 

истењсолї аз њисоби аз байн рафтани робитањои устувори иќтисодї, 

халалдор шудани таъминоти моддию техникї, кам шудани фурўши 

мањсулоти ватанї, якбора бад шудани вазъи молиявии корхонаю 

ташкилотњо таназзул ѐфт. Натиљаи њамин аст, ки инкишофи соњаи 

фаъолияти истењсолї бештар диќќатро талаб менамояд” [27].  

Табиист, ки вазифаи асосие, ки корхонаи истеҳсолӣ иљро менамояд, 

истеҳсолот ва рушди муносибатњои истењсолї ҳисобида мешавад. 

Соҳибкории саноатї, инчунин, фаъолияти илмию техникӣ ва 

инноватсионӣ, такрористеҳсоли хизматрасонӣ ва молҳоеро дар бар 

мегирад, ки дар истеҳсолоти минбаъда истифода мешаванд.  

Аз нуќтаи назари предмети тадќиќот, ќайд кардан зарур аст, ки 

њадафњои соњибкории саноатї дар тањкими рушди босуботи иќтисодї 

наќши муњимро иљро мекунанд. Нақши функсияҳои соҳибкорӣ дар 

истеҳсолот барои афзоиш ва рушди иқтисодӣ хеле муҳим арзѐбї 

мегардад. Соҳибкорон имкониятҳои эҳтимолиро муайян мекунанд ва 

захираҳоро барои эҷоди маҳсулот ѐ хидматҳои нав истифода мебаранд, 

ки боиси афзоиши шуғл, нишондињандањои макроиќтисодї, даромад ва 

даромади иловагї мегардад.  

Њамчунин, функсияи соҳибкорӣ ба навоварӣ ва рақобат мусоидат 

мекунад, ки маҳсулнокӣ ва самаранокиро афзоиш медиҳад. Соҳибкорон, 

инчунин, хатарҳо ва хавфњои муосирро дар истеҳсолот тавассути 

мувозинати захираҳо ва талаботи бозор идора мекунанд. Бо ин кор онҳо 

барои ба даст овардани суботи иқтисодӣ ва рушди устувор мусоидат 

мекунанд.  

Дар баробари ин, соҳибкорон дар афзалиятҳои 

истеъмолкунандагон, сохторҳои бозор ва ҷаҳонбинии иҷтимоӣ тағйирот 

ба вуҷуд меоранд. Онҳо тавассути ҳалли нокомиҳои бозор ва эҷоди 

стандартҳои ахлоқӣ дар раванди истеҳсолот ба некуаҳволии иҷтимоӣ ва 

экологӣ саҳм мегузоранд. Корхонаҳои истењсолї, инчунин, вобастагии 

мутақобила ва ҳамгироиро байни соҳаҳои мухталиф ва минтақаҳои 

ҷуғрофӣ ба вуҷуд оварда, ба рушди динамикӣ ва фарогири иқтисодӣ 

оварда мерасонанд. Ҳамин тариқ, нақши функсияи соҳибкорӣ дар 

истеҳсолот бисѐрҷанба буда, он дар ташаккули манзараи иқтисодӣ ва 

иҷтимоии минтақа ѐ кишвар нақши муҳим мебозад. 

Љадвали 1.2. - Функсияњои соњибкории истењсолї 

Функсия Таъсири функсия 

Функсияи стратегї Соҳибкории истењсолї асоси рушди иқтисодии 

кишвар буда, истиқлоли иқтисодиро таъмин намуда, 

афзоиши таваррумро пешгирӣ мекунад ва инчунин, 

барои рушди босуботи иќтисодї таъсири муфид 

мерасонад. 

Функсияи иљтимої Соњибкории саноатї манфиати иштироккунандагон-

ро таъмин намуда, дар заминаи он барои рушди 

соњаи иљтимої мусоидат мекунад. 

Функсияи такрористењсол Инкишофи истењсолот имкон медињад, ки як 

мањсулот дар истењсоли якчанд шакл пайдо шавад, 

яъне такроран истењсол карда мешавад (ашѐи хом, 

мол, партови истењсолоти асосї), ки афзоиши 

самараи иќтисодии саноатро таъмин мекунад. 

Функсияи њавасмандкунанда Фоида аз корхонањои саноатї на танњо манбаи 

даромад њисоб карда мешавад, балки тамоми 

кобилиятњои нињонии соњибкор ошкор мегардад, ки 

ин ба баланд шудани самаранокии фаъолияти 

соњибкорї ва рушди фаъолияти хољагидорї 

мусоидат мекунад. 

Сарчашма: тањияи муаллиф дар асоси сарчашмаҳои [76, с. 75; 97, с.58;99, с. 233; 99, с. 233]. 

 

Тавре ки аз љадвал бармеояд, соњибкории истењсолї функсияњои 

зиѐдро иљро карда, дар тањкими рушди муносибатњои истењсоливу 

тиљортаии кишвар сањми зиѐдро мегузорад. Аз нуқтаи назари иқтисодї, 

соҳибкории саноатӣ дар низоми муносибатњои иќтисодї омили 

ҳалкунанда мебошад, зеро ин ташкилотҳо (фирмаҳо, ширкатҳо, 

корхонаҳо) сектори воқеии иқтисодиѐтро ташкил намуда, истеҳсоли 

маҳсулотро барои эҳтиѐҷоти саноатӣ ва молҳои истеъмолии барои аҳолӣ 

зарурӣ амалӣ менамоянд.  

“Афзоиши иќтисодиѐт ва дараљаи тараќќиѐти иљтимоии љамъият ба 

тараќќиѐти он вобаста аст. Аз ин рў, давлат чун ќоида барои бахши 

воќеии худ сиѐсати њавасмандгардонии иќтисодиро ташаккул медињад, 

ки барои рушди дигар соњањои иќтисодиѐт замина мегузорад” [32].  

Функсияи стратегии соҳибкории саноатӣ ва татбиќи он барои 

банақшагирӣ ва пиѐдасозии ҳадафҳо ва вазифаҳои дарозмуддати рушди 

иќтисоди миллї равона гардидааст. Функсияи самараноки стратегӣ 

метавонад ба соҳибкории саноатӣ кумак кунад, ки бартарии 

рақобатпазириро дар соҳа нигоҳ дорад ва бо рушди муносибатњои нави 

истењсолї ба рушди устувор тањким бахшад.  

Яке аз самти муњимми рушди фаъолияти хољагидории кишвар дар 

шароити рушди илму техника соњибкории инноватсионї ба шумор 

меравад. Мањз дар замони муосир бе ташаккулѐбии соњибкории 

инноватсионї рушди соњибкории истењсолї имконнопазир мегардад.  

“Соњибкории инноватсионї њамчун яке аз намудњои мувофиќ ва 

зарурии фаъолияти соњибкорї барои љањони муосир љараѐни 

инноватсионї мебошад, ки ба офаридан ва истифодаи тиљоратии 

навоварињои техникї ва технологї тахассус дорад” [36, с. 65]. 

Соҳибкории инноватсионӣ дар раванди истеҳсолот нақши муҳим 

мебозад, зеро он пешрафти технологӣ ва баланд бардоштани 

самаранокиро таъмин мекунад. Вай ба фаъолият ва љорї намудани 

љараѐнњо, усулњо ва технологияи нав, ки ба баланд шудани њосилнокии 

мењнат, кам кардани арзиши аслї ва бењтар намудани сифати мањсулот 

ѐрї мерасонад, њавасманд мекунад.  

“Ширкатҳое, ки ба фаъолияти истеҳсолӣ тахассус доранд, махсусан 

инноватсионӣ, аксар вақт бо шуҳрат ва даромаднокӣ фахр мекунанд. 

Масалан, Apple, Google, Microsoft, SpaceX пешравони соҳибкории 

инноватсионӣ мебошанд. Ҳамин тариқ, Apple ва Microsoft аввалин 

ширкатҳое шуданд, ки сармояи онҳо дар соли 2020 ба 1,5 триллион 

доллар расид. Дар Amazon он ба 1,3 триллион доллар, дар Alphabet 

(моликияти Google) ба 1 триллион доллар расид. Даромад низ ҳамин хел 

буда, дар ҳудуди аз 50 то 60 миллиард доллар арзѐбї мегардад” [70, с. 18].  

Ањаммияти соњибкории инноватсиониро дарк карда, кишварњо 

барои рушди он тамоми шароитњои мусоидро фароњам меоранд. 

Соњибкории инноватсионї на фаќат барои рушди муносибатњои 

истењсолї, балки барои тањкими муносибатњои дуљонибаву 

бисѐрљонибаи субъектони фаъолияти хољагидорї, аз як тараф, ва аз 

тарафи дигар бошад, барои рушди илму техника низ мусоидат мекунад.  

Соҳибкории инноватсионї, инчунин, ба эҷоди маҳсулот ва 

хидматҳои нав мусоидат мекунад, ки ба талаботи таҳаввулѐфтаи 

муштариѐн ҷавобгӯ буда, рақобатпазириро дар бозор баланд 

мебардорад. Тавассути соҳибкории инноватсионӣ, корхонаҳо 

метавонанд роҳҳои нави ҳамгироии технологияро барои беҳтар кардани 

таҷрибаи муштариѐн ва сода кардани равандҳои гуногун кашф кунанд.  

Сармоягузорӣ ба соҳибкории инноватсионӣ метавонад ба рушди 

устувор, афзоиши даромаднокӣ ва бартарии рақобат дар бозор оварда 

расонад. Барои соҳибкорон муҳим аст, ки соҳибкории инноватсиониро 

дар амалиѐти худ қабул кунанд, дар заминаи он рушди дарозмуддати 

фаъолияти хешро таъмин намоянд.  

“Ќайд кардан зарур аст, ки дар Љумњурии Тољикистон рушди 

иљтимоию иќтисодї бо сатњи рушди инноватсионии саноат алоќамандии 

зич дорад, ки ин сањми соњаро дар афзоиши ММД-и кишвар 

объективона инъикос менамояд. Барои татбиқи ҳадафҳои дарозмуддат 

ва афзалиятҳои рушди кишвар Стратегияи рушди саноат барои давраи 

то соли 2030 таҳия шудааст, ки дар он зиѐд намудани ҳиссаи саноат дар 

ММД-и кишвар то соли 2030 ба 20-25 фоиз пешбинї шудааст” [16].  

Њамин тариќ, соњибкории истењсолї њамчун шакли муњимми 

фаъолияти иќтисодї дар тањкими муносибатњои истењсоливу тиљоратї ва 

сармоягузорї наќши асосиро иљро намуда, дар низоми муносибатњои 

иќтисодии кишвар сањми басо калонро доро мебошад. Барои Љумњурии 

Тољикистон рушди ин соњаи муњим шарти муњимми индустриаликунонии 

кишвар мањсуб меѐбад.  

Љумњурии Тољикистон кишварест, ки барои рушди иқтисоди худ 

талош дорад ва истеҳсолот яке аз самтҳои муҳимми рушд арзѐбӣ 

мешавад. Соҳибкорӣ дар соҳаи истеҳсолот метавонад дар Тоҷикистон 

шаклҳои гуногун, аз корхонаҳои хурди муосир то иншооти калони 

истеҳсолӣ дошта бошад. Ҳукумати Тоҷикистон барои ҳавасмандкунӣ ва 

дастгирии соҳибкории истеҳсолӣ дар кишвар, аз қабили додани 

имтиѐзҳои андоз ва рушди минтақаҳои саноатӣ тадбирҳои гуногунро 

амалӣ карда истодааст.  

Бояд ќайд кард, ки мушкилот дар соҳаи соҳибкории истеҳсолӣ дар 

Тоҷикистон дастрасии маҳдуд ба маблағгузорӣ, нарасидани қувваи 

кории тахассусӣ ва зерсохтори номуносиб мебошад. Сарфи назар аз ин 

мушкилот, соҳибкории истеҳсолӣ барои саҳм гузоштан ба рушди 

иқтисоди Тоҷикистон ва мусоидат ба таъсиси ҷойҳои корӣ ва беҳбуди 

сатҳи зиндагии мардуми он вуҷуд дорад.  

 

1.3. Хусусияти ташаккулѐбии соҳибкории истеҳсолӣ дар кишварҳои 

хориҷӣ 

 

Дар шароити рушди муносибатҳои истеҳсолӣ омўзиш ва истифодаи 

таҷрибаи кишварҳои муваффақ дар самти соҳибкории истеҳсолӣ аз 

нуқтаи назари рушди истеҳсолоти молҳои воридотивазкунанда ва ба 

содиротнигаронидашуда барои ҳар як кишвар ҷолиб арзѐбӣ мегардад. 

Маҳз дар заминаи рушди ҳамкориҳои судманди иқтисодӣ ва истифодаи 

таҷрибаи кишварҳои тараққикарда таъмини рушди истеҳсолоти муосир 

ва дар заминаи он афзоиши нишондиҳандаҳои макроиқтисодӣ 

имконпазир мегардад. Аз ин рӯ, омўзиши таҷрибаи кишварҳои хориҷӣ 

дар самти ташаккулѐбии иқтисодиѐти рақобатпазир ва соҳибкории 

истеҳсолӣ дар шароити кунунӣ рўзафзун боқӣ мемонад.  

Олимон ва муњаќќиќони хориљї оид ба рушди корхонањои саноатї 

корҳои зиѐде нашр намуда, барои навсозии он дар кишвари дахлдор 

тадбирњои гуногун пешнињод кардаанд. Дар Тоҷикистон сатҳи рушди 

корхонаҳои соҳибкорӣ ҳанӯз ҳам аз кишварҳои пешрафтаи иқтисодӣ хеле 

ақиб мемонад. Дастгирии давлат ба он, сарфи назар аз тадбирҳои 

андешидашуда, ҳанӯз ҳам қонеъкунанда барои рушди соҳа қарор дорад. 

“Аз ин лиҳоз, омӯзиши вазъи соҳибкорӣ дар кишварҳои хориҷӣ, 

таҳлили он ва имкони истифодаи ҷиҳатҳои тавонои он дар амалияи 

ватанӣ барои илму амалияи ватанӣ аҳаммияти хосса дорад. Ин ба 

мақомотҳои давлатӣ ва маҳаллӣ имкон медиҳад, ки барномаҳои 

гуногуни дастгирии соҳибкориро таҳия намоянд” [136, с. 49].  

Бояд қайд кард, ки дар шароити кунунӣ соњибкории истењсолиро як 

навъи пешбарандаи соњибкорӣ номидан мумкин аст. Дар ин ҷо истеҳсоли 

маҳсулот, молҳо ва дигар намуди корҳо амалӣ мегарданд, 

хизматрасонии гуногун ва арзишҳои муайяни маънавӣ ба вуҷуд меоянд. 

Соҳибкории саноатї, тавре ки таҳлилҳо нишон медиҳанд, дар таъмини 

сохтори гардиши тиҷорати мол ва густариши ҳамкориҳои судманди 

иқтисодиву тиҷоратӣ ва сармоягузорӣ саҳми басо калон доранд. Натиљаи 

њамин аст, ки дар солњои наздик ба инкишофи васеи соњибкории саноатї 

диќќати калон дода мешавад.  

Нақши давлат барои бомуваффаќият амал кардани соњибкории 

саноатї аз њалли вазифањои зерин иборат аст:  

1) дастгирии давлатии молиявии соњибкории саноатї; 

2) танзими салоњиятноки андоз; 

3) таъмини њуќуќї ва иттилоотии соњибкории саноатї. 

Соҳибкории саноатӣ аз рўйи хусусиятҳои худ, на камтар аз дигар 

намуди фаъолияти хоҷагидорӣ, таваҷҷуҳи давлат ва дастгирии 

молиявиро тақозо мекунад. “Инчунин, дар шароити маҳдуд будани 

маблағҳои буҷетӣ, дастгирии онҳо ба соҳибкории саноатӣ имкон 

медиҳад, ки ин соҳаи муҳимми муосир суст истифода шавад” [126]. 

Дар кишварҳои тараққикарда ба соҳибкории саноатӣ диққати 

махсус равона гардида, соҳаро ба вектори асосии рушди фаъолияти 

хоҷагидории кишвар табдил додаанд. Таъмини рушди соҳибкории 

саноатї, пеш аз ҳама, дар дастгирии бевоситаи давлат дар шакли 

дастгирии молиявию инфрасохторӣ ифода мегардад.  

“Масалан, низоми таќвияти давлатии соњибкорї дар ИМА љузъиѐти 

зеринро доро мебошад: 

- молиявї (мављуд будани манбаъњои сершумори дастрасии 

сармояи кафолатнок); 

- моддию техникї (ба иљора супурдан ва аз љумла, имконияти 

хариди воситањои истењсолот бо шароитњои имтиѐзнок); 

- иттилоотї (таъмини имкониятњои истифода бо шабакањои 

иттилоотї ва китобхонањои техникї);  

- машваратї (рушди хидматњои махсуси машваратї, ба 

ташкилотчии корхонањои хурди инноватсионї оид ба масъалањои 

андозбандї, суѓурта, банаќшагирї, бозорѐбї, њисобу китоб, ба расмият 

даровардани патентњо ва ѓ.)” [78, с. 85].  

Қайд кардан зарур аст, ки муваффақияти бисѐре аз ширкатҳои 

инноватсионии амрикоӣ на танҳо бо мавҷудияти лабораторияҳои 

пуриқтидори илмӣ, балки бо он шарҳ дода мешавад, ки бисѐр 

технологияҳо дар ибтидо ҳамчун як қисми барномаҳои давлатӣ таҳия 

карда шуданд. Њамин тариқ, технологияҳои асосие, ки тиҷорати Apple ва 

дигар ширкатҳои муваффақи амрикоӣ дар асоси онҳо сохта мешаванд - 

аз чипҳо то Интернет ва системаи ҷаҳонии ҷойгиршавӣ (GPS) - ҳангоми 

татбиқи лоиҳаҳои тадқиқотии ҳукуматӣ сохта шудаанд.  

Њамин тариқ, сарфи назар аз афзалияти бахши хусусӣ дар соҳаи 

инноватсионӣ дар Иѐлоти Муттаҳида, давлат ба инноватсия тавассути 

фароҳам овардани муҳити танзими мусоид барои фаъолияти 

инноватсионии ширкатҳо ва маблағгузории лоиҳаҳои инноватсионӣ 

таъсири назаррас мерасонад.  

“Дастгирии давлатии соҳибкорӣ дар ИМА барномаҳои федералии 

дастгирии соҳибкорӣ, низоми федералии шартнома (низоми хариди 

давлатӣ), имтиѐзҳои андозро дар бар мегирад” [132, с. 71].  

Вобаста ба масъалаҳои самаранокии тадқиқоти илмӣ-таҳқиқотӣ 

бояд қайд кард, ки ширкатҳои хурди доништалаб назар ба консернҳои 

азим 24 маротиба бештар навоварӣ эҷод мекунанд. Татбиқи чунин 

чораҳои инноватсионӣ дар ИМА барои рушди соҳибкории истеҳсолӣ 

заминаи устувор гузошта, барои рушди минбаъдаи он мусоидат мекунад. 

Бо иртибот ба масъалаи мазкур бояд қайд кард, ки соҳибкории 

истеҳсолӣ на танҳо дар пешрафт, балки дар тараќќиѐти хољагии ќишлоќ, 

тараќќиѐти саноати мамлакат ва хизматрасонӣ нақши асосиро мебозад, 

зеро маҳсулоти дар саноат истеҳсолшуда дар доираи васеи соњањои 

мухталифи њаѐти љамъиятї истифода бурда мешавад.  

Њамчунин, дар баробари Амрико, таҷрибаи Ҷопон, ки яке аз 

кишварҳои тараққикарда ба шумор меравад, дар самти соҳибкории 

саноатӣ низ дар ҷаҳон мавқеи махсусро ишғол менамояд. Дар ин кишвар 

соҳибкории саноатӣ дар баробари мавҷудияти бизнеси калон 

корхонаҳои хурду миѐна низ рушдѐфта мебошанд.  

Дар Ҷопон корхонањои хурду миѐна дар асоси принсипи пудратї 

кор карда, дар саноати автомобилсозї, металлургияи сиѐњ ва ранга, 

электроникаи маишї ва асбобњои оптикї мањсулоти аълосифат 

мебароранд. Дар баробари ин, дар кишвар дар саноати истеҳсолӣ зиѐда 

аз 300 фирмаи хурду миѐнаи Ҷопон ва тақрибан зиѐда аз 1000 ширкати 

инноватсионии сармояи венчурӣ бомуваффақият фаъолият мекунанд. 

“Корхонањои саноатии хурд ва миѐна барои љорї намудани 

соњањои инноватсионии афкори илмию техникї (технологияњои бепартов 

ва одам, низоми автоматикунонидашудаи васеъ) њамчун майдони 

озмоиш хизмат карда метавонанд” [136, с. 54].  

Аз нуқтаи назари омўзиши таҷрибаи кишварҳои хориљї, таҳлили 

махсусияти фаъолияти хоҷагидории кишвари Кореяи Љанубӣ низ ҷолиб 

арзѐбӣ мегардад. Таҳлили рушди соҳибкории истеҳсолӣ дар ин кишвар 

нишон медиҳад, ки чораҳои давлатии дастгирии соҳибкорӣ барои 

таъмини рушди муносибатҳои истеҳсолӣ заминаи устувор гузошт. 

“Тадбирҳои дастгирии давлатии соҳибкории Кореяи Ҷанубӣ аз инҳо 

иборатанд: сиѐсати технологӣ, сиѐсати молиявӣ, ташкили бизнес-

инкубаторҳо, идоракунии инноватсия, сиѐсати маркетинг, сиѐсати 

кадрҳо ва монанди инҳо. Давлат дар ин соҳа барномаҳои гуногунеро 

амалӣ менамояд, ки ба самтҳои зерин, аз қабили дастгирии навовариҳои 

технологӣ дар корхонаҳои хурду миѐна, дастгирии муносибатҳои байни 

истеҳсолот, муассисаҳои илмї, дастгирии тиҷоратикунонии 

технологияҳои таҳияшуда, ташвиқ намудани муассисаҳои давлатӣ барои 

истифодаи буҷети худ барои дастгирии соҳибкории истеҳсолӣ тамаркуз 

мекунанд” [132].  

Дар кишвари Италия бошад, соҳибкории саноатӣ дар корхонаҳои 

хурду миѐна васеъ ба роҳ монда шудааст. Минтақаҳои саноатии Италия 

вазъиятро ба куллї таѓйир доданд. Захираҳои фирмаҳои хурди истеҳсолӣ 

муттаҳид шуда, ба корхонаҳои хурд имкон медиҳанд, ки дар иқтисоди 

кишвар нақши мустақил дошта, ба бозори хориҷӣ ворид шаванд. Дар 

натиҷа, 60 минтақаи саноатӣ ба маблағи 70 млрд доллар молҳои 

содироткунанда ва хизматрасониро тавлид мекунанд.  

“Ин ќариб чоряки тамоми экспорти Италияро ташкил медињад. Ва 

барои баъзе гурўњњои молњо, масалан, маснуоти заргарї ин 

нишондињанда ба 70 фоиз мерасад. Рӯйхати пешсафонро ширкатҳое пеш 

мебаранд, ки гардиши солонаашон ба даҳҳо миллион доллар мерасад. Ба 

ин рўйхат на танњо корхонаҳои савдо, балки корхонаҳои 

истеҳсолкунандаи маҳсулоти саноатї низ дохил мешаванд” [40, с. 227].   

Аз кишварҳои собиқ шуравӣ дар самти соҳибкории истеҳсолӣ 

Россия дар солҳои охир ба муваффақиятҳои калон ноил гашт. Умуман, 

корхонањои саноатї 27 фоизи тамоми корхонањои Россияро ташкил 

медињанд. Ҳиссаи соҳибкории саноатӣ дар ММД Россия ба ҳисоби миѐна 

27%-ро ташкил медиҳад [81, с. 32]. 

Бояд қайд кард, ки Россия як кишвари дорои системаи пурқуввати 

иҷтимоӣ аст ва шумораи зиѐди одамоне, ки дар низоми маорифи он 

таълим дода шудаанд, аксар вақт майдони татбиқи худро на дар 

кишвари худ, балки дар иқтисоди ҷаҳонӣ пайдо мекунанд.  

Соҳаи рушди соҳибкорӣ дар кишваре чун Россия бузург мебошад. 

Афзоиши баланди шуѓли саноат дар дањсолаи якум ба даст оварда шуда, 

натиљањои мусбати хеле баланд нишон дода шуд. Суръати афзоиши 

иқтисоди Россия (аз 6% то 8% дар як сол) мушоҳида гардид, ки дар он 

саҳми соҳибкории истеҳсолӣ калон мебошад [18]. 

Барои Ҷумҳурии Тоҷикистон, ки бо кишвари Чин ҳамсарҳад 

мебошад, истифодаи таҷрибаи он дар рушди фаъолияти хоҷагидории 

кишвар хеле ҷолиб мебошад. Корхонаҳои истеҳсолӣ дар Чин 

хусусиятҳои худро доранд, ки ин кишварро ба яке аз бузургтарин ва 

муҳимтарин бозигарони иқтисоди ҷаҳонӣ табдил медиҳанд. Чин 

бузургтарин кишвари тавлидкунандаи ҷаҳон аст, ки аз электроника ва 

нассољї, то мошинҳо ва таҷҳизоти сангин молҳоро тавлид мекунад. 

Яке аз бартариҳои асосии рақобатпазирии Чин арзиши ками 

меҳнат аст. Ин бисѐр ширкатҳои фаромиллиро барои таъсиси пойгоҳҳои 

истеҳсолии худ дар кишвар ҷалб мекунад. Чин, инчунин, барои рушди 

инфрасохтор, аз ҷумла нақлиѐт, логистика ва телекоммуникатсия 

маблағгузории зиѐд кардааст. Ин ба њаракати самарабахши мол ва ашѐи 

хом дар тамоми мамлакат ва берун аз он мусоидат мекунад.  

Бозори меҳнати Чин хеле чандир аст ва ба ширкатҳо имкон 

медиҳад, ки истеҳсолотро дар асоси талабот ба осонӣ танзим кунанд. 

Инчунин, Чин яке аз бузургтарин ва мураккабтарин шабакаҳои 

таъминот дар ҷаҳон аст. Чунин иқтидор ба корхонањо имконият 

медињад, ки маҳсулоти заруриро барои истењсолот зуд ва хушсифат ба 

даст оранд. Дар баробари ин, Чин ба тадқиқот ва рушд фаъолона 

сармоягузорӣ мекунад, ки дар натиҷа, дар технологияҳои олӣ ва 

инноватсия ба пешравиҳои назаррас ноил мегардад.  

Бо иртибот ба масъалаи мазкур, қайд кардан зарур аст, ки дар чанд 

соли охир Чин дар танзими бозор ва сахтгирии қоидаҳо фаъолтар 

шудааст, ки метавонад ба баъзе ҷанбаҳои соҳибкорӣ таъсир расонад. 

Масалан, назорати киберамният, ҳифзи моликияти зеҳнӣ ва қоидаҳои 

экологӣ сахттар шуданд. Дар натиҷа, мо мебинем, ки имрўз Чин як 

макони муҳимтарин барои истеҳсолот ва соҳибкорӣ боқӣ мондааст.  

Ҳамин тариќ, таҷрибаи ҷаҳонї нишон медиҳад, ки корхонањои 

истењсолї ќисми муњимми иќтисодиѐти бисѐр мамлакатњои хориљї ба 

шумор мераванд. Таҷрибаҳои хориҷӣ дар соҳаи истеҳсолот ва соҳибкорӣ 

вобаста ба кишвар ва соҳа метавонанд фарқ кунанд, аммо баъзе 

ҷанбаҳои умумӣ, ки дар амалия мушоҳида мешаванд, дар ҷадвали 1.3. 

оварда шудаанд.  

Ҷадвали 1.3. - Ҷанбаҳои умумии рушди соҳибкории истеҳсолӣ дар 

кишварҳои тараққикарда 
Давлатҳо Самтҳои рушд 

Олмон Корхонањои истењсолии баландтехнологї 

Чин Истењсоли молњои гуногун, аз љумла электроника, 

бофандагї, мошинсозї ва дигар молњои васеи истеъмолӣ 

ИМА Соҳаҳои гуногуни саноатӣ, аз ҷумла авиатсия, дорусозӣ, 

энергетика ва технология 

Ҷопон Мањсулоти хушсифат ва нақшаҳои стратегии перспективї 

Шветсия Ҳузури қавӣ дар технологияҳои баланд ва технологияи сабз 

Сарчашма: дар асоси сарчашмаҳои [23; 78, с. 83; 115, с. 28]. 

  

Аз ҷадвал бармеояд, ки кишварҳои зикргардида дар рушди 

соҳибкории истеҳсолӣ заминаи калони иқтисодиву инфрасохториро доро 

мебошанд. Олмон, Чин, ИМА, Ҷопон ва Шветсия, инчунин, дар рушди 

муносибатҳои байналмилалии истеҳсоливу тиҷоратӣ ва сармоягузорӣ 

низ нақши калон доранд. Масалан, Олмон бо ширкатҳои истеҳсолии 

баландтехнологии худ, аз қабили ширкатҳои автомобилии BMW, 

Mercedes-Benz ва Volkswagen машҳур аст. Мамлакат дорои саноати 

пуриќтидори мошинсозї буда, инженерони немис бо даќиќият ва сифати 

худ дар истењсолот машњуранд. 

Чин дар истењсоли молњои гуногун, аз љумла электроника, 

бофандагї, мошинсозӣ ва дигар молњои сермасраф пешсафи љањон 

мебошад. Мамлакат бо харољоти ками мењнаташ маълум аст, ки ин 

барои ширкатњои хориљие, ки мехоњанд, истењсолотро ба роњ монанд, 

ҷолиб арзѐбӣ гардад. ИМА бошад, дорои соҳаҳои гуногун, аз ҷумла 

авиатсия, дорусозӣ, энергетика ва технология мебошад. Бисѐре аз 

ширкатҳои машҳури технологӣ ба монанди Apple, Microsoft ва Tesla дар 

ИМА ҷойгир мебошанд. 

Таҳлилҳо нишон медиҳанд, ки Ҷопон бо истеҳсоли босифат ва 

нақшаҳои дарозмуддати стратегии худ машҳур аст. Дар он ҷо ширкатҳое 

мисли Toyota, Sony ва Panasonic ҷойгир буда, ба навоварӣ ва сифат 

диққати марказӣ равона мекунанд. Шветсия бошад, дар соҳаи 

технологияҳои олӣ ва технологияҳои сабз ҳузури қавӣ дорад. Ширкатҳое 

ба мисли Ericsson ва Volvo дар соҳаҳои худ пешсаф мебошанд. 

Чунин кишварҳои хориҷӣ моделҳо ва усулҳои гуногуни 

идоракунии саноат ва тиҷоратро пешниҳод мекунанд ва таҷрибаи онҳо 

метавонад барои омӯхтан ва мутобиқ кардани тиҷорати худ муфид 

бошад. Шароитҳои гуногуни фарҳангӣ, ҳуқуқӣ ва иқтисодӣ низ ба 

хусусияти хоси фаъолияти соҳибкории истеҳсолии ҳар як кишвар таъсир 

мерасонанд. 

Вобаста ба таҳлилҳои масъалаи мазкур, қайд кардан зарур аст, ки 

соҳибкории истеҳсолӣ истењсоли мањсулоти саноатї ва хољагии ќишлоќ, 

таљњизоти техникї, молњои истеъмолии халќ, “корњои бинокорї, 

кашондани бор ва мусофирон, хизмати алоќа, коммуналию маишии 

хизматрасонї, истењсоли ахборот, дониш, нашри китоб, журналро дар 

бар мегирад. Ба маънои васеътарин, соҳибкории истеҳсолӣ офаридани 

ҳама гуна маҳсулоти муфидро, ки ба истеъмолкунандагон лозим аст, 

ифода мекунад” [122, с. 61].  

Дар шароити кунунӣ тараќќиѐти комплекси саноатї вазифаи 

асосии идораи давлатї буда, бо роњи ташаккул додан ва дар амал татбиќ 

намудани сиѐсати иқтисодии самарабахши тараќќиѐти босубот таъмини 

суръати афзоиши иќтисодиѐт њал карда мешавад. Аз нуқтаи назари 

мавзуи тадқиқот, бояд қайд кард, ки дар кишварҳои сусттараққикарда 

соҳибкории истеҳсолӣ бинобар сабаби надоштани шароити мусоид аз 

ҳама хатарноктарин фаъолият маҳсуб мешавад.  

Њамчунин, ба рушди соҳибкории истеҳсолӣ дар чунин кишварҳо 

дастнорас будани баъзе сарчашмаҳо, маҳдуд будани захираҳои молиявӣ, 

сатҳи пасти касбияти иштирокчиѐни бозор ва дигар мушкилот барои 

соҳа монеа эҷод мекунанд. Кишварҳои алоҳида аҳаммияти иқтисодии 

соҳибкории истеҳсолиро дарк карда, барои бартараф намудани монеаҳо 

чораҳои зарурӣ меандешанд. Маҳз соҳибкории саноатӣ барои рушди 

дигар соҳаҳои фаъолияти хоҷагидории муосир мусоидат намуда, дар 

таҳкими ҳамкориҳои судманди иқтисодиву сармоягузорӣ замина 

мегузорад.  

Таҷрибаи кишварҳои ИДМ нишон медиҳад, ки ҷалби 

сармоягузории хориҷӣ бисѐртар барои рушди муносибатҳои истеҳсолӣ 

равона мегардад. Самтҳои афзалиятноки сиѐсати сармоягузории 

кишварҳои ИДМ дар ҷадвали 1.4. оварда шудааст.  

Ҷадвали 1.4. - Самтњои афзалиятноки сармоягузории хориљї дар 

давлатҳои ИДМ 
Мамлакатҳо Самтҳои асосии сармоягузории хориҷӣ 

Арманистон  Истеҳсол ва тақсимоти қувваи барқ, газ, оби гарм ва буғ, 

алоқа, истихроҷи маъдан, нақлиѐт ва амалиѐти амволи 

ғайриманқул 

Озарбойҷон Саноати нафт 

Беларус Савдо (таъмири мошин, ашѐи рўзгор), нақлиѐт, саноати 

маснуотбарорї (коркард)    

Қазоқистон Саноати нафту газ, истихроҷу коркарди маъдан 

Қирғизистон Саноати коркард, савдо, фаъолияти молиявӣ, амалиѐти амволи 

ғайриманқул 

Молдавия Миѐнаравии молиявӣ, саноати коркард, савдои яклухт ва 

чакана 

Россия  Саноат, савдои яклухт ва чакана, фаъолияти молиявӣ 

Тоҷикистон Коркарди конҳо, истихроҷи металлҳои қиматбаҳо ва 

нимқиматбаҳо, металлургияи ранга, истеҳсолу фурӯши 

маҳсулоти кишоварзӣ ва саноати сабук 

Узбекистон Нақлиѐт ва алоқа, саноати сабук ва сӯзишворӣ 

Сарчашма: таҳияи муаллиф дар асоси сарчашмаҳои [23; 78, с. 83; 115, с. 28]. 

Фаъолияти истеҳсолӣ дар кишварҳои Иттиҳоди Давлатҳои 

Мустақил низ хусусиятҳои худро дорад, ки метавонанд аз вазъияти 

минтақаҳои дигар фарқ кунанд. Дар қонунгузорӣ, инфрасохтор, бозорҳо 

ва муҳити тиҷорат дар саросари ИДМ тафовут вуҷуд дорад, аммо дар ин 

ҷо баъзе ҷанбаҳои умумии соҳибкории истеҳсолӣ дар баъзе кишварҳои 

минтақа мавҷуданд.  

Россия бузургтарин кишвари минтақаи ИДМ буда, дорои саноати 

гуногун, аз ҷумла энергетика, захираҳои табиӣ, мошинсозӣ ва истеҳсоли 

маҳсулоти хӯрокворӣ мебошад. Соҳибкорӣ дар Россия мисли дигар 

кишварҳои пасошуравӣ аксар вақт бо расмиѐти бюрократӣ рӯбарӯ 

мешавад, аммо барои рушд ва сармоягузорӣ низ имкониятҳои зиѐде 

мавҷуданд. Инчунин, дар баробари Россия Украина низ саноати гуногун, 

аз он љумла истењсоли пўлод, хољагии ќишлоќ ва озуќавориро доро 

мебошад. Вале солҳои охир бо тағйироти сиѐсӣ ва иқтисодӣ, ки ба 

муҳити соҳибкорӣ таъсир расониданд, сатҳи истеҳсолоти саноатӣ низ 

таназзул ѐфт.  

Имрўз дар қаламрави ИДМ Қазоқистон дар рушди фаъолияти 

хоҷагидорӣ пешсаф ба шумор меравад. Ќазоќистон захирањои бойи 

табиї, аз љумла нефту газ ва канданињои фоиданок дорад. Дар мамлакат 

энергетика ва саноати маъдани кўњї фаъолона тараќќї мекунад. 

Мамлакат ният дорад ба маркази минтақавии истеҳсолот ва логистика 

табдил ѐбад. Дар баробари Қазоқистон кишвари Беларус низ иқтидори 

калони саноатиро доро мебошад. Беларус базаи пуриќтидори саноатї, аз 

он љумла, истењсоли тракторњо, автомобилњо ва асбобњои электронї 

дорад. Давлат модели сунъии иқтисодӣ дорад ва корхонањои давлатиро 

дастгирӣ мекунад. Инчунин, аз кишварҳои ИДМ Озарбойљон аз нефту 

газ бой аст, ки ин ба иќтисодиѐти он таъсири калон мерасонад Дар ин љо 

дигар соњањои саноат, аз љумла сохтмон, сайѐҳӣ ва хољагии ќишлоќ низ 

тараќќї мекунанд.  

Ин кишварҳо ҷиҳатҳои қавӣ ва заъфи худро низ доранд ва 

метавонанд барои соҳибкории истеҳсолӣ имкониятҳои гуногун фароҳам 

оранд. Бояд ба назар гирифт, ки шароити иқтисодӣ ва сиѐсӣ метавонад 

тағйир ѐбад ва соҳибкорон бояд хатару имкониятҳоро дар ҳар як 

кишвари мушаххаси ИДМ бодиққат таҳлил кунанд. Тибқи маълумоти 

Кумитаи байнидавлатии иқтисодии ИДМ, иқтидори саноатии 

кишварҳои Иттињод тақрибан 10 фоизи ҷаҳонро ташкил медиҳад ва 

намудҳои асосии захираҳои табиӣ беш аз 25 фоиз буда, иқтидори 

содиротӣ ҳамагӣ 4,5 фоиз аст. Ин ҳама аз он шаҳодат медиҳад, ки дар 

маҷмуъ, иқтидори ҳамгироии иқтисодии ИДМ самарабахш истифода 

намешавад.  

Барои Ҷумҳурии Тоҷикистон, ки дар марҳилаи рушд қарор дорад, 

ташаккулѐбии соҳибкории хурду миѐнаи саноатӣ аз нуқтаи назари 

дастрасӣ ба иштирокчиѐни бозор басо ҷолиб мебошад. Бояд ќайд кард, 

ки дар низоми сохти иќтисодии љамъият шаклњои хурду миѐнаи 

истењсолот ба вуљуд омада, майли афзудан доранд. Тавре ки дар боло 

зикр гардид, дар амалияи байналмилалӣ меъѐрҳои гуногуни таснифоти 

соҳибкорӣ истифода мешаванд. Корхонаҳои саноатии хурд ва миѐна аз 

рўйи меъѐрҳои зерин гурӯҳбандӣ карда мешаванд:  

—“ нисбат ба прогресси илмию техникї (корхонањое, ки навоварї 

истењсол мекунанд ѐ истифода мебаранд);  

— аз рўйи саноат (корхонањои азхудкунии конњои хурди саноати 

кўњї, барои коркарди аввалияи ашѐи хоми табиї ва коркарди ашѐи хоми 

дуюмдараља, барои истењсоли молњои истеъмоли халќ ва хизматрасонї); 

– аз рўй тобеият (ҳудудӣ, соҳавӣ, дугона);  

– аз рўйи дараҷаи мустақилият (ҳуқуқӣ, мустақил, дар ҳайати 

иттиҳодияи истеҳсолӣ)” [136, с. 47]. 

Дар шароити кунунӣ соҳибкории хурду миѐнаи саноатӣ дар самти 

ташаккулѐбӣ ва рушди муносибатҳои бозоргонӣ ва гуногуншаклии 

моликият саҳми арзанда пайдо карда, мунтазам муаммоҳои зиѐди 

иқтисодиро ҳал менамоянд. Аз ин лиҳоз, мақсади давлат дар самти 

рушди соҳибкории истеҳсолӣ ташаккулдиҳии саноати муосир ба шумор 

меравад.  

Маќсадњои идоракунии давлатии рушди комплекси саноатии 

системањои иќтисодиро аз рўйи чораҳои зерин муайян кардан мумкин 

аст:  

1. Баланд бардоштани самаранокии истифодаи омилҳои истеҳсолӣ 

дар комплекси саноатии системаҳои иқтисодӣ; 

2. Баланд бардоштани рақобатпазирии таркибии саноат, ки аз 

унсурҳои зерин иборат аст: рақобатпазирӣ дар бозори сармоя, 

рақобатпазирӣ дар бозорҳои маҳсулоти саноатӣ, рақобатпазирӣ дар 

бозори меҳнат; 

3. Ташаккули нуќтањои рушди саноат, ки рушди онњо метавонад ба 

даст овардани самараи бисѐрљонибаи рушди соњањои хизматрасонї ва 

хизматрасонии иќтисодиѐтро таъмин намояд; 

4. Коҳиши вобастагии иқтисодиѐт аз шароити бозори мол; 

5. Ба даст овардани самараи иљтимої аз њисоби кам кардани 

бекорї ва афзоиши даромади њар сари ањолї; 

6. “Зиѐд кардани даромади буҷет, чи аз њисоби зиѐд кардани миќѐси 

комплекси саноатї ва чи аз њисоби зиѐд кардани самараи он; 

7. Бартараф намудани муқовимати байнисоҳавии экологӣ ва 

иқтисодӣ, ки дар натиҷаи имконнопазирии рушди ҳамзамон бахшҳои 

алоҳидаи иқтисодиѐт дар ҳудуди минтақаи маҳдуд ба вуҷуд омадааст” 

[143, с. 15].  

Њамин тариќ, истифодаи таљрибаи хориљї дар соњаи соњибкории 

истењсолї метавонад барои соњибкории истеҳсолӣ дар кишвар натиљањои 

мусбат ва фоидаҳои зиѐде орад. Корхонањои хориљї аксар ваќт 

технология ва усулњои пешќадами истењсолотро љорї мекунанд, ки 

самара ва сифати истењсолотро баланд мебардоранд. Ворид кардани ин 

навовариҳо ба фаъолияти хоҷагидории кишвар метавонад 

рақобатпазириро беҳтар созад ва маҳсулнокии онро афзоиш диҳад. 

Инчунин, омўзиши таҷрибаи хориҷӣ метавонад ба тавсеаи бозорҳо ва 

диверсификатсияи пойгоҳи муштариѐн кумак кунад. Содирот ва шарикӣ 

бо ширкатҳои хориҷӣ метавонад ба афзоиши тиҷорат ва фоида мусоидат 

кунад. 

Дар заминаи омўзиши таҷрибаи ташаккулѐбии соҳибкорӣ дар 

кишварҳои тараққикарда ва рӯ ба тараққӣ тасаввурот ва фаҳмиши васеи 

ҷанбаҳои гуногуни фарҳангӣ ва ташкилии тиҷорат ва соҳибкории 

истеҳсолиро ба даст овардан мумкин мебошад.  

Истифодаи таҷрибаи Чин, Россия, ИМА, Љопон ва дигар 

кишварҳои муваффақ дар самти рушди муносибатҳои истеҳсолӣ 

метавонад усулҳои нави идоракуниро аз ҷумла системаҳои самараноки 

лоиҳа, логистика ва идоракунии кадрҳоро пешниҳод кунад. Ин 

метавонад ба оптимизатсияи равандҳои тиҷорат ва ташаккулдиҳии 

соҳибкории муосир дар самти саноативу инноватсионӣ мусоидат кунад. 

Дар баробари ин, истифодаи таҷрибаи хориҷӣ ба мо имкон медиҳад, ки 

дар рақобат дар бозори маҳаллӣ пеш равем ва бо дигар ширкатҳое, ки аз 

чунин таҷрибаи пешқадам истифода намебаранд, бомуваффақият 

рақобат кунем. 

Бо вуҷуди ин, бояд дар хотир дошт, ки татбиқи бомуваффақияти 

таҷрибаи хориҷӣ таваҷҷуҳ ба фарқиятҳои танзимӣ, фарҳангӣ ва 

иқтисодии байни кишварҳоро талаб мекунад. Дар татбиқи таҷрибаи 

кишварҳои хориҷӣ муҳим аст, ки истифодаи он мувофиқи манфиатҳои 

кишвар мутобиқ карда шавад. Хулосаҳо дар бораи татбиқи таҷрибаи 

хориҷӣ дар соҳаи соҳибкории истеҳсолӣ аз шароити мушаххас ва модели 

иқтисодии ҳар як кишвар вобаста аст. Бо вуҷуди ин, дар маҷмуъ, 

табодули таҷриба бо шарикони хориҷӣ ва истифодаи таҷрибаи пешқадам 

метавонад ба рушди босуръати соҳибкории истеҳсолӣ мусоидат кунад.  

Хулосаи боби 1 

Фаъолияти соҳибкорӣ имрўз дар шароити номуайянӣ ва 

ноустувории муҳити иқтисодӣ рушд ѐфта истодааст. Дар чунин шароит  

танзими давлатї ва рушди гуногуншаклии моликият барои сощаи 

мазкур метавонад заминаи устувор гузорад. Ањаммияти иќтисодии 

соњибкориро дарк карда, Ҷумҳурии Тоҷикистон барои рушди устувори 

он тамоми шароитњои муфиди хољагидориро муњайѐ намуда истодааст. 

Фаъолияти соњибкорї дар љомеаи муосир мавќеи асосиро ишѓол намуда, 

кафили субот ва таъмини рушди устувори иќтисодї ба шумор меравад. 

Дар асоси гузаронидани тањлилњо маълум гардид, ки соҳибкорӣ объекти 

омӯзиши макроиқтисодро инъикос карда, яке аз ќуввањои 

њаракатдињандаи фаъолияти хољагидории кишвар мебошад. Таҳлили 

ҷанбаҳои назариявӣ нишон додаанд, ки фаъолияти соҳибкорӣ фаъолияти 

зеҳнии шахс мебошад, ки соњибкор дар асоси як навъи идоракунї 

ҷустуҷӯи ғояҳои навро бо маќсади гирифтани фоида амалї менамояд. 

Чунин фоида барои рушди иќтисодї ва инчунин, таъсиси иќлими 

мусоиди сармоягузорї заминаи устувори молиявию инфрасохторї 

мегузорад.  

Соњибкории истењсолї њамчун шакли муњимми фаъолияти 

иќтисодї дар низоми муносибатњои иќтисодии кишвар сањми басо 

калонро доро мебошад. Барои Љумњурии Тољикистон рушди ин соњаи 

муњим дар  индустриаликунонии кишвар басо аҳаммияти калон дорад. 

Љумњурии Тољикистон афзоиши иқтидори истеҳсолӣ яке аз самтҳои 

муҳимми рушд арзѐбӣ мешавад. Соҳибкорӣ дар самти саноату 

истеҳсолот дар Тоҷикистон аз корхонаҳои хурди муосир то иншооти 

калони истеҳсолӣ иқтидори калон дорад. Барои ҳавасмандкунӣ ва 

дастгирии соҳибкории истеҳсолӣ дар кишвар додани имтиѐзҳои андоз ва 

рушди минтақаҳои саноатӣ тадбирҳои гуногун амалӣ шуда истодаанд.  

Мушкилот дар соҳаи соҳибкории истеҳсолӣ дар Тоҷикистон 

дастрасии маҳдуд ба маблағгузорӣ, нарасидани қувваи кории тахассусӣ, 

зерсохтори номуносиб ва монанди инҳо мебошанд. Сарфи назар аз ин 

мушкилот, соҳибкории истеҳсолӣ дар марҳилаҳои гуногун ба рушди 

иқтисодиѐти миллӣ таъсири мусбӣ расонида, имрӯз ҳам барои таъсиси 

ҷойҳои корӣ ва беҳбуди сатҳи зиндагии аҳолии кишвар заминаҳои 

устувори иқтисодиву молиявӣ гузошта истодааст.   

Истифодаи таљрибаи хориљї дар самти мазкур метавонад барои 

соњибкории истеҳсолӣ дар кишвар натиљањои мусбат орад. Корхонањои 

хориљї дар шароити рушди муносибатҳои истеҳсолӣ аксар ваќт 

технология ва усулњои пешќадами муосири истењсолотро љорї мекунанд, 

ки маҳсулнокии меҳнат ва сифати истењсолотро баланд мебардоранд. 

Ҷорӣ намудани навовариҳо ба фаъолияти хоҷагидории кишвар 

метавонад рақобатпазириро беҳтар созад ва маҳсулнокии онро афзоиш 

диҳад. Дар баробари ин, омўзиши таҷрибаи хориҷӣ метавонад ба тавсеаи 

бозорҳо ва диверсификатсияи муносибатҳои истеҳсолӣ кумак кунад. 

Содирот ва рушди ҳамкориҳои судманди иқтисодӣ бо ширкатҳои хориҷӣ 

метавонад ба афзоиши тиҷорат мусоидат кунад. Дар заминаи омўзиши 

таҷрибаи ташаккулѐбии соҳибкорӣ дар кишварҳои тараққикарда 

тасаввуроти ҷанбаҳои гуногуни фарҳангӣ ва ташкилии бизнес ва 

соҳибкории истеҳсолиро ба даст овардан мумкин мебошад.  

Истифодаи таҷрибаи кишварҳои тараққикарда  дар самти рушди 

муносибатҳои истеҳсолӣ метавонад усулҳои нави идоракуниро барои 

кишвар аз ҷумла системаҳои самараноки лоиҳа, логистика ва 

идоракунии кадрҳоро пешниҳод кунад. Ин ба оптимизатсияи равандҳои 

тиҷорат ва ташаккулдиҳии соҳибкории муосир дар самти ҷорӣ намудани 

навовариҳо мусоидат мекунад. Истифодаи таҷрибаи хориҷӣ ба кишвар 

имкон медиҳад, ки дар рақобат дар бозори маҳаллӣ тараққӣ намоем ва 

инчунин дар системаи иқтисодиѐти минтақавӣ рақобатпазир гардем.  

Татбиқи бомуваффақияти вариантҳои имконпазири таҷрибаи 

хориҷӣ таваҷҷуҳ ба самтҳои афзалиятноки иқтисоӣ зиѐд мегардонад. Дар 

татбиқи таҷрибаи кишварҳои хориҷӣ муҳим аст, ки истифодаи он 

бодарназардошти ҳуввияти миллӣ ва инчунин мувофиқи манфиатҳои 

кишвар мутобиқ карда шавад. Албатта, тавсияҳо дар бораи татбиқи 

таҷрибаи хориҷӣ дар ҳар як кишвар дар самти рушди соҳаи соҳибкории 

истеҳсолӣ аз модели иқтисодӣ ва вазъи кунунии ҳар як кишвар вобаста 

мебошад. Дар маҷмуъ, табодули таҷриба бо шарикони хориҷӣ ва 

истифодаи таҷрибаи пешқадам дар заминаи ҳамкориҳои судманду 

созандагӣ метавонад ба рушди босуръати соҳибкории истеҳсолӣ ва 

баланд бардоштани сатҳи накуаҳолии кишвар мусоидат хоҳад кард.  

БОБИ 2. ТАҲЛИЛИ ТАМОЮЛИ РУШДИ СОҲИБКОРИИ 

ИСТЕҲСОЛӢ ДАР ШАРОИТИ КУНУНИИ ТОҶИКИСТОН 
 

2.1. Таҳлили рушди соҳибкории саноатӣ дар Ҷумҳурии Тоҷикистон 
 

Дар шароити рушд ва ташаккулѐбии муносибатҳои муосири 

бозоргонӣ нақши соҳаи саноат афзоиш ѐфта, барои таҳкими инкишофи 

фаъолияти хоҷагидории кишвар як қувваи ҳаракатдиҳанда ба шумор 

меравад. Саноат дар иќтисодиѐти бисѐр мамлакатњо нақши асосї бозида, 

рўз то рўз ањаммияти зиѐдро пайдо карда истодааст. Соҳаи саноат яке аз 

манбаъњои калонтарини иқтисодиѐт ба шумор меравад. Соҳаҳои 

гуногуни саноат, аз қабили истеҳсолот, коркарди ашѐи хом, мошинсозӣ 

ҷойҳои кории зиѐде ба вуҷуд меоранд, ки ба баланд шудани сатҳи 

зиндагии аҳолӣ мусоидат мекунанд. Истеҳсоли молҳо барои бозори 

дохилӣ ва содирот ба рушди иқтисодӣ мусоидат намуда, талаботи 

ањолиро қонеъ мегардонад.  

Тараққиѐти саноат ба пешрафти техникӣ ѐрӣ расонида, дар раванди 

истеҳсолот ҷорӣ намудани технологияи нав, кам кардани хароҷот ва 

ҷорї намудани навоварї мусоидат мекунад. Инчунин, саноат барои 

дигар соњањои иќтисодиѐт, монанди сохтмон, хољагии ќишлоќ ва 

хизматрасонї ашѐи хом медињад. Бояд қайд кард, ки рушди саноати 

муосир ба самаранок истифода бурдани сарватњои табиї заминаи 

устувор мегузорад.  

Соҳаи саноат яке аз муҳаррикҳои асосии рушди иқтисодӣ дар 

шароити кунунӣ ба ҳисоб рафта, ба афзоиши маҷмуи маҳсулоти дохилии 

кишвар мусоидат мекунад. Рушди саноат инфрасохтори ташаккулѐфтаи 

соҳаи нақлиѐт, энергетика ва коммуникатсияро талаб мекунад. Ин ба 

рушди низоми иқтисодӣ ва беҳтар шудани сифати зиндагӣ мусоидат 

мекунад. Ҳамин тариқ, саноат дар иқтисодиѐт аҳаммияти баланд дошта, 

рушди он ба субот ва шукуфоии ҳар як кишвар мусоидат мекунад.  

Ҷадвали 2.1. - Нишондињандањои саноати Љумњурии Тољикистон  

Нишондињандањо Солњо 

2016 2017 2018 2019 2020 2021 2022 2023 

Шумораи корхонањои 

саноатї, воњид 

2043 1999 2161 2164 2283 2397 2802 3453 

Њаљми мањсулоти саноатї, 

млн сомонї (бо нархњои 

соли 2023) 

 

19453 

 

23815 

 

26339 

 

29816 

 

32440 

 

39187 

 

42988 

 

46857 

Шумораи миѐнаи солонаи 

кормандони саноатию 

истењсолї, њазор нафар 

 

80,9 

 

86,8 

 

85,6 

 

84,2 

 

84,3 

 

85,3 

 

86,3 

 

87,5 

аз он коргарон 65,9 73,8 72,1 73,2 67,7 68,3 71,2 72,2 

Индексњои истењсолоти 

саноатї ба њисоби фоиз 

нисбат ба соли гузашта 

бо% 

 

116,0 

 

121,3 

 

110,6 

 

113,2 

 

108,8 

 

120,8 

 

109,7 

 

109,0 

Сарчашма: [ 2; 3; 8.с. 14]  

 
Таҳлилҳо нишон медиҳанд, ки шумораи корхонаҳои саноатӣ 

тамоюли зиѐдшавиро ба даст овардаанд. Дар соли 2016 шумораи онҳо 

2043 воҳид буд ва то соли 2023 онҳо ба 3453 воҳид расида, 1,7 маротиба 

зиѐд гардидаанд. Тавре мушоҳида мешавад, солҳои 2017–2018 каме 

тағйирот ба назар мерасад, вале аз соли 2020 тамоюли баландшавиро 

нишон медиҳад. Сабаби асосии чунин ҳолатро рушди соҳибкории 

истеҳсолӣ ва натиҷаи таъсири сиѐсати дастгирии соҳибкории хурду 

миѐна дар кишвар маънидод кардан мумкин мебошад.  

Ҳаҷми маҳсулоти саноатӣ аз соли 2016 аз 19,4 млрд сомонӣ то соли 

2023 ба 46,8 млрд сомонӣ расидааст. Яъне, афзоиш зиѐда аз 2,4 маротиба 

дар 7 сол мушоҳида мегардад. Суръати баландтарини рушд дар соли 

2021 низ мушоҳида шуда 20,8% афзоишро нишон медиҳад. Сабаби 

асосии тамоюли рушд истифодаи самараноки иқтидори истеҳсолӣ ва 

ҷалби сармоягузорӣ дар солҳои охир ва инчунин, таъсиси корхонаҳои 

нави муосир ба шумор меравад.  

Аз ҷадвал бармеояд, ки умуман, нишондиҳандаҳои соҳаи саноати 

кишвар афзоиш ѐфта, дар таҳкими муносибатҳои истеҳсолӣ нақши 

муҳимро гузошта истодаанд. Шумораи корхонаҳои саноатӣ дар соли 

2022 назар бар соли 2016 ҳамагӣ 759 воҳид зиѐд гардида, ҳаҷми 

маҳсулоти саноатӣ бошад, дар соли 2022 дар маҷмуъ 43025 млн сомониро 

ташкил намудааст.  

Бояд қайд кард, ки барои боз ҳам самаранок ба роҳ мондани 

муносибатҳои истеҳсолї, инчунин, ҷорӣ намудани технологияи муосир 

ва ҳамкориҳои судманди иқтисодӣ бо кишварҳои дуру наздик ва дар 

заминаи таҳкими чунин ҳамкориҳо бунѐди корхонаҳои муштарак зарур 

меояд.  

“Тибќи маълумотњои Вазорати саноат ва технологияњои нави 

Љумњурии Тољикистон, дар соли 2022, дар умум, њаљми истењсоли 

мањсулот 43 миллиард сомониро ташкил дод, ки рушди он ба 115,4% 

баробар ва нисбат ба соли 2021 – 5,7 миллиард сомонї зиѐд мебошад. 

Яке аз хусусиятњои хоси саноати Љумњурии Тољикистон дар марњилаи 

муосири рушд, ин бунѐди шумораи зиѐди корхонањои саноатї мебошад. 

Барои мисол, танњо дар давоми солњои 2019-2022 550 корхонаи саноатї 

таъсис дода шуд, ки аз инњо 106 корхона дар соњаи саноати хўрокворї, 

121 корхона дар соњаи саноати сабук, 116 корхона дар соњаи саноати 

сохтмон, 99 корхона дар соњаи саноати мошинсозї ва 9 корхона дар 

дигар соњањои саноат таъсис дода шуданд. Аксари корхонањое, ки тайи 

солњои 2019-2022 таъсис дода шуданд, бо таљњизоти наву замонавї 

муљањњаз гардонида шуда, мањсулоти инноватсионї истењсол мекунанд” 

[133, с. 58]. 

Ҷадвали 2.2 - Шумораи корхонањои саноатї аз рўйи соњањои саноат 

Соҳа  2016 2017 2018 2019 2020 2021 2022 2023 

Саноати истихрољи 
маъдан 

232 229 249 250 264 291 303 315 

Саноати  
Коркард 

1772 1732 1806 1746 1846 1927 2318 2954 

Истењсолу таќсими неруи 
барќ, об, газ ва гармї 

39 38 106 168 173 179 181 184 

Дар маҷмуъ  2043 1999 2161 2164 2283 2397 2802 3453 

Сарчашма: [7; 8, с. 14]  

Аз маълумотҳои ҷадвал бармеояд, ки шумораи корхонаҳои саноатӣ 

тамоюли зиѐдшавиро ба даст оварда, барои рушди соҳибкории 

истеҳсолӣ пояи устувор мегузоранд. Таҳлилҳо нишон медиҳанд, ки дар 

соҳаи саноати коркард шумораи корхонаҳои саноатӣ бартарият доранд. 

Сабаби асосии зиѐд шудани корхонаҳо дар соҳаи саноати коркард аз он 

иборат мебошад, ки соҳаи мазкур тамоми самтҳои истеҳсолотро дар бар 

мегирад.  

Дар сохтори соњањои саноат нақши саноати коркард 61,6%, саноати 

истихроҷи маъдан 20,7% ва истеҳсолу тақсими неруи барқ, газ ва об 

17,7%-ро ташкил менамоянд. Таҳлилҳо нишон медиҳанд, ки дар соли 

2022 шумораи умумии коргоҳу корхонаҳои истеҳсолӣ дар минтақаҳои 

Ҷумҳурии Тоҷикистон дар вилояти Суғд, 719 ба вилояти Хатлон, 599 

адад ба шаҳри Душанбе, 533 адад ба НТҶ ва 85 адад ба ВМКБ рост 

меоянд. Афзоиши шумораи умумии коргоҳу корхонаҳои истеҳсолӣ дар 

минтақаҳои Ҷумҳурии Тоҷикистон барои баланд бардоштани сифати 

зиндагии сокинони минтақаҳои дурдаст мусоидат менамояд.  

Вобаста ба масъалаи мазкур дуруст дарк кардан зарур аст, ки 

барои таъмини рушди муносибатҳои истеҳсолӣ таҳкими фаъолияти 

соҳибкорони истеҳсолии саноати коркардро татбиқ намудан лозим 

меояд. Аз ин лиҳоз, барои Тоҷикистон ташаккули ин самти муҳим аз 

нуқтаи назари саноаткунонии босуръат ва истифодаи васеъи иқтидори 

содиротиву инфрасохтори муосир басо аҳаммияти калон дорад.  

Бояд қайд кард, ки дар барномаҳои минтақаҳои кишвар 

масъалаҳои ташаккулѐбӣ ва рушди соҳибкории саноатӣ мавқеи махсусро 

ишғол менамояд. Минтақаҳои кишвар барои баланд бардоштани сифати 

зиндагии аҳолӣ ва таъсиси иқлими мусоиди сармоягузориву соҳибкорӣ 

тадбирҳои мушаххаси заруриро чораљўї карда истодаанд.  

Диаграммаи 2.1. - Ҳиссаи ҳаҷми истеҳсоли маҳсулоти саноатии минтақаҳо 

 

Сарчашма: [7; 8, с. 14]  

 

Таҳлилҳо нишон медиҳанд, ки дар сохтори ҳаҷми истеҳсоли 

маҳсулоти саноати ҷумҳурӣ ҳиссаи ҳаҷми истеҳсоли маҳсулоти саноатии 

вилояти Суғд аз ҳама зиѐдтар ба назар мерасад. Бояд қайд кард, ки дар 

минтақаи мазкур муносибатҳои истеҳсолӣ, рушди инфрасохтор ва ҷалби 

сармояи ватаниву хориҷӣ самаранок ба роҳ монда шудааст.  

Тавре аз диаграмма бармеояд, дар сохтори ҳаҷми истеҳсоли 

маҳсулоти саноати ҷумҳурӣ ҳиссаи ҳаҷми истеҳсоли маҳсулоти саноатии 

вилояти Суғд 56,9%, Хатлон 25,0%, шањри Душанбе 8,2%, НТҶ 9,5% ва 

ВМКБ 0,4%-ро ташкил менамоянд. Аз ин лиҳоз, дар минтақаҳо зарурати 

гузаронидани ислоҳоти фаъолияти хоҷагидорӣ бинобар сабаби боз ҳам 

афзоиш додани нишондиҳандаҳои соҳибкории истеҳсолӣ ба миѐн меояд.  

Аз нуқтаи назари тадқиқоти мавзуъ, бояд қайд кард, ки барои 

гузаштан ба модели индустриалӣ рушди соҳаи саноат, аз ҷумла, саноати 

коркард заминаи устувор мегузорад. Маҳз аз рушди ин соҳа афзоиши 

истеҳсолоти ҳар гуна мол ва рушди соҳибкории истеҳсолї вобастагии 

калон дорад. Соҳибкории истеҳсолӣ яке аз ҷузъњои фаъолияти соҳаи 

саноат дар шароити кунунӣ ба шумор меравад, ки тараққиѐти дигар 

соҳаҳои ҳаѐти ҷамъиятӣ бо ин самти муҳимми фаъолияти хоҷагидорӣ 

алоқамандӣ доранд.  

Қайд кардан зарур аст, ки рушди соҳибкории муосири истеҳсолӣ 

дар кишвар яке аз самтҳои афзалиятноки сиѐсати иқтисодӣ мебошад. Бо 

ин маќсад, аз љониби Њукумати кишвар ќонунњо, стратегияњо, 

консепсияњо, барномањо ва санадњои меъѐрии њуќуќї ва инчунин асноди 

дигар ќабул карда шудаанд, ки ба рушди соњибкории истењсолї 

мусоидат кардаанд. 

Қонуни Ҷумҳурии Тоҷикистон «Дар бораи ҳимоя ва дастгирии 

давлатии соҳибкорӣ», Қонуни Ҷумҳурии Тоҷикистон «Дар бораи 

мораторий ба санҷиши фаъолияти субъектҳои соҳибкорӣ дар соҳаҳои 

истеҳсолӣ», Барномаи «Рушди соҳибкории хурду миѐна», Барномаи 

Дастгирии давлатии соҳибкорӣ барои солҳои 2012-2020, Стратегияи 

рушди соњибкорї барои солњои 2015-2020, Барномаи рушди саноати 

сабук дар Ҷумњурии Тољикистон барои давраи то соли 2022, Барномаи 

рушди саноати мошинсозии Љумҳурии Тољикистон барои солҳои 2020-

2025, Барномаи рушди саноати хўроквории Ҷумњурии Тољикистон барои 

солњои 2020-2025 ва дигар аснод барои соҳибкории истеҳсоливу саноатӣ 

заминаи устувори ҳуқуқӣ гузошта, дар таҳкими муносибатҳои истеҳсолӣ 

шароитҳои мусоидро фароҳам овардаанд.  

“Дар баробари ин, бинобар ањаммияти бузурги соњаи саноат дар 

рушди минбаъдаи мамлакат, њалли масъалањои иљтимоиву иќтисодї ва 

таъмин намудани иљрои њадафњои стратегии миллї, аз љумла раванди 

саноатикунонии босуръати кишвар солњои 2022-2026 «Солњои рушди 

саноат» эълон гардидаанд” [14]. 

Њамаи чунин тадбирҳо барои рушди минбаъдаи фаъолияти 

хоҷагидории кишвар, бахусус, барои таҳкими инкишофи соҳибкории 

саноатӣ шароити мусоид фароҳам овард.  

Бояд қайд кард, ки дар шароити муосир самти афзалиятноки 

ислоҳоти иқтисодиѐт ва пешбурди сиѐсати иқтисодии кишвар, таъмини 

рушди устувори соҳаи саноат ба ҳисоб меравад.  

Тавре ки маълум аст, сохтори саноати Ҷумҳурии Тоҷикистон аз 

саноати маъданҳои кӯҳӣ ва металлҳои қиматбаҳо, металлургия, аз он 

ҷумла металлургияи ранга, хӯрокворӣ, масолеҳи сохтмон, истихроҷи 

ангишт, саноати сабук ва мошинсозӣ, коркарди металл ва кимиѐ иборат 

мебошад.  

“Рушди соҳибкории саноатӣ барои истихроҷи сарватҳои табиӣ ва 

истеҳсолоту коркарди чунин иқтидор ҳамчун воситаи иловагии баланд 

бардоштани рақобатпазирии маҳсулоти ватанӣ маҳсуб меѐбад. 

Тадбирҳои дар самти рушди саноат ва афзоиши ҳаҷми истеҳсоли 

маҳсулоти соҳа андешидашуда имкон фароҳам оварданд, ки дар панҷ 

соли охир афзоиши номгӯйи маҳсулоти саноатии истеҳсоли ватанӣ ба 

зиѐда аз 40% расонида шавад. Дар ин давра 1382 коргоҳу корхонаи 

саноатӣ бо таъсиси 15 ҳазор ҷойи кории нав сохта, мавриди истифода 

қарор дода шуд” [13].  

Таҳлилҳо нишон медиҳанд, ки истеҳсоли маҳсулоти истихроҷи 

маъдан дар сохтори саноати кишвар мавқеи муайянро доро мебошад. 

Дар кишвар дар айни замон сарватҳои табиї, аз ҷумла нафт ва газ пурра 

азхуд нашудаанд ва ҷустуҷўйи чунин намуди маҳсулот дар рушди 

минбаъдаи кишвар масъалаи рўзмарра боқӣ мемонад.  

Аз ин лиҳоз, истеҳсоли ин намуди маҳсулот аз тарафи корхонаҳои 

истеҳсолӣ барои таъмини рушди устувор кофӣ намебошад.  

Ҷадвали 2.3. - Истењсоли мањсулоти истихрољи маъдан аз тарафи 

корхонаҳои истеҳсолӣ дар солҳои 2016-2023 
Нишондињандањо Солҳо 

2016 2017 2018 2019 2020 2021 2022 2023 

Ангишт, њазор 

тонна 

1361,4 1759,7 1907,0 2027,8 2029,1 2088,7 2393,6 2084,2 

аз он: 

Идомаи ҷадвали 2.3. 

Ангиштсанг, њазор 

тонна 

1311,0 1707,0 1841,9 1963,8 1891,2 1931,1 2192,3 1888,4 

Ангишти бўр, 

њазор тонна 

50,4 54,4 65,1 64,0 77,9 96,3 139,7 130,4 

Ангишти антрасит, 

њазор тонна 

36 26 0,0 0,0 60,0 61,3 61,6 65,4 

Нафт (якљоя бо 

гази моеъ) 

(конденсат), њазор 

тонна 

 

25,0 

 

23,4 

 

23,6 

 

23,3 

 

24,5 

 

24,6 

 

24,9 

 

18,0 

аз он љумла: 

Нафт, њазор тонна  25,0 23,4 23,6 23,3 24,5 24,6 24,9 18,0 

Гази табиї 

(муќаррарї), млн 

метри мукааб 

3,2 1,5 0,9 0,7 0,7 0,8 0,8 0,4 

Сарчашма: [7; 8, с. 14]  

 

Тавре таҳлилҳо нишон медиҳанд, Тоҷикистон кишвари асосии 

тавлидкунандаи ангишт, нафт ва газ нест. Фарқияти ин кишвар аз дигар 

кишварҳои Осиѐи Марказӣ дар он аст, ки захираҳои маҳдуди манобеи 

энержӣ, аз ҷумла ангишт, нафт ва гази табиӣ то имрўз кам истихроҷ 

мешавад. Тоҷикистон захираҳои ангишт дорад, аммо ҳаҷми онҳо барои 

саҳми назаррас дар истихроҷи ангиштсанг барои кишвар ҳарчанд кифоя 

бошад њам, барои содирот нокифоя мебошад. Захираҳои нафту газ дар 

Тоҷикистон низ маҳдуд аст. Мамлакат дар гузашта барои дарѐфти ин 

захираҳо корҳои иктишофӣ анҷом дода бошад ҳам, аммо ҳосили 

муҳимми тиҷоратӣ ҳоло кам ба даст омадааст. 

“Дар Љумњурии Тољикистон бо маќсади асоснок ва муайян кардани 

самтњои стратегии рушди саноати кўњию металлургї, аз он љумла 

тавассути азхудкунии конњои металлњои ранга ва сиѐњ, истихрољу 

коркарди онњо ва истењсоли мањсулоти нињої «Барномаи рушди соњаи 

металлургияи ранга ва сиѐњ дар Љумњурии Тољикистон барои давраи то 

соли 2025» бо Ќарори Њукумати Љумњурии Тољикистон аз 1 марти соли 

2019, №93 тасдиќ карда шуд, ки он дар давраи тањлилшаванда 112,5% 

иљро гардидааст” [133, с. 60]. 

Қайд кардан зарур аст, ки Тоҷикистон аз аввал ба гидроэнергетика 

тамаркуз мекард ва ба шарофати дарѐҳо ва манобеи обии худ иқтидори 

бузурги рушди ин соҳаро дорад. Иқтидори энергетикии мамлакат 

захираи муҳим буда, соҳаи гидроэнергетикаро фаъолона тараққӣ 

медињад.  

Ҷадвали 2.4. - Истеҳсол ва истеъмоли неруи барқ дар Ҷумҳурии 

Тоҷикистон барои солҳои 2016-2023 (миллион киловатт соат) 
??? 2016 2017 2018 2019 2020 2021 2022 2023 

Истењсоли неруи барќ 17232 18144 19742 20677 19771 20624 21400 21861 
Неруи барќи 
истеъмолшуда 

13161 13949 14274 15141 15420 13829 14711 15341 

аз он љумла: 
дар саноат 

4114 3790 3783 3990 2744 3934 3818 3590 

дар сохтмон 67 227 39 46 57 43 29 14 
дар наќлиѐт 35 30 7 8 8 9 9 8 
дар кишоварзї 2807 2754 2241 2338 2619 2086 2225 2563 
дар дигар соњањо 1293 1724 2625 2740 3135 2347 2781 3212 

аҳолӣ 4845 5424 5579 6019 6857 5410 5850 5954 

Сарчашма: [7; 8, с. 14]  

 

Аз рақамҳои ҷадвал бармеояд, ки истеҳсол ва истеъмоли неруи 

барқ дар кишвар аз ҳама зиѐд дар соҳаи саноат мушоҳида мегардад. Агар 

дар соли 2016 истеъмоли неруи барқ дар саноат 4114 миллион киловатт 

соатро ташкил дода бошад, пас дар соли 2023 ин нишондиҳанда ба 3590 

миллион килловат соат расидааст. Албатта, сабаби асосии тағйир 

ѐфтани истифодабарии қувваи барқ дар соҳаи саноат аз зиѐд шудани 

корхонаҳои истеҳсолӣ ва гузаштан ба модели индустриалӣ маҳсуб 

меѐбад. Бояд қайд кард, ки иқтидори энергетикии кишвар барои 

гузаштан ба иқтисодиѐти сабз тамоми имкониятҳоро доро мебошад. 

Чунин имконият барои истеҳсолоти маҳсулоти сабз дар заминаи рушди 

соҳибкории истеҳсолӣ ва саноаткунонии босуръат мусоидаткунанда 

мебошад.  

“Бо иртибот ба масъалаи мазкур, қайд кардан муҳим аст, ки 

Њукумати Ҷумҳурии Тоҷикистон саноатикунонии босуръатро ҳамчун 

ҳадафи чоруми стратегии кишвар эълон намуда, барои таъмин намудани 

устувории иқтисодиѐти миллӣ, ташкили ҷойҳои нави корӣ, баланд 

бардоштани иқтидори содиротии мамлакат ва рақобатпазирии 

маҳсулоти ватанӣ пайваста кӯшишҳо ба харҷ дода истодааст” [76, с. 80].  

Дар сохтори саноати кишвар, инчунин, саҳми корхонаҳои саноати 

сабук низ мавқеи махсусро иҷро мекунад. Саноати сабук мисли бисѐр 

мамлакатњои дигар дар иќтисодиѐти Тољикистон наќши калонро 

мебозад. Ин соња истеҳсоли бофандагӣ, либос, пойафзол, саноати 

хўрокворї, коркарди чўбу тахта ва дигар молҳои сермасрафро дар бар 

мегирад. Барои Ҷумҳурии Тоҷикистон рушд додани ин соҳа яке аз самти 

афзалиятноки таъмини бехатарии иқтисодӣ маҳсуб меѐбад.  

Ҷадвали 2.5. - Истеҳсоли нассоҷӣ ва дўзандагии корхонањои саноати 
сабук дар солњои 2017-2023 

Маҳсулот Солњо 

2017 2018 2019 2020 2021 2022 2023 

Нахи пахта, њазор тонна 112,3 98,2 102,7 101,6 100,3 127,1 127,4 

Чигит, њазор тонна 179,9 151,1 155,7 156,4 144,9 197,1 192,4 

Тибити пахта, тонна 3828 7607 2708 1799 1753 2480 3312 

Улюк (тораки пахта), тонна 1780 2175 1728 2402 2777 2745 3016 

Пат, тонна 1471 1583 1498 1891 2105 2325 2542 

Калобаи пахтагин, тонна 17211 20740 20912 17866 21535 18790 20339 

Газвори пахтагин, 

њаз. м. мураббаъ 

3358 7512 6998 7378 8183 25626 24458 

Маводи нобофта: њаз. метри 

мураббаъ  

938 1227 2173 2224 2166 2214 2123 

Ресмони абрешимї 

хом, тонна 

6,8 3,8 8,9 - - - - 

Газвори абрешимї: њаз.м. 

мураббаъ њазор метр 

- 19,4 21,4 21,9 22,2 28,8 37,6 

Ќолин ва маснуоти ќолинї, 

њазор метри мураббаъ 

2836 3407 3937 2658 4534 6401 5739 

Мањсулоти кашбофї, њаз. дона  101,3 122,4 139,9 160,8 145,4 433,6 256,4 

Газвори кашбофї, тонна  9,0 10,5 8,5 44,5 55,0 46,9 29,0 

Љўробу пайпоќ, њазор љуфт 3752 5687 4124 7807 15409 14803 10053 

аз он љумла кўдакона 938,5 1097,6 126,0 0,0 3629,6 966,8 67,9 

Сарчашма:  [7; 8, с. 14]  

 

Аз маълумотҳои ҷадвал бармеояд, ки дар соли 2022 истеҳсоли 

саноати сабук, аз љумла истеҳсоли нахи пахта тамоюли афзоишро ба даст 

оварда, нисбати соли 2022 қариб 27 ҳазор тонна зиѐдтар мушоҳида 

мешавад. Дар соли 2023 бошад, ин нишондиҳанда ба 127,4 ҳазор тонна 

расидааст.  

Бояд қайд кард, ки истеҳсолот дар саноати сабуки кишвар барои 

таъмини пурраи аҳолӣ маблағгузорӣ ва воридоти технологияи муосирро 

талаб мекунад. Ҷумҳурии Тоҷикистон аҳаммияти муҳимми ин соҳаро 

дарк карда, барои рушди он шароитҳои мусоиди ҳуқуқиву иқтисодӣ 

фароҳам оварда истодааст.  

Корхонањои саноати сабук ањолии мањаллиро бо кор таъмин карда, 

дар таъмини рақобатпазири маҳсулоти ватанӣ саҳми калонро доро 

мебошанд. Ин, махсусан, барои кишварҳое муҳим аст, ки саноат 

метавонад манбаи асосии шуғл бошад. Истењсоли молњои саноати сабук 

метавонад манбаи содирот гардад, ки ин ба диверсификатсияи 

иќтисодиѐт ва аз хориља ворид шудани маблағҳои иловагӣ мусоидат 

мекунад.  

Саноати сабук метавонад ба ҷанбаҳои иҷтимоӣ, аз қабили сатҳи 

зиндагӣ, маориф ва тандурустӣ тавассути фароҳам овардани дастрасии 

мардум ба кор ва даромад таъсир расонад. Дуруст дарк кардан лозим 

аст, ки имрўз саноати сабуки кишвар дар марҳилаи рушд қарор дошта, 

барои таъмини пурраи аҳолӣ аз ин намуди маҳсулот, бинобар сабаби 

маҳдудияти захираҳои молиявї, рақобатпазир шуда наметавонад. 

Таҳлилҳо нишон медиҳанд, ки саноати сабуки кишвар либосу пойафзол, 

молњои сермасраф кам истењсол мекунад ва талаботи асосии ањолиро 

пурра ќонеъ карда наметавонад. Аз ин лиҳоз, барои рушди ин соҳаи 

муҳим ҳоло корҳои зиѐдро ба анҷом расонидан лозим меояд.  

Тараќќиѐти саноати сабук ба мустањкам шудани иќтисодиѐти 

мањаллї, кам шудани вобастагї аз воридот ва афзудани худтаъминкунї 

ѐрї мерасонад. Аммо, бояд қайд кард, ки рушди бомуваффақияти 

саноати сабук дастгирии давлатӣ, сармоягузорӣ, рушди технологӣ ва 

омодасозии қувваи корӣ барои таъмини устуворӣ ва рақобатпазирии 

соҳаро тақозо мекунад.  

Яке аз ҷузъи саноати ҳар як кишвар, ки дар фаъолияти 

хоҷагидории кишвар саҳми калон дорад, саноати масолеҳи сохтмонӣ ба 

ҳисоб меравад. Дар Ҷумҳурии Тоҷикистон дар солҳои охир ин соҳаи 

муҳим рушд ѐфта, барои таъмини ҷойҳои нави корӣ, рушди инфрасохтор 

ва ташаккулѐбии хољагии манзилию коммуналии муосир мусоидат 

мекунад.  

Ҷадвали 2.6. - Истењсоли масолењи саноати сохтмон дар солњои 2018-2023 

Маҳсулот Солњо 

2018 2019 2020 2021 2022 2023 

Семент, њазор тонна 3844 4202 4243 4280 4353 4456 

Клинкер, њаз.тонна  1211,5 1445,0 1558,4 1609,4 1553,7 1535,1 

Оњаки сохтмон, њазор тонна 16,8 12,6 17,6 19,9 35,6 76,7 

Гулгаљ, њазор тонна 10,0 10,0 8,2 12,5 15,1 15,5 

Хишти бинокорї, млн дона 

хишти шартї 

128,6 156,3 163,6 170,5 182,3 205,9 

Оњану бетони васлшаванда, њазор 

метри мукааб 

28,5 18,2 15,5 12,9 13,6 15,6 

Тахтањои асбесту сементї 

(шифер), млн тахтаи шартї  

0,9 1,4 1,8 2,3 2,3 2,7 

Плитањои мармарин, њазор метри 

мураббаъ  

18,8 15,8 10,5 30,8 12,6 8,8 

Мех, тонна 608,9 466,4 958,0 1314 1739 1126 

Бетони молї, м3 дона 240337 351439 436956 469890 431573 472043 

Гачкартон, њазор дона 1525 1607 853 1391 874 857 

Сарчашма: [7; 8, с. 14].  

 

Тибқи рақамҳои дар ҷадвал овардашуда бармеояд, ки Ҷумҳурии 

Тоҷикистон сол то сол истеҳсоли маҳсулоти сохтмонро зиѐд карда 

истодааст. Тавре ки мушоҳида мешавад, дар сохтори истењсоли масолењи 

саноати сохтмон саҳми истеҳсолоти семент зиѐд буда, инчунин, барои 

тавсеаи имкониятҳои содирот низ ин маҳсулот нигаронида шудааст. 

Таҳлилҳо нишон медиҳанд, ки корхонањои соња дар соли 2021 дар ҳаҷми 

3,7 млрд сомонї мањсулот истењсол карда, афзоиши ин нишондиҳанда 

давом дорад.  

“Дар соли 2022 бошад, корхонаҳои истеҳсоли масолеҳи сохтмонӣ 

ба маблағи 3,8 миллиард сомонӣ маҳсулот истеҳсол кардаанд, ки нисбат 

ба соли 2021 600 миллион сомонӣ зиѐд аст” [31].   

Суръати афзоиш 118,4 фоизро ташкил дод. Вазни ќиѐсии саноат 

дар истењсоли умумии саноат 9 фоизро ташкил медињад. Дар ин давра 

истењсоли семент - 4,3 миллион тонна, хишт - 181,4 миллион дона, 

блокњои сементї - 49,8 миллион дона, гачхок - 874,2 њазор дона, 

армстронг - 1,1 миллион дона, плитањои сангин - 64,5 њазор метри 

мукааб, шифери асбести - 2,3 миллион дона, регу шаѓал - 1,6 миллион 

метри мукааб, бетони бинокорї - 431,5 њазор метри мукааб, санги 

ороишї - 36,9 њазор метри мукааб, мармар - 12,7 њазор метри мукаабро 

ташкил дод [31].   

Њиссаи корхонаҳои сементбарорї дар ҳаљми умумии маҳсулоти 

саноат 65 фоизро ташкил медињад. Дар соли 2022 истеҳсоли семент ба 4 

миллиону 352 ҳазор тонна расид, ки нисбат ба соли 2021 72,5 ҳазор тонна 

зиѐд мебошад. Дар соли 2023 ин нишондиҳанда ба 4 миллиону 456 ҳазор 

тонна расидааст.  

Суръати афзоиши истењсоли семент дар кишвар 101,7 фоизро 

ташкил медињад. Корхонаҳои сементбарорӣ дар 5 соли охир талаботи 

бозори дохилиро пурра таъмин намуда, ба кишварҳои ҳамсоя маҳсулот 

содир намуданд.  

“Бояд қайд кард, ки дар соли 2022 1,3 миллион тонна, аз ҷумла ба 

Узбекистон 965 ҳазор тонна, ба Афғонистон 412,4 ҳазор тонна ба 

маблағи 480,5 миллион сомонӣ содирот шудааст, ки нисбат ба соли 2021 

205,7 ҳазор тонна зиѐд мебошад. Ҳаҷми маҳсулоти содиротӣ 31,6 фоизи 

ҳаҷми сементи дар ин давра истеҳсолшударо ташкил медиҳад”[31].   

Дар давоми панҷ соли охир дар кишвар зиѐда аз сад корхонаи нав 

кушода шуд. Истењсоли гаљ, шифер, газоблок ва санги коркардшуда ба 

роҳ монда шудаанд. Дар кишвар, инчунин, ба наздикї истеҳсоли 

черепитсањои ватанӣ пешбинї карда шудааст. Афзоиши истеҳсоли 

дохилии масолеҳи сохтмонӣ ба рушди сохтмон дар Тоҷикистон мусоидат 

мекунад. Маҳсулот ба стандартҳои байналмилалӣ мувофиқат карда, 

нисбат ба маҳсулоти воридотӣ арзонтар мебошад.  

“Ба афзоиши босуръати истеҳсолот дар Тоҷикистон захираҳои 

бузурги ашьѐи хом - гил, гач, рег, шаѓал, оҳаксанг, гранит мусоидат 

мекунад. Ин имкон медиҳад, ки дар дохили кишвар маҳсулоти 

ивазкунандаи воридот истеҳсол карда, ба бозорҳои ҷаҳонӣ ворид шавем. 

Агар дар солҳои 90-ум 30 корхонаи истеҳсолкунандаи масолеҳи 

бинокорӣ бошад, имрўз шумораи онњо ба 540 корхонаю сехи бинокорӣ 

мерасад”[17].   

Њамин тариқ, Тољикистон истеҳсоли масолеҳи бинокориро зиѐд 

карда, дар ин замина, дар давоми панҷ соли охир импорт қариб 70 фоиз 

кам шуд. Дар саросари ҷумҳурӣ корхонаҳои нави саноатӣ кушода 

мешаванд, ки онҳо на танҳо барои таъмини талаботи бозори дохилии 

ҷумҳурӣ, балки ба содирот низ нигаронида мешаванд.  

Саноати хӯрокворӣ дар тамоми кишварҳои дунѐ самти муҳимми 

фаъолияти хоҷагидорӣ маҳсуб ѐфта, рушди устувори он барои таъмини 

амнияти озуқаворӣ, ки яке аз ҳадафҳои стратегии кишвар мебошад, пояи 

устувор мегузорад. Таҳлилҳо нишон медиҳанд, ки саноати хўрокворї 

дар соли 2021 њаљми истењсоли мањсулоти саноати хўроквориро ба 7,5 

миллиард сомонї расонид. Ин соҳаи муҳим дар айни замон зиѐда аз 

25,2%-и маљмуи мањсулоти саноатии кишварро ташкил медињад.  

Бояд қайд кард, ки саноати хурокворӣ дар рушди минбаъдаи 

кишвар ва таъмини бехатарии озуқаворӣ нақши калонро иҷро мекунад. 

Дар ин ҷо сухан дар бораи он меравад, ки соҳаи кишововарзӣ бо тамои 

соҳаву сохторҳои алоҳида метавонад дар рушди соҳибкории истеҳсолӣ 

заминаи калони инфрасохториро фароҳам биѐварад.  

Диаграммаи 2.2. - Истењсоли маҳсулоти саноати хӯрокворӣ дар 

солҳои 2013-2023 (млн сомонї) 

 

Сарчашма: [7; 8, с. 14]  

талаботи бозор ва тағйирѐбии табъи истеъмолкунандагонро талаб 

мекунад. Дар истеҳсоли маҳсулоти хӯрокворї, инчунин, ба назар 

гирифтани равишҳои инноватсионӣ, технологияҳои муосир ва ҷанбаҳои 

экологӣ муҳим мебошад. Истеҳсоли маводи ғизоӣ дар Тоҷикистон дорои 

хусусиятҳои ба худ хос буда, бо ҷанбаҳои иқтисодӣ, ҷуғрофӣ ва 

фарҳангии ин кишвар муайян карда мешавад.  

Тоҷикистон кишвари кишоварзӣ буда, соҳаи хоҷагии қишлоқ дар 

иқтисодиѐт нақши муҳим дорад. Истеҳсоли хӯрокворӣ аксар вақт аз 

коркарди маҳсулоти кишоварзӣ, аз қабили мева, сабзавот, ғалладона, 

гӯшт ва маҳсулоти ширӣ оғоз меѐбад. Бо дарназардошти имконоти 

захиравии худ, Тоҷикистон метавонад ба рушди соҳаи кишоварзӣ, 

маҳсулоти суннатии маҳаллӣ ва таъмини амнияти озуқавории бозори 

миллӣ таваҷҷуҳ зоҳир намояд.  

Яке аз соҳаҳои дигари муҳимме, ки соҳибкории истеҳсолӣ дар он 

фаъолияти махсус дорад, соҳаи рушди саноати мошинсозӣ ба шумор 

меравад. Дар Ҷумҳурии Тоҷикистон ба саноати мошинсозӣ аҳаммияти 

махсус дода шуда, барои рушди устувори он тадбирҳои зиѐд чораљўї 

мешаванд. Дар кишвар барои рушди ин соҳа Барномаи рушди саноати 

мошинсозии Љумњурии Тољикистон барои солњои 2020-2025 қабул 

гардидааст, ки мақсади асосии он таъмини рушди босуботи саноат ба 

шумор меравад.  

Барномаи рушди саноати мошинсозии Љумњурии Тољикистон барои 

солњои 2020-2025 роњњо ва воситањои таъмини рушди саноати мошинсозї 

ва самтњои он, тарзу усулњои дастгирии корхонањо, тањкими иќтидори 

истењсолии субъектњои хољагидор, азхудкунии бозорњои нави фурўши 

мањсулот ва дигар љанбањои рушди маљмуии иќтисодиѐти соњањои 

алоњидаро дар бар гирифта, њамзамон, дар раванди гузариши иќтисоди 

мамлакат аз шакли аграрї–саноатї ба саноатї–аграрї дар давраи то 

соли 2025 њуљљати рањнамосоз мебошад [2].  

Бояд қайд кард, ки нисбат ба дигар соњањои саноат, ки бо миќдори 

зиѐди корхонањо тавсиф дода мешаванд, дар саноати мошинсозї њамагї 

3 корхона ба истењсоли техника ва мошинолоти кишоварзї машѓул 

мебошанд ва афзоиши онҳо дар рушди минбаъдаи кишвар рўзмарра 

боқӣ мемонад. Истењсолкунандагони соња дар соли 2021 125 трактор 

истењсол намуданд.  

“Масалан, ширкати Акия Авесто Автоматив Индастри имконият 

дод, ки њамасола дар кишвар аз 250 то 300 адад автобусњо истењсол карда 

шавад. Дар маљмуъ, ба истифода додани корхонаи “Талко Узавто Трак” 

ба афзоиши њаљми мањсулоти соња мусоидат намуда, дар давраи 

тањлилшаванда 232 корхонањои соња ба афзоиши мањсулоти соња таъсири 

мусбї расониданд” [133, с. 66].   

Масъалаҳои соҳибкории истеҳсолиро баррасӣ намуда, коркарди 

алюминийи аввалияро низ мавриди таҳлил қарор додан саривақтӣ 

мебошад. Коркарди алюминийи аввалияи дар низоми фаъолияти 

хоҷагидории кишвар ва инчунин, дар таъмини рақобатпазирии 

маҳсулоти ватании ба содиротнигаронидашуда нақши муҳимро доро 

мебошад.  

Истеҳсоли алюминийи аввалия дар Тоҷикистон дар соли 2022 62 

ҳазор тоннаро ташкил дод, ки нисбат ба соли 2021 2,5% бештар мебошад. 

Аз кишвар соли гузашта 51 ҳазор тонна ин металл ба маблағи 

тақрибан 140 миллион доллар ба хориҷ содир шудааст. Аз нигоҳи нарх, 

содироти алюминийи аввалия дар соли гузашта 3,6% афзоиш ѐфтааст, ки 

дар соли 2022 истеҳсоли алюминийи аввалия ба миқдори 80 ҳазор тонна 

ва 50 њазор тонна содироти он пешбинӣ гардида буд.  

Дар соли ҷорӣ тавлиди ҳудуди 100 ҳазор тонна алюминийи аввалия 

пешбинӣ шудааст. Қобили зикр аст, ки тавлиди ин фулуз дар 

Тоҷикистонро ҶСК "Ширкати Алюминийи Тоҷик", яке аз бузургтарин 

тавлидкунандагони алюминӣ дар ИДМ ва ягона тавлидкунандаи 

алюминий дар Осиѐи Марказї, ба ҳисоб меравад [29].   



71 

Зимнан, дар давоми 3 сол ТАЛКО тасмим гирифтааст, ки тавлиди 

алюминийро 5 маротиба афзоиш дода, ҳаҷми онро ба 300 ҳазор тонна 

расонад. Аз аввали соли 2023 мутахассисони ТАЛКО 28 адад 

электролизер (дастгоҳе, ки дар бахши истеҳсолот барои тавлиди 

алюминий истифода мешавад) ба кор андохтаанд. Дар назар аст, ки то 

охири сол зиѐда аз 90 адади дигар таъмир ва ба истифода дода шавад. 

Муомилоти савдои хориҷии ширкат дар 6 моҳи соли 2023 беш аз 113,2 

миллион долларро ташкил дод [30].  

Дар низоми иқтисодиѐти кишвар нақши истеҳсоли алюминийи 

аввалия ҳамчун маҳсулоти стратегӣ калон буда, минбаъд низ барои 

таъмини рушди босуботи иқтисодӣ ба афзоиши истеҳсолоти он диққати 

махсус дода мешавад.  

Бояд қайд кард, ки дар сохтори саноати кишвар ташаккул ва рушди 

коркарди маҳсулоти саноатӣ яке аз нақшҳои асосиро ишғол менамояд. 

Тоҷикистон мисли кишварҳои дигар метавонад дорои бахшҳои гуногуни 

истеҳсолӣ, аз қабили коркарди хӯрокворӣ, нассоҷӣ, кимиѐвӣ ва ғайра 

бошад. Ин соҳаҳо метавонанд барои истеъмоли дохилӣ ва содирот 

маҳсулот истеҳсол кунанд.  

Мушкилоте, ки Тоҷикистон бо онҳо рӯ ба рӯ мешаванд, камбудии 

зерсохтор, манобеи маҳдуд, ақибмонии технологӣ ва вобастагӣ аз 

воридотро дар бар мегирад. Бо вуҷуди ин, кишвар метавонад барои 

дастгирӣ ва ҳавасмандгардонии рушди саноати истеҳсолӣ, аз қабили 

ҳавасмандкунӣ, сиѐсати сармоягузорӣ ва ғайра чораҳо андешад. 

Қайд кардан муҳим аст, ки истеҳсоли саноати коркард аз тарафи 

корхонаҳои истеҳсолӣ ва умуман аз маҳсулоти кишоварзӣ сар карда то 

маҳсулоти нафтиву кимиѐ ва инчунин металлургия, ки дар кишвар самти 

муҳими истеҳсолот эътироф гаштааст, боз ҳам афзоиш додан лозим 

меояд.  

Диаграммаи 2.3 - Истеҳсоли саноати коркард аз тарафи корхонаҳои 

истеҳсолӣ дар соли 2022 (млн сомонӣ) 

 

Сарчашма:  [7; 8, с. 14]  

ҳамин давраи соли 2022 зиѐд мебошад. Омили асосии афзоиши 

истеҳсолот афзоиши истеҳсоли маҳсулоти саноати кӯҳӣ - 3,6 фоиз, 

саноати коркард - 12,0 фоиз, таъмини нерўи барқ, газ, буғ ва ҳаво - 12,5 

фоиз зиѐд гардид.  

Саноати истихроҷи маъдан ба маблағи 6601,3 миллион сомонӣ 

маҳсулот истеҳсол карда, ҳаҷми истеҳсоли маҳсулоти саноатӣ то моҳҳои 

январ-сентябри соли 2022 бо нархҳои муқоисавӣ 3,6% афзуд. Дар саноати 

маъдани кўњї аз рўйи намудњои мањсулоти истењсолшуда назар ба њамин 

давраи соли гузашта истењсоли маъдани металл - 5,0%, дигар канданињои 

фоиданок - 14,9% зиѐд шудааст.  

Дар ин давра истењсоли намаки хўрокї - 1,6 баробар, ангиштсанг - 

6,9% афзоиш ѐфтааст. Инчунин, истихроҷи ангишт - 17,7%, нафт - 28,2% 

ва маводи ғайрифаъолӣ - 4,8% кам шудааст. 

Ҳаҷми истеҳсоли маҳсулоти саноати коркард дар моҳҳои январ-

сентябри соли 2023 18895,1 млн сомонӣ, аз он фаъолияти полиграфї — 

364,2 миллион сомонӣ, истењсоли мањсулоти нафт — 65,7 миллион 

сомонӣ, мањсулоти химиявї — 398,0 миллион сомонӣ, дигар мањсулоти 

маъданї — 2569,4 миллион сомонї, металлургия ва мањсулоти тайѐр — 

4736 миллион сомонӣ мањсулот истењсол карда шудааст [24].   

Њамин тариқ, иќтисодиѐти мамлакат бештар ба саноат, аз ҷумла 

соҳибкории саноатӣ вобаста аст. Соҳибкории истеҳсолӣ соҳаи муҳим ба 

шумор рафта, барои содироти маҳсулот метавонад манбаи муҳим арзѐбӣ 

гардад. Ҷумҳурии Тоҷикистон иқтидори калони гидроэнергетикї дорад 

ва қувваи барқи аз ҷиҳати экологӣ тоза соњаи муњимми саноат мебошад. 

Инчунин, рушди инфрасохтори нақлиѐт метавонад ба омили асосии 

ҳавасмандгардонии истеҳсолот ва савдо табдил гардад.  

Ҷалби сармояи хориҷӣ, инчунин, беҳтар намудани фазои соҳибкорӣ 

метавонад ба рушди соҳаи истеҳсолот мусоидат намояд. Баъзе кишварҳо, 

аз ҷумла Тоҷикистон, бо мушкилоти иҷтимоӣ ва иқтисодӣ, аз қабили 

маҳдудияти захираҳои молиявӣ, бекорӣ ва ғайра дучор меоянд, ки 

метавонанд ба фаъолияти истеҳсолӣ таъсир расонанд. Тараққиѐти саноат 

ба пешрафти техникӣ ѐрӣ расонида, дар раванди истеҳсолот ҷорӣ 

намудани технологияњои нав, кам кардани хароҷот ва ҷорї намудани 

навоварї мусоидат мекунад. 

Рушди саноати муосир ва соҳибкории саноатӣ ба самаранок 

истифода бурдани сарватњои табиї дар заминаи тавсеаи имкониятҳои 

содиротӣ ва инчунин, таҳкими рақобатпазирии маҳсулоти ватанӣ 

заминаи устувор мегузорад. Соҳаи саноат яке аз муҳаррикҳои асосии 

рушди иқтисодӣ дар шароити кунунӣ ба ҳисоб рафта, ба афзоиши 

нишондиҳандаҳои макроиқтисодӣ мусоидат мекунад. Ташаккулѐбии 

соҳибкории истеҳсолӣ инфрасохтори рушдѐфтаи соҳаи нақлиѐт, 

энергетика ва коммуникатсия ва инчунин, таъмини рушди устувори 

иқтисодиро дар замони муосир талаб карда, дар навбати худ, барои 

тамоми соҳаҳои муҳимми ҳаѐти ҷамъиятӣ шарти муҳим ба шумор 

меравад.  

 

2.2. Тањлили дастгирии сармоягузорӣ дар самти рушди соҳибкории 
истењсолї 

 

Яке аз самтҳои афзалиятноки инкишофи фаъолияти хоҷагидории 

кишвар дар шароити рушди муносибатҳои истеҳсоливу тиҷоратї ҷалби 

сармояи хориҷиву ватанӣ ба шумор меравад. Таҳким бахшидан барои 

равандҳои сармоягузорӣ ва таъсиси иқлими мусоид барои соҳибкории 

истеҳсолӣ шарти муҳимми рушди босубот арзѐбӣ мегардад. Ҷалби 

сармоягузорӣ барои рушди босуръати соҳибкории истеҳсолӣ ҳамчун 

сарчашмаи иловагӣ баромад намуда, дар таҳкими он нақши калидӣ 

дорад.  

Аз ин лиҳоз, таҳлили дастгирии сармоягузории корхонањои 

истеҳсолиро дар зербоби мазкур, аз нуқтаи назари мавзуи таҳқиқот, 

зарур мешуморем. Таҳлили дастгирии сармоягузории корхонањои 

истеҳсолӣ арзѐбии захираҳои молиявиро дар бар мегирад, ки барои 

дастгирӣ ва рушди фаъолияти истеҳсолӣ истифода мешаванд. Ин раванд 

имкон медиҳад, ки самаранокии истифодаи сармоягузорӣ, баҳодиҳии 

устувори молиявии кишвар ва муайян кардани хатарҳои эҳтимолиро 

муайян намоем.  

“Дар шароити муосири рушди иқтисодии Ҷумҳурии Тоҷикистон 

ҷанбаи сармоягузории ноил шудан ба рушди устувори иқтисодӣ 

афзалият дорад. «Дар Стратегияи миллии рушди Ҷумҳурии Тоҷикистон 

барои давраи то соли 2030” қабулгардида татбиқи тамоми тадбирҳо оид 

ба индустриаликунонии кишвар аз ҳисоби давлат (47,5 фоиз), бахши 

хусусӣ (46,3 фоиз) ва маблағҳои шарикони рушд (6,2%)» амалӣ карда 

мешавад”[15].   

Сиѐсати муосири сармоягузорӣ маҷмуи тадбирҳоест, ки ба 

истифодаи сарчашмаҳои гуногуни самараноки сармоягузорӣ ва дар ин 

замина, таъмини рушди устувори иқтисодиѐти кишвар нигаронида 

шудааст. Аҳаммияти ҷалби сармоягузориро дарк карда, дар кишвар аз 

ҷониби Њукумат ҷиҳати ҳавасмандгардонии фаъолияти сармоягузорӣ 

дар низоми фаъолияти хоҷагидорї, бахусус, дар рушди соҳибкории 

истеҳсолӣ тадбирҳои мушаххас андешида шуданд.  

Таҳия ва қабули Қонуни Ҷумҳурии Тоҷикистон «Дар бораи 

сармоягузорӣ», ки дар баробари сармоягузории хориҷӣ сармоягузории 

дохилиро низ ҳавасманд мекунад, яке аз чунин тадбирҳо ба ҳисоб 

меравад. Дар баробари ин, қабули Қонуни Ҷумҳурии Тоҷикистон «Дар 

бораи созишномаи сармоягузорӣ» байни Ҷумҳурии Тоҷикистон ва як 

ќатор давлатњои хориљи наздику дур, Қонуни Љумњурии Тољикистон 

«Дар бораи минтаќањои озоди иќтисодї», Қонуни Љумњурии Тољикистон 

«Дар бораи њифзи давлатї ва дастгирии соњибкорї», Қонуни Ҷумҳурии 

Тоҷикистон «Дар бораи мораторий дар санҷиши фаъолияти субъектҳои 

соҳибкорӣ дар соҳаҳои истеҳсолот» барои соҳибкорони истеҳсолӣ 

заминаи устувори ҳуқуќї гузоштаанд.  

Инчунин, қайд кардан зарур аст, ки аз ҷониби Ҳукумати Ҷумҳурии 

Тоҷикистон Стратегияи миллии рушди Ҷумҳурии Тоҷикистон барои 

давраи то соли 2030 «Стратегияи рушди саноати Ҷумҳурии Тоҷикистон 

барои давраи то соли 2030», Консепсияи сиѐсати давлатии ҷалб ва ҳифзи 

сармояи Љумњурии Тољикистон дар доираи созишномаи сармоягузорї 

низоми махсуси иљозатномадињї тањия гардида, барои рушди устувори 

минбаъдаи соҳа мусоидат кард.  

Бо иртибот ба масъалаи мазкур, қайд кардан зарур аст, ки бинобар 

сабаби ҳавасманд гардонидани соҳибкорони истеҳсолӣ ба Кодекси 

андози Љумњурии Тољикистон таѓйироту иловањо ворид карда шуд, ки 

дар асоси онњо корхонањои навтаъсис ва фаъолияткунанда аз пардохти 

бољњои гумрукї ва андоз озод карда мешаванд.  

“Њамчунин, дар қонунгузории амалкунандаи мо барои 

сармоягузорон зиѐда аз 240 намуди кафолату имтиѐзҳо, аз ҷумла зиѐда аз 

110 имтиѐзҳои андоз ва гумрук пешбинӣ шудааст. Айни замон, дар 

кишвар зиѐда аз 90 лоиҳаи сармоягузорӣ ба маблағи беш аз 4 миллиард 

доллар амалӣ карда мешавад” [22].   

Татбиқи тадбирҳои дар боло зикргардида, инчунин, барои ҷалби 

сармоягузории хориҷӣ заминаи устувор гузошта, барои таъсиси иқлими 

мусоид ва ба даст овардани тамоюли мусоиди сармоягузорӣ хизмат 

намуд, ки дар натиҷа воридоти сармояи хориҷӣ дар кишвар дар солҳои 

охир афзоиш ѐфт.  

Инчунин аз нуқтаи таъмини рушди устувори иқтисодӣ бояд қайд 

кард, ки дар заминаи ҷалби сармоягузории хориҷӣ ва таъсиси фазои 

мусоиди иқтисодӣ манбаъҳои сармоягузориро гуногунсамт кардан лозим 

меояд. Дар айни замон сохтори воридоти сармояи хориҷӣ бартарияти 

манбаъҳои маҳдуди сармоягузориро нишон медиҳад.  

 

 

 



77 

Ҷадвали 2.7. - Воридоти сармояи хориҷӣ ба иқтисодиѐти Ҷумҳурии 

Тоҷикистон дар солҳои 2017-2023 млн доллар 
Солҳо Сармоягу-

зориҳои 

мустақим  

% Дигар 
намуди 

сармоягу-

зориҳо  

% Сармоягу-

зориҳои  

портфелӣ  

% Ҷамъи 
сармоягу-

зориҳо  

2017 354,5 32,2% 245,9 22,3% 500,0 45,5% 1 100,4 
2018 326,8 50,7% 317,7 49,3% - 0,0% 644,5 
2019 345,9 57,0% 261,1 43,0% 0,1 0,0% 607,1 
2020 162,5 37,9% 265,9 62,1% - 0,0% 428,4 
2021 342,2 47,7% 376,0 52,3% 0,1 0,0% 718,3 
2022 618,4 24,0% 1 958,2 76,0% 0,2 0,0% 2 576,8 

2023 221,4 8,2% 2 468,9 91,8% 0,1 0,0% 2 690,4 

Сарчашма: [23].  [Манбаи электронӣ]. - URL: https://investcom.tj/uploads/. (Санаи 
мурољиат: 19.11.2023). 

 

Таҳлилҳо нишон медиҳанд, ки ҳаҷми умумии сармоягузориҳо хеле 

тағйир ѐфта, аз 1,1 млрд доллар дар соли 2017 то 2,7 млрд доллар дар 

соли 2023 афзоиш ѐфтаанд. Дар солҳои 2020-2021 коҳиши ин 

нишондиҳанда мушоҳида мегардад ва аз соли 2022 болоравии 

босуръатро давом медиҳанд. Аз ҷадвал бармеояд, ки сармоягузориҳои 

мустақим дар солҳои аввал ҳиссаи назаррас доштанд ва аз 32,2% дар 

соли 2017 то 57% дар соли 2019 афзоиш ѐфтаанд, аммо дар солҳои охир 

2022-2023 ҳиссаашон ба таври ҷиддӣ 8,2% дар соли 2023 коҳиш меѐбад.  

Дигар намуди сармоягузориҳо - қарзҳо, кумакҳои молиявӣ, 

сармоягузории давлативу хусусӣ пас аз соли 2020 афзоиш ѐфта, дар 

солҳои охир қариб пурра манбаи асосии маблағҳо мегарданд ва 91,8%-ро 

дар соли 2023 нишон медиҳанд. Бояд қайд кард, ки сармояи портфелӣ 

бисѐр ҳам дар сатҳи паст қарор дошта, гўѐ ки вуҷуд надорад. Ин 

нишондиҳанда 0,2%-ро нишон дода, аз он дарак медиҳад, ки бозори 

молиявии дохилї, махсусан, бозори фондї суст тараќқӣ ѐфтааст.  

“Тибқи маълумоти оморї, дар ҳафт соли охир ба кишвар ба маблағи 

беш аз 95 миллиард сомонӣ сармояи хориҷӣ ворид гардидааст, ки зиѐда 

аз 30 миллиард сомонии он сармояи мустақим мебошад. Дар ин давра 

дар соҳаҳои мухталифи иқтисодиву иҷтимоӣ аз ҳисоби буҷети давлатӣ ва 

сармояи хориҷӣ беш аз 1400 лоиҳаи сармоягузории давлатӣ ба маблағи 

36 миллиард сомонӣ амалӣ карда шудааст. Ҳоло дар мамлакат боз 724 

https://investcom.tj/uploads/

лоиҳаи сармоягузории давлатӣ ба маблағи умумии 152 миллиард сомонӣ 

амалӣ гардида истодааст” [22].   

“Тибқи «Стратегияи миллии рушди кишвар барои давраи то соли 

2030» ҳаҷми сармояи мустақим то соли 2026 нисбат ба маҷмуи маҳсулоти 

дохилӣ то 10 фоиз расонида шуда, солҳои 2022-2026, яъне дар панҷ сол 

бояд ба иқтисоди миллӣ беш аз 60 миллиард сомонӣ сармояи мустақим 

ҷалб карда шавад. Соли 2023 барои ташкили истеҳсолоти нави саноатӣ, 

васеъгардонии фондҳои асосӣ ва ба роҳ мондани истеҳсоли маҳсулоти 

наву рақобатнок аз ҳисоби сармояи хориҷӣ ва маблағи корхонаҳо зиѐда 

аз 7 миллиард сомонӣ равона гардидааст, ки нисбат ба соли 2022-юм 1,5 

баробар зиѐд мебошад” [15].   

Сармоягузориҳо дар рушди соҳибкории истеҳсолӣ, таъмини 

захираҳои зарурӣ барои афзоиш, навсозӣ ва баланд бардоштани 

самаранокии равандҳои истеҳсолот нақши асосиро мебозанд. Ҷанбаҳои 

асосие, ки нақши сармоягузориро дар соҳибкории истеҳсолӣ дар 

шароити муосир нишон медиҳанд, инкишоф ва нав кардани техника, 

тањқиқот ва рушд, баланд бардоштани ихтисоси кадрњо, вусъат додани 

иќтидорњои истењсолї, таъсиси ҷойҳои нави корӣ, баланд бардоштани 

рақобатпазирӣ, таъмини устувории молиявӣ, мутобиқати стандартҳо ва 

талабот мебошанд.  

Бо иртибот ба масъалаи мазкур, бояд қайд кард, ки сармоягузориҳо 

ба корхонаҳои истеҳсолӣ имкон медиҳанд, ки технологияҳои нав, 

таҷҳизот ва инфрасохторро ба даст оранд ва дар ин замина, ҳосилнокии 

меҳнатро зиѐд, хароҷотро кам ва сифати маҳсулотро беҳтар гардонад. 

Инчунин, сармоягузорӣ ба тадқиқот ва рушд ба корхонаҳои истеҳсолӣ 

кумак мекунад, ки равандҳои истеҳсолиро бо усулҳои инноватсионӣ 

таъмин кунанд, ки ин боиси эҷоди маҳсулоти нав ѐ такмил додани 

маҳсулоти мавҷуда мегардад.  

Маблағгузорӣ ба омӯзиш ва такмили кормандон малакаҳои қувваи 

кориро беҳтар мекунад, ки ин ба истифодаи самараноки захираҳо ва 

оптимизатсияи равандҳои истеҳсолӣ оварда мерасонад. Илова бар ин, 

сармоягузорӣ ба корхонаҳо имкон медиҳад, ки иқтидори истеҳсолӣ зиѐд 

карда, зиѐд шудани талабот ба маҳсулот таъмин гардад. Рушди 

истењсолот, ки аз њисоби маблаѓгузорї дастгирї мегардад, ба таъсиси 

љойњои нави корї мусоидат намуда, дар навбати худ ба вазъи иќтисодии 

љомеа таъсири мусбат мерасонад. 

Таҳлилҳо нишон медиҳанд, ки сармоягузориҳо бояд ба баланд 

бардоштани рақобатпазирии корхонаҳои истеҳсолӣ, масалан, тавассути 

ҷорӣ намудани технологияҳои муосир, беҳтар намудани таъминоти 

моддӣ ва маркетинг равона карда шаванд ва ба корхонаҳои истеҳсолӣ 

барои эҷоди захираҳои устувории молиявӣ, ки барои рафъи мушкилоти 

иқтисодӣ ва тағйирот дар бозор муҳим аст, кумак расонанд. Ҳамин тавр, 

сармоягузориҳо ба соҳаи истеҳсолӣ ба рушди устувори он мусоидат 

намуда, ба эҷоди инноватсия, баланд бардоштани рақобатпазирӣ ва 

рушди иқтисодиѐт, дар маҷмуъ, мусоидат мекунанд.  

“Дар шароити муосир рушди соњибкории саноатї ба 

фаъолгардонии равандњои сармоягузорї, ки ба афзоиши њаљми 

сармоягузорї ба истењсолот нигаронида шудааст, манбаи асосии рушди 

иќтисодї ба њисоб меравад. Ҷамъоварии захираҳои сармоягузорӣ дар 

соҳибкории истеҳсолӣ аҳаммияти хосса дорад, зеро он ба устувории 

иқтисодии соҳибкорӣ, ҳавасмандгардонии сармоягузории истеҳсолӣ ба 

базаи моддӣ, афзоиши рақобат ва рушди соҳибкории хурду миѐна дар 

соҳаи истеҳсолот, шуғли аҳолӣ мусоидат мекунад. Аз ин рӯ, татбиқи 

раванди сармоягузорӣ, ки афзоиши сармояи гардиширо дар иқтисодиѐт 

таъмин менамояд, шарти асосии таъмини рушди иқтисодӣ мебошад” 

[127, с. 42].   

Бояд қайд кард, ки дар барои рушди соҳибкории саноатӣ маҳз 

воридоти сармояи мустақими хориҷӣ аз нуқтаи назари таҳкими бахши 

воқеии иқтисодиѐт ҷолиб мебошад. Азбаски сармоягузории мустақими 

хориҷӣ барои инкишофи бахши воқеии иқтисодї равона мегардад, 

соҳибкории саноатӣ низ ҳамчун ҷузъи иқтисоди воқеӣ рушд мегирад.   

Ҷадвали 2.8. - Ҷалби сармоягузории мустақими хориҷӣ аз рӯйи соҳаҳо дар 

Ҷумҳурии Тоҷикистон (млн доллари ИМА) 
Номгўи соҳа Соли 

2021 
Соли 2022 тағйирот 

бо маблағ 

тағйирот 
бо фоиз 

Ҳамагӣ ҷалби сармоягузории 
мустақими хориҷӣ 

220,5 429,1 +208,6 +94,6% 

Аз ҷумла:     

Саноати истихроҷи маъдан ва 

тарҳрезии конҳои рег 

87,4 367,1 +279,7 +4,2 
маротиба 

Саноати коркард 33,7 57,7 +24,0 +71,2% 
Сохтмон 13,1 7,4 -5,7 -43,4% 

Миѐнаравии молиявӣ 45,8 2,7 -43,1 -16,7 
маротиба 

Амалиѐт бо амволи 
ғайриманқул, иҷора ва 
фаъолияти тиҷоратӣ 

- 0,04 +0,04 - 

Меҳмонхонаҳо ва тарабхонаҳо 17,8 0,03 -17,7 -545,3 
маротиба 

Нақлиѐт, хоҷагии анбор ва 

алоқа 

0,2 - -0,2 -100% 

Савдои яклухт ва чакана, 
таъмири автомобилҳо 

21,8 -6,0 - - 

Дигар соҳаҳо 0,6 0,01 -0,05 -42,2 
маротиба 

Сарчашма: дар асоси адабиѐтҳои [21; 23].   

 
 

Аз ҷадвали 2.8 бармеояд, ки сармоягузории мустақими хориҷӣ дар 

соли 2021 ва 2022 ба соҳаи саноати истихроҷи маъдан ва тарҳрезии 

конҳои рег, миѐнаравии молиявӣ ва саноати коркард равона гардидааст. 

Сабаби асосии афзоиши ин нишондиҳанда дар кишвар аз рушди 

муносибатҳои истеҳсолӣ ва гузаштан ба модели индустриалӣ маҳсуб 

меѐбад.  

“Таҳлилҳо нишон медиҳанд, ки воридоти сармояи мустақими 

хориҷӣ дар солҳои 2007-2021 асосан ба соҳаҳои энергетика – 598,3 млн 

доллари амрикоӣ, алоқа - 527,9 млн доллари амрикоӣ, сохтмон – 396,6 

млн доллари амрикоӣ, хизматрасонии молиявӣ – 476,8 млн доллари 

амрикоӣ, омӯзиши геологӣ ва истихроҷи канданиҳои фоиданок – 1657,2 

млн доллари амрикоӣ, саноат – 747,8 млн доллари амрикоӣ, савдо – 55,3 

млн доллари амрикоӣ, саноати хӯрока – 12,4 млн доллари амрикоӣ, 

сохтмони роҳҳо – 14,3 млн доллари амрикоӣ, тандурустӣ –5,1 млн 

доллари амрикоӣ, кишоварзӣ – 106,1 млн доллари амрикоӣ, сайѐҳӣ – 39,4 

млн доллари амрикоӣ, маориф – 47,3 млн доллари амрикоӣ, нақлиѐт –7,6 

млн доллари амрикоӣ, саноати сохтмонӣ – 16,2 млн доллари амрикоӣ ва 

дигар соҳаҳо – 132,2 млн доллари амрикоӣ равона шудааст” [23].   

Тавре дар боло қайд карда будем, сармоягузориҳо ба бахши воқеӣ аз 

нуқтаи назари рушди муносибатҳои истеҳсолӣ ва таъмини 

саноатикунонии кишвар басо муҳим арзѐбӣ мегардад. Сармоягузорӣ ба 

бахши воқеии иқтисод маънои маблағгузорӣ ба соҳаҳои истеҳсолӣ, 

саноатӣ, кишоварзӣ ва дигар бахшҳои воқеии иқтисодиѐтро дорад. 

Харидани саҳмияҳои ширкат, вомбаргҳо, сармоягузорӣ ба корхонаҳои 

муосир, амволи ғайриманқул ва монанди инҳоро дар бар мегирад.  

Сармоягузориҳо ба корхонаҳо дастрасӣ ба маблағҳои иловагиро 

фароҳам оварда, барои васеъ кардани истеҳсолот, ҷорӣ кардани 

технологияҳои нав ва таҳияи маҳсулот ва хидматҳои нав дар шароити 

кунунӣ нигаронида шудаанд, ки ин дар навбати худ ба зиѐд шудани 

истењсолот ва таъмин намудани пешрафти иќтисодиѐт мусоидаткунанда 

мебошад.  

Ҷалби сармоягузориҳои хориҷӣ ба рушди бахши воқеии иқтисод дар 

кишвар, инчунин, барои таъсиси корхонаҳои муштарак, интиқоли 

технологияҳо ва дигар шаклҳои ҳамкорӣ замина мегузорад. Аз ин лиҳоз, 

рушди соҳибкории истеҳсолӣ дар самти ҷалби сармояи хориҷӣ таҳлили 

дақиқ ва идоракунии самараноки хавфҳоро талаб мекунад. Тақсими 

дурусти сармоя, банақшагирии стратегӣ ва дастгирии давлатӣ метавонад 

ба истифодаи самараноки сармоягузорӣ дар иқтисодиѐти воқеї, 

махсусан, барои рушди соҳибкории истеҳсолӣ таҳким бахшад.  

 

 



82 

 Диаграммаи 2.4 - Сармоягузориҳо ба бахши воқеӣ, бо % аз ҳаҷми 

умумӣ дар солҳои 2017-2023 

 

Сарчашма: [22; 23] ва маълумотҳои  Бонки Умумиҷаҳонӣ 

  

 Диаграмма нишон медиҳад, ки сармоягузорӣ ба бахши воқеӣ дар 

солҳои пештара зиѐд буда, баъдан, дар соли 2019 ва 2020 рў ба таназзул 

ниҳодааст. Таҳлилҳо нишон медиҳанд, ки аз соли 2021 сармоягузориҳо 

боз тамоюли баландшавиро пайдо карда, дар рушди фаъолияти 

хоҷагидории кишвар барои ҳалли масъалаҳои мушаххаси иқтисодӣ 

замина гузошта истодааст.  

 “Бояд қайд кард, ки рушди соҳибкории саноатиро дарк карда, 

солҳои 2022-2026 дар кишвар солҳои рушди саноат эълон гардид. Дар 

натиҷа, дар Ҷумҳурии Тоҷикистон беш аз 1200 коргоҳу корхонаи нави 

истеҳсолӣ бо 11 ҳазор ҷойи корӣ таъсис дода шудааст. Ҳаҷми маҳсулоти 

саноатӣ 4,6 баробар афзоиш ѐфта, ба зиѐда аз 46 миллиард сомонӣ 

расонида шуд, ки барои таъсиси иқлими мусоиди сармоягузорӣ низ 

таъсири худро расонид.  Њамин тариќ, рушди бахшҳои воқеӣ, фароҳам 

овардани фазои мусоиди сармоягузорӣ, ҷалби сармояи мустақим ва 

воридоти технологияҳои нави инноватсионӣ раванди 

индустриаликунонии кишварро таъмин намуда, ҳаҷми истеҳсоли 

маҳсулоти саноатӣ ва шумораи ҷойҳои нави кориро афзоиш 

медиҳад”[14].   

Бо иртибот ба масъалаи мазкур, бояд қайд кунем, ки Ҳукумати 

мамлакат рушди бахши хусусӣ, соҳибкорӣ ва сармоягузориро дар 

Стратегияи миллии рушд барои давраи то соли 2030 ҳамчун воситаи 

асосии ноил шудан ба ҳадафҳои миллӣ муайян кардааст ва ҷиҳати 

фароҳам овардани шароити мусоид барои пешбурди фаъолияти 

соҳибкориву сармоягузорӣ, барои сармоягузорӣ ҷолиб гардонидани 

иқтисодиѐти кишвар ва ба содирот нигаронидани он пайваста чораҷӯйӣ 

менамояд.  

 “Дар натиҷаи тадбирҳои амалигардида шумораи субъектҳои 

соҳибкорӣ дар 7 соли охир аз 62 ҳазор ба 350 ҳазор баробар гардид. Дар 

ин давра аз ҷониби соҳибкорони кишвар беш аз 2 ҳазор корхонаву 

коргоҳҳои истеҳсолӣ бо 21 ҳазор ҷойи корӣ, 1380 иншооти соҳаи маориф, 

1213 муассисаи тандурустӣ, 11,5 ҳазор километр роҳ ва 461 пул бунѐду 

азнавсозӣ карда шуданд. Танҳо дар соли 2023 соҳибкорони мамлакат 715 

корхонаи нави истеҳсолӣ бо 5 ҳазор ҷойи корӣ сохта, ба истифода 

супориданд” [12].   

 Њамин тариќ, дар даврони истиқлол дар заминаи таъсиси иқлими 

мусоиди соҳаи саноат муносибатҳои истеҳсолӣ рушд ѐфта, дар кишвар 

беш аз се ҳазор корхонаи саноатӣ таъсис дода шуда, зиѐда аз 54 ҳазор 

ҷойи корӣ муқаррар гардид, ки дар навбати худ он барои шуғли 

пурмаҳсул пояи устувор гузошт.  

 Бо иртибот ба мавзуи тадқиқот, бояд қайд кард, ки бинобар 

сабаби ба миѐн омадани хавфҳои муосир ҷалби сармоягузории 

мустақими хориљї, умуман, дар ҷаҳон рў ба коҳиш ниҳодааст. Паст 

шудани ҳаҷми воридоти ҷаҳонии сармоягузориҳои мустаќими хориҷӣ 

барои ҳамкориҳои судманди тиҷоративу иқтисодӣ монеаҳоро эҷод кард. 

Сабаби асосии коҳиш ѐфтани ин нишондиҳанда аз хавфҳои муосири 

ҷаҳонӣ ва паҳншавии пандемия дар соли 2019 ва 2020 ба шумор мерафт.  

 Мувофиқи маълумотҳои ЮНКТАД, бо таваҷҷуҳ ба таъсири 

манфии "буҳрони сершумор ва чолишҳо дар арсаи ҷаҳонӣ", аз ҷумла 

рӯйдодҳои Украина, нархи баланди маводи ғизоӣ ва неруи барқ, "хатари 

таназзул ва фишори қарз дар бисѐр кишварҳо ҷараѐни сармоягузории 

мустақими хориҷӣ дар соли 2022, пас аз коҳиши шадид дар соли 2020 ва 

афзоиши дубора дар соли 2021, 12% коҳиш ѐфта, то 1,3 триллион 

долларро ташкил дод. Маблағгузории байналмилалии лоиҳаҳо, 

ҳамроҳшавӣ ва харидҳои фаромарзї, бахусус, аз сахттар шудани 

шароити маблағгузорӣ, афзоиши фоизҳо ва номуайянӣ дар бозорҳои 

молиявӣ осеб диданд [33].   

 Бояд қайд кард, ки баъди барқароршавии иқтисодиѐти ҷаҳон 

ҷалби сармояи хориҷӣ дар ҷаҳон боз рў ба афзоиш ниҳода, дар рушди 

фаъолияти хоҷагии умумиҷаҳонӣ мавқеи хешро барқарор кард.  

 Бо иртибот ба масъалаи мазкур, инчунин, қайд кардан зарур аст, 

ки дар рушди муносибатҳои истеҳсолӣ, тиҷоратӣ ва сармоягузорӣ 

ҳамкориҳои судманди иқтисодӣ бо кишварҳои шарикони рушд ва 

муассисаҳои молиявию қарзии байналхалқӣ саҳми беандоза доштанд. 

Сиѐсати дарҳои кушод ва рушди равандҳои ҳамгироӣ барои кишвар 

имкон дод, ки диққати иштирокчиѐни бозори молиявии байналхалқиро 

ҷалб намояд.  

 Таҳлилҳо нишон медиҳанд, ки дар сохтори воридоти сармоя 

саҳми муассисаҳои молиявии байналмилалӣ хеле калон аст. Масалан, 

дар соли 2021 ҷудо намудани сармоя ба маблағи 452,9 миллион доллар, 

дар соли 2022 459,7 миллион доллар ва дар соли 2023 246,8 миллион 

доллар ба нақша гирифта шуд. Ин маблағҳо асосан аз ҳисоби маблағҳои 

Бонки аврупоии таҷдид ва рушд, Бонки исломии рушд ва Бонки љаҳонӣ 

ҷалб карда шаванд.  

“Ҳамчунин, лоиҳаҳои сармоягузории давлатӣ аз ҷониби Бонки 

осиѐии рушд, Сандуқи рушди Саудӣ, Сандуқи рушди Кувайт, Бонки 

содироту воридоти Чин, Бонки сармоягузории Аврупо, Бонки рушди 

Авруосиѐ ва дигар донорҳо маблағгузорӣ мешаванд. Бино ба маълумоти 

Вазорати молияи Тоҷикистон, то 1 октябри соли гузашта қарзи хориҷии 

Тоҷикистон 3 миллиарду 163 миллион ѐ 36,9 дарсади ММД-и кишварро 

ташкил додааст. Дар 9 моҳи соли гузашта барои адои қарзи хориҷии 

кишвар 149,2 миллион доллар ҷудо шудааст” [24].   

Вобаста ба масъалаи мазкур, дарк кардан зарур аст, ки дар 

шароити рушди босуръати муносибатҳои молиявии байналхалқӣ қарзи 

байналмилалӣ шарти муҳимми рушди бахши воқеии тамоми кишварҳо 

ба ҳисоб меравад. Аз ин лиҳоз, барои Ҷумҳурии Тоҷикистон низ рушди 

муносибатҳои сармоягузорӣ дар доираи имкониятҳои мавҷудбуда, 

махсусан, барои саноаткунонии кишвар шарти муҳим арзѐбӣ мегардад.  

Яке аз шартњои муҳимми рушди соҳибкории саноатӣ низ ҷалби 

сармоягузорӣ ба фондҳои асосӣ ба шумор меравад. Сармоягузориҳо ба 

фондҳои асосии давлатӣ намудҳои гуногуни дороиҳоро дар бар гирифта, 

ба рушди иқтисодиѐт ва махсусан, ба рушди соҳибкории истеҳсолӣ 

нигаронида мешаванд. Маќсади сармоягузорї ба фондњои асосї 

таъмини маблаѓгузории устувори фаъолияти минбаъда, рафъи таѓйироти 

иќтисодї ва дастгирии рушди соњањои асосии саноат ба ҳисоб меравад.  

Бояд қайд кард, ки новобаста аз он, ки сармоягузорӣ ба фондҳои 

асосии кишвар гарчанде, ки ҳамасола зиѐд шуда бошад ҳам, нисбати 

кишварҳои тараққикарда хеле фарқ мекунад. Дар ин ҷо сухан дар бораи 

он меравад, ки рушди муносибатҳои истеҳсолӣ ва умуман саноаткунонии 

кишвар аз нишондиҳандаи мазкур вобастагии хеле калон дорад.  

Маблағгузорӣ ба фондҳои асосї дар инкишофи соҳибкории 

истењсолӣ низ нақши муҳим бозида, ба воситаи таъминоти таҷҳизот, 

воситаҳои нақлиѐт ва инфрасохтор, ки барои истеҳсоли маҳсулот 

заруранд, рушди муносибатҳои истеҳсолиро таҳким мебахшад. Аз ин 

лиҳоз, барои Ҷумҳурии Тоҷикистон дар самти саноаткунонии кишвар 

ҷалби сармоягузорӣ ба фондҳои асосӣ шарти муҳим арзѐбӣ мегардад. 

Ҷадвали 2.9. - Сатҳи сармоягузорӣ ба фондҳои асосӣ нисбат ба ММД (бо 
фоиз) 

Соли Ҳамагӣ Давлатӣ Хусусӣ Саҳми давлатӣ (%) Саҳми хусусӣ (%) 

2016 20.2 7.9 12.3 39.1% 60.9% 
2017 17.4 7.7 9.7 44.3% 55.7% 
2018 18.4 9.1 9.3 49.5% 50.5% 
2019 15.4 7.6 7.8 49.4% 50.6% 
2020 14.0 7.7 6.3 55.0% 45.0% 

2021 14.9 6.1 8.8 40.9% 59.1% 
2022 14.1 5.7 8.4 40.4% 59.6% 
2023 15.8 6.0 9.8 38.0% 62.0% 

Сарчашма: дар асоси адабиѐти [23].   

 
 

Аз ҷадвал бармеояд, ки сатҳи сармоягузорӣ ба фондҳои асосӣ 

нисбати ММД дар солҳои охир коҳиш ѐфтааст. Аммо бояд қайд кард, ки 

дар айни ҳол дараҷаи муайяни сармоягузорї, ки ба ҳамаи кишварҳо дахл 

дорад, ба воситаҳои асосӣ нисбат ба ММД вуҷуд надорад. Њаљми 

маблаѓгузорї ба фаъолияти хоҷагидории кишвар, бахусус, ба фондњои 

асосї вобаста ба шароити иќтисодї, иљтимої ва сиѐсии ин ѐ он кишвар 

метавонад ба таври назаррас фарќ кунад. Таҳлилҳо нишон медиҳанд, ки 

дар бисѐр маврид таъсиси иқлими мусоиди сармоягузорӣ ҳамчун шарти 

муҳимми рушди иқтисодӣ тавсия дода мешавад.  

Бояд гуфт, ки самаранокии чунин сармоягузориҳо аз самаранокии 

идоракунии фондҳо ва дуруст тақсим кардани маблағҳо барои ноил 

шудан ба мақсадҳо вобаста мебошад. Яъне, на танњо ба њаљми 

сармоягузорї ба фондҳои асосӣ, балки ба идоракунии самараноки онҳо, 

њамчунин, сањми онњо дар рушди фаъолияти хоҷагидорӣ ва некуањволии 

кишвар низ таваљљуњ бояд кард.  

Нигоҳ доштани ҳолати фондҳои асосии кишвар дар сатҳи баланд 

ва навсозии онҳо аз маблағгузорӣ вобастагии калон дорад. Аз ин рў, дар 

тамоми кишварҳои дунѐ маблаѓгузорї ба техника ва технологияи 

њозиразамон имконият медињад, ки самараи истењсолот баланд, сифати 

мањсулот бењтар ва арзиши аслии мањсулот кам карда шавад. 

Сармоягузорӣ ба воситаҳои асосї, сохтмони биноҳои нави истеҳсолӣ ва 

васеъ намудани иқтидорҳои мавҷуда, инчунин, имкон медиҳад, ки ҳаҷми 

истеҳсолот афзоиш ѐфта, дар таъмини рушди устувори иқтисодӣ замина 

гузорад.  

Бояд дуруст дарк кард, ки дар шароити иќтисодиѐти бозор 

корхонањо барои татбиќи фаъолияти истењсолию фурўш ба воситаҳои 

гуногуни молиявӣ дар ҳаҷми калон доимо эҳтиѐҷ доранд. Барои 

идоракунии саноат иштирокчиѐни бозор ва инчунин корхонањо дар 

љустуљўи манбаъњои тараќќиѐт ба бозорҳои дохилӣ ва беруна муроҷиат 

мекунанд.  

“Айни замон, дар шароити буҳрони ҷаҳонии иҷтимоию иқтисодӣ, ки 

аз таъсири зараровари пандемияи вируси давомдор, афзояндаи 

номуайянии глобалӣ, ҷангҳои тиҷоратӣ ва дигар омилҳои номусоиди 

макроиқтисодӣ зуҳур кардааст, коҳиши фаъолияти соҳибкорӣ ва ҳаҷми 

содироти саноатӣ сармоягузорӣ ба як падидаи васеъ табдил ѐфтааст” 

[118, с. 35].   

Аз ин лиҳоз, барои Ҷумҳурии Тоҷикистон дар чунин шароит ба роҳ 

мондани ҳамкориҳои судманди иқтисодиву сармоягузорӣ басо муҳим 

арзѐбӣ мегардад.  

Қайд кардан зарур аст, ки мушкилоти асосии рушди соҳибкорӣ аз 

нокифоя ѐ набудани маблағ барои барномаҳои дастгирии рушд, фоизҳои 

баланд барои субъектҳо, сатњи пасти рушди соњибкорї дар соњаи 

истењсолот, саноати коркард, хизматрасонї ва тамаркузи он дар соњањои 

миѐнаравии иќтисодиѐт, сатҳи нокифояи инфрасохтори дастгирии 

соҳибкорӣ, набудани сармояи ибтидоӣ барои оғози тиҷорат ва монанди 

инҳо иборат мебошад. Сарфи назар аз як қатор омилҳои манфие, ки ба 

фазои сармоягузорӣ таъсир мерасонанд, шароите, ки фароњам оварда 

шудааст, ба татбиќи лоињањои инвеститсионї мусоидат мекунад.  

Самти асосии баланд бардоштани љолибияти сармоягузории 

субъектњои хољагидор дастгирии давлат дар шакли субсидия, имтиѐз ва 

дигар дастгириҳои гуногун мебошад. Албатта, дар ин ҷо рушди 

инфрасохтор ва муҳити иттилоотӣ, рушди инфрасохтори дастгирии 

субъектҳо, ҳавасмандгардонии рушди соҳаҳои технологияҳои баланд ва 

ҳавасмандгардонии диверсификатсияи содирот зарур мебошад. 

Инчунин, дар самти мазкур тадқиқоти минбаъда барои таҳияи ҳадафҳо 

барои ҳавасмандгардонии рушди бахшҳои технологӣ бо назардошти 

барномаҳои рушди кластер дар минтақаҳо низ зарур меояд [85].   

Дар асоси таҳлилҳои дар боло зикргардида, ба хулосае омадан 

мумкин аст, ки дастгирии сармоягузории фаъолияти хоҷагидорї, 

махсусан корхонаи истеҳсолї, арзѐбии захираҳои молиявиро дар бар 

мегирад, ки барои рушди соҳаи соҳибкории истеҳсолӣ нигаронида 

шудааст. Дар асоси чунин таҳлилҳо, самаранокии истифодаи 

сармоягузорӣ, баҳодиҳии устувории молиявии кишвар ва муайян 

кардани хатарҳои эҳтимолӣ барои соҳибкории истеҳсолиро муайян 

намудан мумкин мебошад. Дар баробари ин, ҷалби сармоягузорӣ барои 

рушди устувори соҳибкории истеҳсолӣ ҳамчун сарчашмаи иловагӣ 

баромад намуда, дар таҳкими он нақши басо муҳим дорад.  

Нақши сармоягузориҳо дар шароити муносибатҳои бозоргонӣ дар 

рушди соҳибкории истеҳсолӣ, таъмини захираҳои зарурӣ барои афзоиш, 

навсозӣ, баланд бардоштани самаранокии равандҳои истеҳсолот ва 

таъмини рақобатпазирии маҳсулоти ватанӣ ифода мегардад. Ҷанбаҳои 

асосие, ки нақши сармоягузориро дар соҳибкории истеҳсолӣ ошкор 

менамоянд, навгонии технологӣ, тадқиқот ва рушд, баланд бардоштани 

сатҳи касбияти кормандон, вусъат додани имкониятҳои васеи истењсолї, 

вусъати шуғли пурмаҳсул ва таъмини устуворнокии молиявӣ мебошанд.  

Њамин тариќ, сармоягузории хориҷӣ дар рушди соҳибкории 

истеҳсолӣ нақши калидиро иҷро карда, инчунин, барои ба даст овардани 

технология ва таҷҳизоти замонавӣ, ки равандҳои истеҳсолиро рушд 

дода, маҳсулнокии меҳнат ва сифати маҳсулотро баланд мебардорад. 

Сармоягузорї дар тадқиқот ва таҳияи навгонӣ барои кишвар имкон 

медиҳад, ки маҳсулоти нави ба талаботи муосир ҷавобгўбуда ба роҳ 

монем. Инчунин, сармоягузорӣ ба сармояи инсонӣ сатҳи касбияти 

кормандони корхонаҳоро баланд бардошта, равандҳои истеҳсолиро боз 

ҳам беҳтар ва самараноктар менамояд. Сармоягузорӣ ба соҳаи 

соҳибкории истеҳсолї, барои таъмини рақобатпазирии маҳсулот, васеъ 

истифода намудани имкониятҳои мавҷудбуда ва таҳкими имкониятҳои 

содиротӣ, ки яке аз ҳадафҳои кишвар ба шумор меравад, шарти муҳимми 

рушди соҳа маҳсуб меѐбад.  

 

2.3. Таҳлили омилҳои таъсиррасон ба рушди соҳибкории истеҳсолӣ 

дар Ҷумҳурии Тоҷикистон 
 

Соҳибкории истеҳсолӣ дар шароити рушди муносибатҳои 

бозоргонӣ яке аз соҳаҳои муҳимми фаъолияти хоҷагидории кишвар ба 

шумор меравад. Аз инкишофи ин соҳаи муҳим рушди муносибатҳои 

истеҳсолӣ, баланд бардоштани рақобатнокии маҳсулоти ватанӣ ва 

таъмини рақобатпазирии иқтисодиѐти миллӣ вобастагии калон дорад. 

Маҳз дар ин соҳа истеҳсолоти маҳсулоти рақобатпазир, беҳтар 

гардонидани сифати хизматрасонӣ, тақвияти имкониятҳои содиротӣ ва 

баланд бардоштани рақобатпазирии муносибатҳои истеҳсолӣ амалӣ 

мегардад.  

Таҷриба нишон медиҳад, ки ба ташаккулѐбӣ ва рушди соҳибкории 

истеҳсолӣ дар шароити кунунӣ омилҳои зиѐд таъсир мерасонад. Омилњои 

асосие, ки ба соҳибкории истењсолот таъсир мерасонанд, аз омилҳои 

иқтисодӣ, технологӣ, сиѐсӣ-ҳуқуқӣ, институтсионалӣ ва иҷтимоиву 

маданӣ иборат мебошанд. Ҳар яки аз ин омилҳо ба истифодаи васеи 

захираҳои гуногун ва умуман, ба ҷомеа, ки барои рушди фаъолияти 

соҳибкорӣ аҳаммияти калон доранд, таъсир мерасонанд.  

“Ба омилҳои сершумори иқтисодӣ миқѐси бозорҳо ва сатҳи рушди 

онҳо, ҳаҷм ва тақсимоти даромади хонаводаҳо, сатҳи тақозои муассир ва 

шиддатнокии рақобат дар соҳаҳо, устувории пули миллӣ, ки лоиҳаҳои 

ояндадори дарозмуддатро ба вуҷуд меорад, мавҷудияти пасандозҳо дар 

байни аҳолӣ ва омодагии онҳо барои сармоягузорӣ ба иқтисодиѐти 

миллӣ, мавҷудияти қарзҳо барои бахши воқеии иқтисодиѐт, ҳолати 

фондҳои асосӣ ва ғайра, ки ба монеаҳои воридшавӣ ба соҳибкорӣ ва 

хатарҳои соҳибкорӣ таъсир мерасонанд ва нињоят, ташаббуси соњибкорӣ 

дохил мешаванд” [83, с. 47].   

Дар шароити рушди илму технология омилҳои технологӣ ба рушди 

фаъолияти соҳибкории истеҳсолӣ таъсири назаррас расонида, дар 

тақвияти муносибатҳои истеҳсолӣ саҳми калонро доро мебошад. Дар 

баробари омилҳои марбут ба соҳаи иҷтимої, аз қабили маориф ва илм ва 

инчунин, маданияти соҳибкорӣ омилҳои технологӣ самти муҳимми 

афзалиятноки соҳа ба шумор мераванд. Омилҳои технологї, инчунин, 

дар шароити муосир барои татбиқи имкониятҳои васеъ, ки дар заминаи 

ҳамкориҳои судманди иқтисодӣ бо кишварҳои шарикони рушд сурат 

мегирад, заминаи устувор мегузорад. 

Дар баробари омилҳои технологӣ омилҳои фарҳангиву иҷтимоӣ 

низ дар раванди рушди муносибатҳои истеҳсолӣ нақши муҳим доранд. 

Омилҳои иҷтимоӣ ва фарҳангӣ меъѐрҳои ахлоқии ҷомеа, сатҳи таҳсилот 

ва касбият ва ниҳоят, анъанаҳои фарҳангии ҷомеаро дар бар мегиранд. 

Чунин омилҳо муносибат ба соҳибкории истеҳсолӣ дар ҷомеа, сатҳи 

маданияти тоҷиронро дар самти диверсификатсияи истеҳсолот муайян 

мекунанд, ки барои рушди соҳа шарти иловагӣ маҳсуб меѐбанд.  

Бояд қайд кард, ки дар таҳкими рушди муносибатҳои истеҳсолӣ 

омилҳои сиѐсиву ҳуқуқӣ таъсири бевосита мерасонанд. Маҳз заминаи 

ҳуқуќї ва ҳолати мусоиди сиѐсӣ барои рушди соҳибкории истеҳсолӣ 

шароитҳои муфидро фароҳам меорад. Мавҷудияти базаи хуби ҳуқуқӣ, 

сиѐсати мусоиди андоз, устуворнокии сиѐсии кишвар ва танзими дурусти 

бозори меҳнат барои рушди соҳибкории истеҳсолӣ фазои мусоид 

фароҳам меорад. Имтиѐзҳои андозӣ ва рушди устувори тиҷорат, ҳимояи 

ҳуқуқ ва моликият барои ҷалби сармояи ватаниву хориҷӣ мусоидат 

намуда, ба рушди соҳа таҳким мебахшад.  

Барномаҳои давлатӣ, ки дар самти рушди соҳибкории истеҳсолӣ ба 

мисоли грант, имтиѐзҳои қарзӣ, маблағгузории давлатӣ қабул мегарданд, 

барои рушди муносибатҳои истеҳсолӣ, аз ҷумла соҳибкории саноатӣ 

мусоидаткунанда мебошанд.  

Сиѐсат дар самти ҳамкориҳои судманди иқтисодӣ бо шарикони 

рушд ва инчунин, бо кишварҳои дуру наздик дар заминаи пешниҳоди 

имтиѐзҳои тарифӣ ва ғайритарифӣ низ шарти муҳим барои таҳкими 

муносибатҳои истеҳсолӣ арзѐбӣ гашта, барои таъмини рақобатпазирии 

иқтисодиѐти миллӣ заминаи устувор мегузорад.  

Инчунин, қарори сиѐсӣ оид ба рушди инфрасохтор, нақлиѐт, 

иттилоот ва энергетика барои дастрасӣ ба сармоя ва технологияи муосир 

мусоидат намуда, барои рушди истеҳсолот аҳаммияти муҳим дорад. 

Сиѐсат ва базаи ҳуқуқӣ дар самти ҳимояи муҳити зист ва ташаккули 

иқтисодиѐти сабз ба рушди муносибатҳои истеҳсолӣ таъсири бевосита 

мерасонад.  

Бояд қайд кард, ки дар шароити рушди муносибатҳои бозоргонӣ 

омилҳои институтсионалӣ низ барои рушди соҳибкории истеҳсолӣ 

аҳаммияти басо калон доранд. Низоми ҳуқуқии кишвар, ниҳодҳои 

давлатӣ ва равандҳои маъмурӣ, низоми молия ва дигар ниҳодҳо ба 

ташаккулѐбии тиҷорати муосир ва махсусан, ба соҳибкории истеҳсолӣ 

таъсири бевосита мерасонанд.  

Дастрасӣ ба захираҳои молиявӣ, мавҷудияти низоми муосири 

бонкӣ, сифати стандарт ва таъмини бехатарӣ, танзими самараноки 

давлатӣ, сифати баланди илму маориф, прогресси технологӣ, маданияти 

баланди соҳибкорӣ ва сатҳи касбияти кормандон дар таҳкими рушди 

муносибатҳои истеҳсолӣ шарти муҳим арзѐбӣ мегардад. Ҳамаи ин 

омилҳо ба якдигар сахт алоқаманд буда, татбиқи ҳамоҳанги онҳо 

метавонад рушди устувори истеҳсолотро таъмин намояд.  

Қайд кардан зарур аст, ки аз байни тамоми омилҳо аз ҳама таъсири 

калон ба рушди соҳибкории истеҳсолӣ омилҳои иқтисодӣ расонида 

метавонанд. Дар рушди соҳаи мазкур омилҳои иқтисодӣ нақши калидиро 

иҷро менамоянд. Ҳолати мусоиди хоҷагидорӣ, рушди босуботи иқтисодӣ, 

дастрасии аҳолӣ ва иштирокчиѐни бозор ба захираҳои молиявӣ ва 

сармоя, мавҷудияти бозори тараққикардаи муосир, таҳкими равандҳои 

ҳамгироии иқтисодии кишвар, сиѐсати андоз ва танзими хуби 

муносибатҳои истеҳсолӣ шарти муҳимми рушди истеҳсолот ба шумор 

мераванд. Аз ин лиҳоз, барои татбиқи омилҳои зикршуда тамоми 

кишварҳои дунѐ тадбирҳои заруриро аз нуқтаи назари таъмини рушди 

устувори истеҳсолӣ амалӣ менамоянд.  

Дар Љумҳурии Тоҷикистон низ мисли дигар кишварҳои собиқ 

шуравӣ аз аввали солњои соњибистиқлолї барои рушди муносибатҳои 

истеҳсолӣ тадбирҳои зиѐд андешида шудаанд. Яке аз чунин тадбирҳо, ки 

ба рушди устувори муносибатҳои истеҳсолӣ таъсир мерасонад, 

хусусигардонии моликият ба ҳисоб меравад.  

Дар Љумњурии Тољикистон хусусигардонӣ ба либерализатсияи 

муносибатҳои моликият, барҳам додани монополияи моликияти давлатӣ 

ва кушодани роњ ба демократиконии муносибатњои иќтисодӣ 

нигаронида шуда буд. Бояд қайд кард, ки хусусигардонї асоси тамоми 

низоми ислоњоти иќтисодиро дар мамлакатњои собиќ шуравӣ дар бар 

мегирифт.  

“Махсусан, дар марҳалаи ибтидоии ислоњоти иќтисодї дар бораи 

натиљањои ниҳоии онњо некбинї ба амал омад. Охирин ба тезонидани 

суръати афзоиши иќтисодиѐт, ташаккули сохтори бештар самарабахши 

хоҷагии халќ, баланд бардоштани даромаднокии истењсолот ва соњаи 

хизматрасонї ва табиист, ки суръат бахшидани бењбудии сатњи зиндагии 

мардум ва паст кардани сатњи камбизоатї фањмида мешуд” [142, с. 3].   

Бояд қайд кард, ки дар Ҷумҳурии Тоҷикистон аз аввали солҳои 

соњибистиқлолї дар фаъолияти хоҷагидории кишвар нақши 

хусусигардонии моликияти давлатӣ саҳми калон гузошт. Масъалаҳои 

хусусигардонии моликият минбаъд барои ислоҳоти иқтисодӣ ва 

ташаккулѐбии иқтисодиѐти бозоргонӣ заминаи устувор гузошта, дар 

диверсификатсиякунонии бозори дохилӣ ва ташаккули гуногуншаклии 

моликият ҳамчун шарти муҳимми низоми муосири иқтисодиѐти 

бозоргонӣ омили муҳим арзѐбӣ гардид. 

Ҷадвали 2.10. - Динамикаи хусусигардонии моликияти давлатӣ дар 

Ҷумҳурии Тоҷикистон барои солҳои 2016-2023 

Соҳаҳо 2016 2017 2018 2019 2020 2021 2022 2023 

Ҳамагӣ  180 107 84 57 77 81 34 12 

Саноат 8 3 - 1 3 4 1 4 

Сохтмон 2 2 1 2 - 1 - - 

Нақлиѐт ва алоқа 10 11 - 3 4 5 - 2 

Тиҷорат  4 - 1 1 2 - - - 

Хизматрасонии маишӣ 6 1 5 6 2 - - 1 

Хоҷагии қишлоқ 132 70 36 20 37 33 - 3 

Дигар соҳаҳо 18 20 41 24 29 38 33 2 

Сарчашма: [23 С. 234] 

 

Таҳлилҳо нишон медиҳанд, ки ҷараѐни хусусигардонии моликияти 

давлатӣ дар солҳои истиқлол ва баъди он бо фарқияти калон ва гуногун 

сурат гирифт. Тавре ки аз ҷадвал бармеояд, хусусигардонии моликияти 

давлатї бештар дар соҳаҳои кишоварзӣ, нақлиѐт ва алоқа мушоҳида 

мешавад. Дар соҳаи хоҷагии қишлоқ тамоюли хусусигардонии 

моликияти давлатӣ баланд ва гуногун мушоҳида мешавад.  

Дар соли 2022, тавре таҳлилҳо нишон медиҳанд, хусусигардонии 

моликияти давлатӣ фақат дар дигар соҳаҳо мушоҳида мешавад. Дар ин 

ҷо сухан дар бораи он меравад, ки аз рўзи ба даст овардани истиқлол 

ислоҳоти иқтисодӣ оғоз гардида, то имрўз қариб аксарияти корхонаҳои 

давлатї, бинобар ба роҳ мондани фаъолияти самаранок ва рушди 

муносибатҳои бозоргонї, хусусӣ гардонида шудаанд.  

Бо иртибот ба масъалаи мазкур, бояд қайд кард, ки дар шароити 

рушди бозор хусусигардонӣ метавонад ба рушди соҳибкории истеҳсолӣ 

таъсири бевосита расонад. Маҳз хусусигардонии моликияти давлатї аз 

ҳисоби корхонаҳои хусусӣ иштирокчиѐни бозорро зиѐд намуда, барои 

таҳкими муносибатҳои истеҳсолӣ мусоидат мекунад. Зиѐд шудани 

корхонаҳои хусусӣ барои баланд намудани маҳсулнокии меҳнат ва 

сифати мол ва инчунин, барои таъмини рақобатпазирии корхонањо 

заминаи устувор мегузорад.  

Таҳлилҳо нишон медиҳанд, ки корхонаҳои хусусӣ фаъолияти 

истеҳсолиро самараноктар ба роҳ монда, барои ҷалби сармоягузорӣ ва 

технологияи муосир замина мегузоранд, ки чунин иқдом барои таъмини 

рушди устувори иқтисодиѐти миллӣ шарти муҳим арзѐбӣ мегардад.  

Дар баробари ин, хусусигардонии моликияти давлатӣ на фақат 

барои ҷалби сармояи хориҷӣ, балки барои ба вуҷуд овардани 

сармоягузорони ватанӣ, ки барои рушди истеҳсолоти маҳсулоти ватанӣ 

манфиатдор мебошанд, шароити мусоид фароҳам меорад. Дар ин ҷо 

сухан дар бораи модернизатсияи иқтисодӣ, таъмини рақобатпазирии 

иқтисодиѐти миллӣ дар заминаи шарикии рушди бахши хусусӣ ва давлат 

ва таъсиси ҷойҳои нави корӣ меравад.  

Аз тарафи дигар, хусусигардонии моликияти давлатӣ танзим ва 

назорати самаранокро талаб мекунад, ки барои пешгирии монополия, 

нодуруст истифода намудани захираҳои молиявию меҳнатӣ ва инчунин, 

идораи нодурусти пешгирии хавфҳои муосир омили муҳим арзѐбӣ 

мегардад. Аз ин лиҳоз, барои илми иқтисодӣ ва таҷрибаи хоҷагидории 

кишвар масъалаҳои хусусигардонии моликияти давлатї, аз нуқтаи 

назари ташаккулѐбии гуногуншаклии моликият ва рушди муносибатҳои 

бозоргонї, аҳаммияти махсусро доро мебошад.  

Вобаста ба мавзуи тадқиқот, қайд кардан зарур аст, ки барои 

рушди соҳибкории истеҳсолӣ дар сатҳи муътадил нигоҳ доштани 

нишондиҳандаҳои макроиқтисодӣ шарти муҳим арзѐбӣ мегардад. 

Таҳлилҳо нишон медиҳанд, ки рушди босуботи иқтисодӣ барои тамоми 

соҳаҳои афзалиятноки иҷтимоиву иқтисодї, аз ҷумла, барои соҳибкории 

саноатӣ заминаи устувори молиявию иқтисодӣ мегузорад.  

Бинобар ин, афзоиши нишондиҳандаҳои макроиқтисодӣ барои 

тамоми кишварҳои дунѐ самти муҳимми сиѐсати иқтисодӣ ба шумор 

меравад.  

Ҷадвали 2.11. - Динамикаи нишондиҳандаҳои марбут ба рушди 

соҳибкории истеҳсолӣ дар Ҷумҳурии Тоҷикистон дар соли 2023 

Нишондиҳандаҳо Ҳаҷм 

Гардиши савдои хориљї, млн доллар 8328,9 

Њаљми мањсулоти саноатї, млн сомонї  46857 

Шумораи корхонањои саноатї, воњид 3453 

Индексњои њаљми умумии мањсулоти саноатї ба њисоби фоиз 

нисбат ба соли гузашта 

109,0 

Истењсоли мањсулоти корхонањо аз рўйи шаклњои моликият бо 

нархњои солњои дахлдор, млн сомонӣ  

46857,1 

Сармоягузорињо аз рўйи намудњои фаъолияти иќтисодии 

корхонањо, ҳазор доллар  

2 783 975,2 

Шумораи кормандони саноатию истењсолї, њазор нафар 87,5 

Сарчашма: дар асоси адабиѐти [21]  

 

Таҳлилҳо дар самти фаъолияти соҳибкории истеҳсолӣ нишон 

медиҳанд, ки нишондиҳандаҳои зикргардида барои рушди соҳа омилҳои 

таъсиррасон ба ҳисоб мераванд, Бояд қайд кард, ки таъмини 

устуворнокии онҳо барои соҳибкории истеҳсолӣ ва умуман, барои 

фаъолияти хоҷагидории кишвар омили пешрафт ва баръакс, паст 

шудани ҳаҷми онҳо омили монеашавандаи рушд ба шумор мераванд.  

Аз ин лиҳоз, дар Ҷумҳурии Тоҷикистон дар сатҳи муътадил нигоҳ 

доштани нишондиҳандаҳои макроиқтисодӣ самти муҳимми сиѐсати 

иқтисодӣ арзѐбӣ мегардад. Бояд қайд кард, ки дар кишвар оид ба 

татбиқи манфиатҳои иқтисодӣ ва таъмини рушди босуботи иқтисодӣ 

чораҳои мушаххас дида мешаванд.  

“Дар ҳафт соли охир суръати рушди иқтисоди миллї ба ҳисоби 

миѐна 7,5 фоизро ташкил дода, ҳаҷми маҷмуи маҳсулоти дохилӣ 1,5 

баробар зиѐд гардид. Дар натиҷаи тадбирҳои амалигардида шумораи 

субъектҳои соҳибкорӣ дар ин давра аз 62 ҳазор ба 350 ҳазор баробар 

гардид. Дар ин давра, аз ҷониби соҳибкорони кишвар беш аз 2 ҳазор 

корхонаву коргоҳҳои истеҳсолӣ бо 21 ҳазор ҷойи корӣ, 1380 иншооти 

соҳаи маориф, 1213 муассисаи тандурустӣ, 11,5 ҳазор километр роҳ ва 

461 пул бунѐду азнавсозӣ карда шуданд. Танҳо дар соли 2023 

соҳибкорони мамлакат 715 корхонаи нави истеҳсолӣ бо 5 ҳазор ҷойи 

корӣ сохта, ба истифода супориданд” [12].   

Дуруст дарк кардан лозим аст, ки рушди босуботи иқтисодӣ дар 

сурати идоракунии самаранок метавонад ба рушди корхонаҳои 

истеҳсолӣ таъсири манфӣ расонад. Дар ҳолати таъмини рушди босуботи 

иқтисодӣ талабот ба молҳои гуногун ва хизматрасонӣ баланд мегардад, 

ки чунин ҳолат барои баланд бардоштани маҳсулнокии меҳнат ва 

фурўши молҳо оварда мерасонад.  

Инчунин, ҷалби сармоягузорӣ ба таъмини рушди устувори 

иқтисодӣ алоқамандии зич дорад. Дар сурати афзоиши 

нишондиҳандаҳои иқтисодӣ воридоти сармоя низ зиѐд мегардад. 

Корхонаҳои истеҳсолӣ метавонанд чунин ҳолатро барои васеъ 

гардонидани имкониятҳои истеҳсолӣ истифода баранд.  

Дар баробари ин, дар шароити таъмини рушди босуботи иқтисодӣ 

рушди инноватсия ва таҳияи лоиҳаҳои навгонӣ ба миѐн меояд. Дар 

чунин шароит рушди соҳаи илму техника мушоҳида гашта, барои таҳия 

ва истеҳсоли моли илмталаб ва таъмини рақобатпазирии иқтисодӣ 

заминаи устувор гузошта мешавад. Инчунин, таҳлилҳо нишон медиҳанд, 

ки имрўз дар таъмини рақобатпазирии иқтисодӣ технологияи муосир 

нақши ҳалкунандаро дорад.  

Идеяи нақши ҳалкунандаи технология дар таъмини рушди иқтисодӣ 

ниҳоят дар илми иқтисод дар нимаи дуюми асри 20 таҳким ѐфт. Инро 

метавон аз рўйи асарҳои барандаи ҷоизаи Нобел Саймон Кузнетс, ки 

рушди бомуваффақиятро бо оғози “давраи илмӣ” эълон кард, баҳо дод. 

Ба гуфтаи ӯ, сарчашмаҳои асосии рушди иқтисоди кишварҳои пешрафта 

аз нимаи дуюми асри 19 технологияҳои илмталаб мебошанд. Тағйироти 

куллӣ дар шароити амалияи соҳибкорӣ, ки дар натиҷаи истифодаи 

технологияҳои баланд, аз ҷумла рақамӣ ба вуҷуд омадааст, боиси 

зарурати аз нав дида баромадани пешбурди фаъолияти соҳибкорӣ 

гардид [71].   

Тавре маълум аст, дар шароити рушди илму техника истифодаи 

технологияи рақамӣ дар фаъолияти хоҷагидории кишвар шарти 

муҳимми рушди иқтисодиѐти муосир ба шумор меравад. Соҳибкории 

истеҳсолӣ бошад, пеш аз ҳама, ба идоракунии ҷараѐни истеҳсолоту 

тиҷорат алоқамандӣ дорад. Пайвастшавии технологияи рақамӣ ва 

соҳибкории истеҳсолӣ бартариятҳои зиѐд аз қабили автоматикунонии 

равандҳои истеҳсолӣ, беҳтарсозии мониторинг ва таҳлил, беҳтарсозии 

таъсири мутақобилан судманд, таҳияи инноватсия ва истеҳсолоти 

маҳсулоти нав ва монанди инҳоро доро мебошад.  

Дар маҷмуъ, истифодаи технологияи рақамӣ барои инкишофи 

соҳибкории истеҳсолӣ ва таъмини рушди устувори иқтисодӣ 

мусоидаткунанда мебошад.  

Бояд қайд кард, ки рушди устувори иқтисодї, дар навбати худ, 

барои муассисаҳои молиявию қарзӣ мусоидат намуда, барои бехатарии 

молиявӣ шароитҳои муфидро фароҳам меорад. Дар ин ҷо, инчунин, 

сухан дар бораи гирифтани қарзҳои имтиѐзнок бо фоизи кам меравад. 

Соҳибкорон метавонанд ба таври имтиѐз захираҳои молиявии кишварро 

дар кору фаъолият самаранок истифода баранд.  

Дар шароити рушди муносибатҳои молиявию иқтисодӣ 

имкониятҳои бозори дохилӣ низ васеъ гашта, фурўши мол хубтар ба роҳ 

монда мешавад. Дар ин замина, соҳибкорон метавонанд имкониятҳои 

содиротии кишварро тақвият бахшида, барои гирифтани фоида ва 

воридоти асъори хориҷӣ саҳм гузоранд.  

Қайд кардан зарур аст, ки на дар ҳама ҳолат рушди устувори 

иқтисодӣ барои афзоиши истеҳсолоти маҳсулоти саноатӣ мусоидат 

мекунад. Он фақат дар сурати истифодаи оқилонаи захираҳои молиявию 

табиӣ ва инчунин, ба роҳ мондани сиѐсати дурусти иқтисодӣ имконпазир 

мегардад. Дуруст дарк кардан зарур аст, ки рушди босуръати иқтисодї, 

аз тарафи дигар, таѓйирот дар кодекси андоз, хатарҳои муосир ва 

таваррумро ба миѐн оварда, дар сурати идора ва танзими ғайриоқилонаи 

онҳо ба ҳолатҳои ногувори иқтисодӣ оварда мерасонад.  

Таҳлили ҳамаҷонибаи вазъ ва ҳолати соҳибкории истеҳсолӣ барои 

мо имконияти ташаккули стратегияи рушди соҳа ва истифодаи 

механизмҳои нави такмили фаъолияти соҳибкорӣ дар самти рушди 

истеҳсолот дар кишвар фароҳам меоварад. Албатта, ошкори мушкилоту 

дар заминаи онҳо ѐфтани вариантҳои имконпазири рушди соҳа барои 

баланд бардоштани сатҳи фаъолнокии соҳибкории истеҳсолӣ басо 

аҳаммияти калон дорад.  

Аз нуқтаи назари предмети тадқиқот, қайд кардан зарур аст, ки дар 

баробари омилҳои таъсиррасон ба рушди соҳибкории истеҳсолї, 

инчунин, омилҳои монеъкунандаи рушди соҳа низ вуҷуд дорад. Яке аз 

вазифаҳои таҳқиқот низ дар он ифода мегардад, ки омилҳои 

таъсиркунандаи рушди соҳибкории истеҳсолиро муайян намуда, барои 

таъмини рушди минбаъдаи соҳа чораҳои зарурӣ баррасӣ намоем.  

Барои муайян намудани самтҳои афзалиятноки рушди соҳибкории 

истеҳсолӣ ва инчунин, имкониятҳову хатарҳои муосир дар самти соҳаи 

мазкур, гузаронидани SWOT-таҳлили рушди соҳибкории истеҳсолиро 

зарур шуморидем.  

Ҷадвали 2.12.  – SWOT-тањлили рушди соњибкории истењсолї дар кишвар 

Тарафњои қавї Тарафњои заиф 

-мавҷудияти иқтидори калони 

захираҳои табиӣ; 

-мавҷудияти қувваи кории арзон; 

- таъмини рушди устувори иқтисодӣ; 

-таъсиси иқлими мусоиди 

сармоягузорӣ; 

- нияти гузаштан ба модели 

инноватсионии истеҳсолӣ; 

- ҳамкориҳои судманди иқтисодӣ бо 

кишварњои шарикони рушд. 

-истифодаи нокифояи иқтидори 

калони табиӣ; 

- маҳдудияти захираҳои молиявӣ 

барои истифодаи пурраи иқтидори 

табиӣ;  

- мушкилоти дастрасӣ ба технологияи 

муосир ва норасоии мутахассисони 

баландихтисос; 

- паст будани сифати хизматрасонии 

иҷтимоиву иқтисодӣ. 

ИМКОНИЯТЊО ХАВФЊО 

- инноватсия дар истеҳсолот, яъне ҷорӣ 

намудани технологияи нав дар 

истеҳсолот; 

- ҳамкориҳои судманди иқтисодӣ бо 

дигар корхонаҳо 

- мунтазам беҳтар ва мукаммал 

намудани рушди истеҳсолот; 

- тақвияти имкониятҳои содиротии 

кишвар; 

- рушди равандҳои ҳамгироии иқтисодӣ.  

- мавҷудияти хатарҳои муосир ва 

номуайянии рушди иқтисодиѐти ҷаҳон; 

- буҳрони молиявӣ, сатҳи таваррум, 

фарсудашавии фондҳои асосӣ, 

таѓйироти нархи ҷаҳонӣ; 

- вобастагӣ аз воридоти технология ва 

сармоя, мушкилоти молиявӣ ва монанди 

инҳо.  

Сарчашма: [72, с. 5; 76, с. 75; 97, с.64; 99,с.233; 105, с.74].   

Тавре аз ҷадвал дида мешавад, Ҷумҳурии Тоҷикистон барои рушди 

соҳибкории истеҳсолӣ бо мавҷудияти тарафҳои заиф ва хатарҳои муосир 

имкониятҳои зиѐдро доро мебошад. Рушди соҳибкории истеҳсолӣ аз 

шарту омилҳои зиѐд, аз қабили муҳити иқтисодии кишвар, мавҷудияти 

захираҳои бойи табиӣ, имкониятҳои технологиву инфрасохторӣ, 

талаботи баланд ба молу маҳсулот ва монанди инҳо вобастагї дорад.  

Ҷорӣ намудани технологияи нав дар самти истеҳсолот самаранокии 

муносибатҳои истеҳсолиро дар заминаи баланд бардоштани 

маҳсулнокии меҳнат, паст шудани хароҷоти истеҳсолӣ ва баланшавии 

сифати мол таъмин менамояд. Дар баробари ин, рақамикунонии 

равандҳои истеҳсолот ва истифодаи таҷҳизоти замонавӣ барои таъмини 

рақобатпазирии корхонаҳои истеҳсолӣ мусоидат менамояд.  

Бо иртибот ба масъалаи мазкур, қайд кардан муҳим аст, ки 

диверсификатсиякунонии истеҳсолот яке аз самти муҳимми сиѐсати 

иқтисодӣ дар шароити гузаштан ба модели саноатию инноватсионӣ ба 

шумор меравад. Ҷорӣ намудани технологияи муосир, инчунин, барои 

тавсеаи фурўши мол ва пешгирии хавфҳои муосир мусоидаткунанда 

мебошад.  

Таҳлилҳо нишон медиҳанд, ки дар баробари хавфҳои муосир ва 

мушкилоти гуногун дар самти рушди соҳибкории истеҳсолӣ кишвар 

имкониятҳои зиѐдро доро мебошад, ки дар сурати истифодаи 

самараноки онҳо рушди устувори муносибатҳои истеҳсолӣ таъмин 

мегардад. Яъне, мо метавонем омилҳои монеъшавандаи рушди 

фаъолияти хоҷагидории кишварро дар заминаи ҳамкориҳои судманди 

иқтисодӣ, ҷорї намудани технологияи муосир, баланд бардоштани сатҳи 

касбияти кормандон, ҷалби сармояи хориҷиву ватанӣ бартараф намоем.  

Тавре тадқиқот нишон медиҳад, омилҳои таъсиркунанда ба рушди 

соҳибкории истеҳсолӣ хеле зиѐд мебошанд ва дар тадқиқоти олимони 

гуногун онҳо ба таври мухталиф таснифот карда мешаванд.  

“Ба ақидаи Абдураҳмони Њ., омилҳои асосие, ки ба рушди корхона 

таъсир мерасонанд, ба омилҳои дохилӣ ва берунӣ ҷудо карда мешаванд. 

Ба омилҳои дохилӣ заминаи моддї-техникии корхона, ҷойгиршавии 

корхонаи истеҳсолӣ, мавҷудияти кормандони баландихтисос, 

маҳсулнокии меҳнат дар корхонаҳои истеҳсолӣ, сифати хизматрасонӣ, 

ҷорӣ намудани технологияи нав ва монанди инҳо дохил мешаванд. Ба 

омилҳои берунӣ бошад, олими мазкур сиѐсати иқтисодии давлат, 

танзими давлатии соҳибкории истеҳсолӣ, вазъи сиѐсӣ ва иқтисодии 

давлат, даромади пулии аҳолӣ, дараҷаи рақобати корхона, сатҳи нархҳо, 

қарзҳои имтиѐзнок, рушди савдои хориҷӣ ва монанди инҳоро мансубият 

медиҳад” [76, с. 106].  

Албатта, барои бомуваффақият рушд намудани соҳибкории 

истеҳсолӣ тамоми омилҳои мавҷудбударо ба инобат гирифта, 

муаммоҳои авалиндараҷаро ошкор намуда, барои рушди минбаъдаи 

соҳа тавсияҳои умумиро дар асоси муқаррароти илмӣ таҳия кардан 

мумкин мебошад.  

Дар асоси омўзиши омилҳои таъсиррасони гуногун, ба ақидае 

омадан мумкин аст, ки онҳо хеле бисѐр мебошанд ва аз байни онҳо 

омилҳои аввалиндараҷаро ҷудо кардан мумкин мебошад, ки дар сурати 

татбиқи ҳамоҳанги онҳо рушди инклюзивӣ ва самараи сенергетикиро ба 

даст овардан имконпазир мегардад. Ба ақидаи мо, омилҳои асосии 

таъсиррасон ба рушди соҳибкории истеҳсолӣ аз чунин самтҳо иборат 

мебошанд:  

 
Расми 2.1. - Омилҳои таъсиррасон ба рушди соҳибкории истеҳсолӣ 

Сарчашма: таҳияи муаллиф дар асоси сарчашмаҳои [72, с. 5; 76, с. 75; 97, с.64; 99,с.233; 

105, с.74].   

Аз нуқтаи назари предмети омўзиш, қайд кардан зарур аст, ки 

омилҳои таъсиррасон ба рушди соҳибкории истеҳсолї, аз қабили сиѐсати 

устувори иқтисодӣ, ҳолати босуботи сиѐсӣ, мавҷудияти инфрасохтори 

муосири рушдѐфта, захираҳои калони молиявию сармоягузорӣ, 

мавҷудияти базаи мукаммали ҳуқуқӣ, ҷорӣ намудани инноватсия ва 

технология дар раванди истеҳсолот, мавҷудияти бозори меҳнати 

рушдѐфта ва монанди инҳо дар таъмини рушди соҳа шарти муҳим арзѐбӣ 

мегарданд.  

Дуруст дарк кардан муҳим аст, ки сиѐсати устувори иқтисодӣ ва 

рушди соҳибкории истеҳсолї бо ҳам алоқаманд буда, барои якдигар 

фазои мусоиди фаъолиятро таъмин менамоянд. Сиѐсати босуботи 

иқтисодӣ дастрасиро ба захираҳои зарурӣ таъмин намуда, барои 

инноватсия ва истифодаи технологияи муосир мусоидат мекунад. 

Инчунин, дар чунин шароит истифодаи самараноки захираҳои табиӣ ва 

ҳифзи муҳити зист оқилона амалӣ гашта, муносибатҳои истеҳсолӣ ва 

сармояи инсонӣ маблағгузорӣ карда мешавад.  

Барои ҷамъбаст гуфтан мумкин аст, ки соҳибкории истеҳсолӣ бояд 

на танҳо тағйироти иқтисодии дар кишвар баамаломада, балки вазъи 

иқтисодии соҳаро низ ба назар гирад, зеро равандҳои манфие, ки дар 

соҳа ба амал меоянд, ба сатҳи хавфи тиҷорат таъсир мерасонанд.  

Чунин омили таъсири ғайримустақим, ба монанди ноустувории 

сиѐсӣ боиси афзоиши номуайянии соҳибкорї на танҳо дар муваффақияти 

натиҷаҳои тиҷорат, балки имкони пешбурди тиҷорат мегардад. 

Ноустувории сиѐсӣ имкон намедиҳад, ки робита бо шарикон барқарор 

шавад, ки пайваста масъалаи интихоби шарикро ҳамчун муҳимтарин 

шарти муваффақияти тиҷорат ба миѐн мегузорад[94,36].  

Ҳамин тариқ, дар асоси таҳлилҳои дар боло зикргардида, ба 

хулосае омадан мумкин аст, ки ошкори омилҳои таъсиррасон ба 

фаъолияти соҳибкории истеҳсолӣ аз нуқтаи назари пешгирии хавфҳои 

муосир ва таҳияи чораҳои зарурӣ дар самти инкишофи муносибатҳои 

истеҳсолӣ саривақтӣ маҳсуб меѐбад. Таъмини сиѐсати устувори иқтисодӣ, 

нигоҳ доштани ҳолати босуботи сиѐсӣ, мавҷудияти инфрасохтори 

муосири рушдѐфта, истихроҷ ва фурўши бойигарии табиии кишвар, 

ҷалби захираҳои калони молиявию сармоягузорӣ, мавҷудияти базаи 

мукаммали ҳуқуқӣ, ҷорӣ намудани инноватсия ва технология дар 

раванди истеҳсолот дар таъмини рушди соҳа шарти муҳим арзѐбӣ 

мегарданд.  

Инчунин, мавҷудияти базаи хуби ҳуқуқӣ, сиѐсати мусоиди андоз ва 

танзими дурусти бозори меҳнат барои рушди соҳибкории истеҳсолӣ 

фазои мусоид фароҳам меорад. Дар баробари ин, рушди босуботи 

иқтисодӣ метавонад ба рушди корхонаҳои истеҳсолӣ таъсири манфӣ 

расонад. Дар ҳолати таъмини рушди босуботи иқтисодӣ талабот ба 

молҳои гуногун ва хизматрасонӣ баланд гардида, барои рушди 

соҳибкории истеҳсолӣ заминаи устувор мегузорад.  

Хулосаи боби 2 

Имрӯз иќтисодиѐти кишвар дар шароити кунунӣ бештар ба 

соҳибкории саноатӣ вобастагӣ дорад. Соҳибкории истеҳсолӣ инчунин 

барои содироти маҳсулот метавонад манбаи муҳим арзѐбӣ гардад. 

Ҷумҳурии Тоҷикистон иқтидори калони гидроэнергетикї дошта, барои 

рушди соҳаи энергетика ва нақлиѐт метавонад заминаи калон гузорад. 

Рушди инфрасохтори нақлиѐт дар навбати худ метавонад ба омили 

асосии ҳавасмандгардонии истеҳсолот табдил гардад. 

 Фазои мусоиди соҳибкорӣ метавонад ба рушди соҳаи истеҳсолот 

мусоидат намояд. Ҷумҳурии Тоҷикистон бо мушкилотҳои зиѐди иҷтимоӣ 

ва иқтисодӣ дучор меояд, ки онҳо метавонанд ба фаъолияти истеҳсолӣ 

таъсир расонанд. Ҷорӣ намудани технологияњои нав, кам кардани 

хароҷот ва ҷорї намудани навоварї аз қабили тадбирҳои зарурӣ барои 

рушди соҳа маҳсуб меѐбанд. Рушди соҳибкории саноатӣ ба самаранок 

истифода бурдани сарватњои табиї заминаи устувор мегузорад. Саноат 

яке аз муҳаррикҳои асосии рушди иқтисодӣ дар шароити кунунӣ ба 

ҳисоб рафта, дар навбати худ ба афзоиши нишондиҳандаҳои 

макроиқтисодӣ мусоидат мекунад. Ташаккулѐбии соҳибкории истеҳсолӣ 

таъмини рушди устувори иқтисодиро дар замони муосир талаб карда, 

барои тамоми соҳаҳои муҳимми ҳаѐти ҷамъиятӣ шарти муҳим ба шумор 

меравад.  

Нақши сармоягузориҳо дар рушди соҳибкории истеҳсолӣ ва баланд 

бардоштани самаранокии равандҳои истеҳсолот хеле калон мебошад. 

навгонии технологӣ, тадқиқот ва рушд, баланд бардоштани сатҳи 

касбияти кормандон, вусъат додани имкониятҳои васеи истењсолї, 

вусъати шуғли пурмаҳсул аз қабили ҷанбаҳои асосии рушди соҳибкории 

истеҳсолӣ ба ҳисоб мераванд.  

Сармоягузории хориҷӣ инчунин, барои ба даст овардани таҷҳизоти 

замонавӣ ва баланд бардоштани сатҳи маҳсулнокии меҳнат басо 

аҳаммияти калон доранд. Сармоягузорї барои кишвар имкон медиҳад, 

ки маҳсулоти нави ба талаботи муосир ҷавобгўбударо афзоиш намоем. 

Ҷалби сармоягузорӣ ва таъсиси иқлими мусоид ба сармояи инсонӣ сатҳи 

касбияти кормандони корхонаҳоро ва равандҳои истеҳсолӣ таъсири 

калон мерасонад. Сармоягузорӣ инчунин, барои таъмини 

рақобатпазирии маҳсулот ва таҳкими имкониятҳои содиротӣ шарти 

муҳимми рушди соҳа маҳсуб меѐбад.  

Ошкори омилҳои таъсиррасон ба фаъолияти соҳибкории истеҳсолӣ 

барои пешгирии хавфҳои муосир ва таҳияи чораҳои зарурӣ саривақтӣ ва 

рӯзмарра маҳсуб меѐбад. Мавҷудияти инфрасохтори муосири рушдѐфта, 

истихроҷ ва фурўши бойигарии табиии кишвар, таъмини сиѐсати 

устувори иқтисодӣ, мавҷудияти базаи мукаммали ҳуқуқӣ, ҷорӣ намудани 

инноватсия ва технология ва инчунин нигоҳ доштани ҳолати босуботи 

сиѐсӣ ҷалби захираҳои калони молиявию сармоягузорӣ дар раванди 

истеҳсолот дар таъмини рушди соҳа шарти муҳим маҳсуб меѐбанд.  

Сиѐсати мусоиди андоз ва танзими дурусти бозори меҳнат низ 

барои рушди устувори соҳибкории муосири истеҳсолӣ фазои мусоид 

фароҳам хоҳанд овард. Рушди босуботи иқтисодӣ инчунин, метавонад ба 

рушди корхонаҳои истеҳсолӣ таъсири калон расонад. Дар ҳолати 

таъмини афзоиши нишондиҳандаҳои макроиқтисодӣ талабот ба молҳо 

ва хизматрасонӣ зиѐд гардида, барои рушди соҳибкории истеҳсолӣ 

мусоидат мекунад.  

АСОСИИ МУКАММАЛГАРДОНИИ СОЊИБКОРИИ ИСТЕЊСОЛӢ 

ДАР ЉУМЊУРИИ ТОЉИКИСТОН 
 

3.1. Самтњои афзалиятноки ташаккулѐбии соњибкории истењсолї дар 

Љумњурии Тољикистон 
 

Яке аз самтҳои рушди фаъолияти хоҷагидории кишвар, дар 

шароити кунунї, рушди соҳибкории истеҳсолӣ ба ҳисоб меравад. Эълон 

намудани саноатикунонии босуръат ва дар ин замина, гузаштан ба 

модели индустриалии инноватсионӣ аҳаммияти соҳибкории истеҳсолиро 

дучанд зиѐд мегардонад. Аз ин лиҳоз, истифодаи самараноки иқтидори 

мавҷудбуда ва татбиқи ҳадафҳои дарпешистода бо таҳкими 

муносибатҳои истеҳсолӣ сахт алоқаманд маҳсуб меѐбад. Маҳз 

соҳибкории истеҳсолї, инчунин, барои таҳкими равандҳои 

воридотивазкунанда ва ба содиротнигаронидашуда заминаи устувори 

инфрасохторӣ мегузорад.  

Таҳлилҳо нишон медиҳанд, ки бунѐди инфрасохтори муосири 

соҳибкории истеҳсолӣ барои фаъолияти муосири хоҷагидории кишвар 

мусоидат намуда, дар ҳалли проблемаҳои муосири иқтисодиѐт низ нақши 

муҳимро иҷро мекунад. Бинобар ин, давлат ва Њукумат аҳаммияти 

илмиву амалии соҳибкории истеҳсолиро дарк карда, барои рушди 

минбаъдаи он тадбирҳои мушаххасро дар Ҷумҳурии Тоҷикистон 

андешидаанд. Бояд қайд кард, ки дар доираи сиѐсати иқтисодии кишвар 

рушди соҳибкории истеҳсолӣ мавқеи махсусро ишғол менамояд.  

Масалан, дар даврони соњибистиқлолї барои соҳибкорон имтиѐзу 

сабукиҳои зиѐд истифода шудаанд. Беш аз 120 намуди имтиѐзу сабукиҳои 

андозиву гумрукӣ ба соҳибкорон пешниҳод гардида, шумораи сохторҳои 

бақайдгирии давлатии фаъолияти соҳибкорӣ аз 4 ба 1 кам гардидааст. 

Инчунин, бо мақсади рушди босуръати хизматрасонӣ дар ин самт ба 

таври ройгон ба роҳ монда шудааст.  

“Дар соли 2022 маблағи имтиѐзҳои андозиву гумрукии 

истифодагардида зиѐда аз 12 миллиард сомониро ташкил медиҳад. Аз 

ҷумла, аз ҳисоби паст ва бекор кардани меъѐрҳои 5 намуди андоз зиѐда 

аз 1,5 миллиард сомонӣ ҳамчун дастгирӣ дар ихтиѐри субъектҳои 

соҳибкорӣ боқӣ мемонад. Дар натиҷа, соли 2022 шумораи субъектҳои 

соҳибкорӣ ба 339 ҳазор расид, ки нисбат ба соли 2018 беш аз 76 ҳазор 

зиѐд мебошад [76, с. 82]. 

Њамаи чунин тадбирҳои давлатӣ барои таҳкими муносибатҳои 

истеҳсолӣ равона гардида, дар рушди минбаъдаи фаъолият низ идома 

меѐбад. Албатта, дар шароити рушди иқтисодиѐти бозоргонӣ давлат ба 

ҳайси сармоягузори рақами як баромад карда, ба воситаи татбиқи 

сиѐсати хеш, пеш аз ҳама, дар шакли дастгирии молиявӣ соҳаҳои 

мухталифи хоҷагидориро рушд медињад. Инчунин, давлат танзими 

соҳибкориро ва идораи самараноки соҳаро тавассути меъѐрҳои ҳуқуқӣ ба 

роҳ мемонад.  

“Дар кишвар қонунҳои зиѐд дар ин самт таҳия ва қабул гардидаанд, 

ки асосиашон аз Қонун «Дар бораи ҳимоя ва дастгирии давлатии 

соҳибкорӣ», «Дар бораи ҷамъиятҳои саҳомӣ», «Дар бораи 

кооперативҳои истеҳсолӣ», «Дар бораи рақобат ва маҳдудкунии 

фаъолияти инҳисорӣ дар бозорҳои молӣ», «Дар бораи сармоягузорӣ», 

«Дар бораи санҷиши фаъолияти субъектҳои соҳибкорӣ дар Ҷумҳурии 

Тоҷикистон», «Дар бораи ташкили Фонди дастгирии соҳибкорӣ ва 

Шурои машваратӣ оид ба беҳтаргардонии фазои сармоягузории назди 

Президенти Ҷумҳурии Тоҷикистон», «Дар бораи парки технологӣ», «Дар 

бораи шарикии давлат ва бахши хусусӣ» ва ғайра иборат мебошанд” 

[124, с. 170]. 

Њамин тариқ, давлат дар шароити рушди муносибатҳои бозоргонӣ 

барои таҳкими фаъолияти соҳибкорӣ, аз ҷумла соҳибкории истеҳсолӣ 

нақши муҳимро иҷро карда, тавассути механизми ҳуқуқӣ, иқтисодӣ ва 

институтсионалӣ шароитҳои мусоидро фароҳам меорад. Давлат, 

инчунин, ба воситаи таъсиси фазои мусоиди танзимкунӣ, маблағгузории 

соҳа, ҳавасмандкунии молиявӣ ва имтиѐзҳои андозӣ, рушди 

инфрасохтори муосир, дастгирии лоиҳаҳои инноватсионӣ ва корҳои 

илмиву тадқиқотӣ, омода ва баланд бардоштани сатҳи касбияти 

мутахассисон, таҳкими муносибатҳои байналмилалӣ рушди устувори 

соҳаро таъмин менамояд.  

Албатта, татбиқи чунин тадбирҳо барои соҳибкории истеҳсолӣ на 

фақат рушди босуботро таъмин менамояд, балки ба рушди 

бомуваффақияти дигар соҳаҳои мухталифи хоҷагидорӣ мусоидат 

мекунад. Аз ин рӯ, ошкор намудани самтҳои афзалиятноки соҳибкории 

истеҳсолї, аз нуқтаи назари рушди муносибатҳои истеҳсолӣ, таъмини 

иқтисодиѐти рақобатпазир дар шароити кунунӣ басо рўзмарра ва 

саривақтӣ арзѐбӣ мегардад.  

Ҷадвали 3.1. - Самтњои афзалиятноки соњибкории истењсолӣ дар 

Љумњурии Тољикистон 

Самтњои афзалиятнок Тавсиф 

Технологияи баланд ва 

рушди инноватсия 

Автоматикунонӣ, таҳияи технологияи нав, 

рақамикунонии фаъолияти соҳибкорӣ, аз ҷумла 

равандҳои истеҳсолот, истифодаи самараноки зеҳни 

сунъӣ, истифодаи хизматрасонии васеӣ онлайн, 

биотехнология, нанотехнология ва монанди инҳо 

Самаранокии энергетика  Истифодаи технологияи муосир дар бахши энержӣ, 

истифодаи васеи энергияи барқароршаванда, 

истифодаи имкониятҳои энергетикӣ тавассути 

энергияи шамолӣ, офтобӣ ва монанди инҳо, 

истеҳсоли неруи сабз ва монанди инҳо  

Иқтисодиѐти сабз  Истеҳсоли маҳсулоти аз ҷиҳати экологӣ тоза, паст 

намудани сатҳи хавфи экологӣ, коркарди партовҳо, 

паст намудани таъсири экологии истеҳсолот, ба даст 

овардани технологияи нав барои истеъмоли устувор 

ва монанди инҳо  

Комплекси агросаноатӣ Истеҳсоли маҳсулоти сабз, ворид намудани 

технологияи нав дар истеҳсолоти маҳсулоти 

кишоварзӣ ба монанди биотехнология, рушди 

кишоварзии органикӣ ва монанди инҳо  

Идомаи ҷадвали 3.1. 

Мошинсозӣ  Афзоиши автомобилҳои электрикӣ ва таҳияи дигар 

намуди воситаҳои нақлиѐт, ки аз манбаъҳои гуногуни 

алтернативӣ истифода мебаранд, ҷорӣ намудани 

технологияи муосир дар раванди истеҳсолот, 

ҷамъоварии қисмҳои эҳтиѐтии автомобилҳои 

каммасраф 

Тандурустӣ ва технологияи 

фарматсевтӣ 

Истеҳсоли технология барои тандурустӣ, дорувории 

аз ҷиҳати экологї тоза, таъсиси корхонаҳои муосир 

барои коркарди дорувориҳои алафӣ, рушди 

технологияи биотиббӣ, усули инноватсионии табобат 

ва монанди инҳо  

Сарчашма: [72, с. 5; 76, с. 75; 97, с.64; 99,с.233; 105, с.74].   

 

Таҳлилҳо нишон медиҳанд, ки самтҳои афзалиятноки соҳибкории 

истеҳсолї, пеш аз ҳама, барои татбиқи ҳадафҳо ва афзалиятҳои миллӣ 

равона гардида, барои рушди технологӣ низ мусоидат мекунанд. 

Татбиқи чунин самтҳо, инчунин, барои таъмини рақобатпазирии 

иқтисодиѐти миллӣ ва баланд бардоштани сатҳи некуаҳволии кишвар 

заминаи устувор хоҳад гузошт.  

Бояд қайд кард, ки дар шароити рушди босуръати илму техника 

технологияи баланд ва рушди инноватсия равандҳои истеҳсолотро 

тезонида, самаранокии фаъолияти соҳибкориро таъмин менамояд. 

Истифодаи низоми автоматикунонӣ барои баланд бардоштани сатҳи 

маҳсулнокии меҳнат шарти муҳим арзѐбӣ мегардад.  

Масалан, Друкер дар яке аз корҳои машҳур дар самти соҳибкорӣ ва 

идоракунии истеҳсолот қайд мекунад, ки дар истеҳсолот ҷорӣ намудани 

инноватсия ва технологияи нав барои ширкатҳо рақобатпазир будан ва 

пешгирии хавфҳои муосир ва инчунин, ба шартҳои муосири бозор 

мутобиқ шудан имконият медиҳад [41]. 

Вобаста ба масъалаи мазкур, инчунин, қайд кардан зарур аст, ки 

технологияи 3D, пайвастшавӣ ва истифодаи васеи интернет дар раванди 

истеҳсолот хароҷотро паст намуда, сифати молу маҳсулотро баланд 

мегардонад. Дар баробари ин, зеҳни сунъӣ, блокчейн, рақамикунонӣ, 

истеҳсолоти устувори дар заминаи инноватсия рушдѐфта барои боз ҳам 

самараноктар ба роҳ мондани фаъолияти соҳибкорӣ мусоидаткунанда 

маҳсуб меѐбад.  

Бояд қайд кард, ки дар шароити муосир рушди фаъолияти 

хоҷагидории ҳар як кишвар бо рақамикунонӣ ва автоматикунонии 

фаъолият вобастагии калон дорад. Вобаста ба ин олими амрикоӣ 

Рифкин Ҷерми дар бораи гузаштан ба самтҳои нави афзалиятнок дар 

кори илмӣ бо номи “Инқилоби сеюми саноатї” аҳаммияти махсус 

додааст.  

Муаллиф гузариш ба афзалиятҳои навро дар истеҳсолот марбут ба 

рақамисозӣ ва технологияҳои сабз тавсиф мекунад. Дар китоб аҳаммияти 

рушди устувор ва ҳалли самараноки энергетикӣ дар иқтисоди муосир 

баррасӣ мешавад. 

Таҳлилҳо нишон медиҳанд, ки самти афзалиятноки дигар, ки дар 

ҷадвал қайд гардидааст, соҳаи энергетика мебошад. Таҳлилҳо нишон 

медиҳанд, ки рушди соҳибкории истеҳсолӣ бе мавҷудияти низоми 

рушдѐфтаи энергетикӣ имконнопазир мегардад. Бинобар ин, энергетика 

дар низоми муносибатҳои истеҳсолӣ нақши калидиро иҷро мекунад. 

Мавҷудияти рушдѐфтаи низоми энергетикӣ барои кам намудани 

хароҷоти истеҳсолӣ, рушди энергияи барқароршаванда, дастрасӣ ба 

энергияи сабз, ҷорї намудани инноватсия, таъмини рушди устувор, 

муносибати инноватсионӣ дар идоракунии низоми энергетикӣ барои 

таҳкими равандҳои истеҳсолӣ шарти муҳим арзѐбӣ мегардад.  

Самти афзалиятноки дигар, ки дар боло қайд карда будем, 

ташаккулѐбии иқтисодиѐти сабз ба шумор меравад. Иқтисодиѐти сабз 

барои рушди соҳибкории истеҳсолӣ имкониятҳои навро муҳайѐ намуда, 

барои рушди босуботи муносибатҳои истеҳсолӣ ва маҳсулоти сабз нақши 

муҳимро иҷро мекунад. Иқтисодиѐти сабз дар паст намудани таъсир ба 

муҳити зист, таъмини самаранокии энержӣ, иқтисодиѐти даврӣ 

(циркулярная экономика), инноватсия, баланд бардоштани сатҳи 

рақобатпазирӣ, идоракунии самараноки захираҳои табиӣ ва пешгирии 

хавфҳои экологӣ нақши калидиро иҷро мекунад. Бинобар ин, 

ташаккулѐбии иқтисодиѐти сабз низ дар баробари дигар самтҳои 

афзалиятноки рушди соҳибкории истеҳсолӣ дар шароити кунунӣ 

аҳаммияти калон дорад.  

Дар баробари омилҳои номбурда, комплекси агросаноатӣ низ яке 

аз самтҳои афзалиятноки рушди фаъолияти хоҷагидории кишвар ба 

ҳисоб рафта, дар таҳкими равандҳои муносибатҳои истеҳсолӣ саҳми 

калонро доро мебошад. Комплекси агросаноатӣ ҳамчун қисми муҳимми 

фаъолияти хоҷагидории кишвар аз он нуқтаи назар нақши муҳимро иҷро 

мекунад, ки чанд бахши иқтисодиѐтро муттаҳид менамояд. КАС, пеш аз 

ҳама, хоҷагии қишлоқ, коркарди маҳсулоти кишоварзӣ ва истеҳсолоти 

ашѐи саноатиро дар бар гирифта, бехатарии озуқавориро таъмин 

менамояд.  

Имрўз ба иќтисодиѐти Љумњурии Тољикистон, сарфи назар аз 

дараљаи кушод будани иќтисод, вазъи ноустувори соњањои истењсолї хос 

аст. “Ба ин муносибат аҳаммияти сектори истеҳсолӣ меафзояд. Соҳаҳои 

асосии мамлакат соҳаҳои саноат, хоҷагии қишлоқ ба ҳисоб мераванд. 

Хусусияти асосии сохтори истеҳсолоти саноатӣ ҳиссаи асосии саноати 

коркард мебошад. Ин аз нокифоя тараққӣ кардани дигар соҳаҳои саноат 

шаҳодат медиҳад” [73, с. 109]. 

Бо иртибот ба масъалаи мазкур, бояд қайд кард, ки истеҳсолоти 

ашѐ аз қабили хўрокворӣ, маҳсулоти фарматсевтӣ, саноати сабук ва 

маҳсулоти кимиѐ барои соҳибкории истеҳсолӣ басо муҳим маҳсуб 

меѐбанд. Рушди коркарди маҳсулоти саноатӣ ва кишоварзӣ, ҷорӣ 

намудани технологияи муосир дар хоҷагии қишлоқ, ташаккули арзиши 

иловашуда, рушди деҳот, дастгирии хоҷагиҳои деҳқонӣ ва монанди инҳо 

тадбирҳое мебошанд, ки дар татбиқи ҳадафҳои хеш шарти муҳим арзѐбӣ 

мегарданд. Њамин тариќ, КАС бахши муҳимми иқтисодӣ ба шумор 

рафта, ба таҳкими равандҳои муносибатҳои истеҳсолӣ, аз ҷумла барои 

рушди соҳибкории истеҳсолї, заминаи васеъ гузошта, базаи калон барои 

бахшҳои истеҳсолӣ муҳайѐ месозад.  

Самти дигаре, ки барои рушди соҳибкории саноатӣ муҳим 

мебошад, соҳаи мошинсозӣ ба шумор меравад. Мошинсозӣ барои рушди 

соҳибкории саноатӣ аз он нуқтаи назар зарур мебошад, ки соҳаи мазкур 

самтҳои мухталифи хоҷагидориро аз техника ва таҷҳизот таъмин 

менамояд. Пешниҳоди техникаву таҷҳизот, автоматикунонии фаъолияти 

соҳибкорӣ, рушди инноватсия ва инфрасохтор, дастгирии соҳибкории 

хурду миѐна, таҳкими имкониятҳои содиротӣ ва монанди инҳо самтҳои 

афзалиятнок ба шумор мераванд ва барои таҳкими муносибатҳои 

истеҳсолӣ шарти муҳим арзѐбӣ мегарданд.  

Масалан, Портер қайд менамояд, ки интихоби стратегии самтҳои 

афзалиятнок барои рушди устувори соҳибкорӣ зарур мебошад. Вай 

муҳиммияти эҷоди маҳсулот ѐ хидмати беназир ва истифодаи 

навовариҳои истеҳсолиро барои ба даст овардани бартарии рақобатӣ 

таъкид мекунад.  

“Дар асоси ин бояд қайд кард, ки самтҳои афзалиятнок, аз қабили 

мошинсозӣ асоси рушди соҳибкории истеҳсолӣ ба шумор рафта, бо 

технология, таҷҳизот ва инноватсия ин соҳаи муҳимро таъмин 

менамояд” [53, с. 35]. 

Ин бахш, инчунин, имкониятҳои васеъро барои тамоми соҳаҳои 

хоҷагидорӣ муҳайѐ сохта, нақши муҳимро дар ташаккулѐбии 

иқтисодиѐти муосир иҷро мекунад.  

Таҳлилҳо нишон медиҳанд, ки дар баробари дигар омилҳо, соҳаи 

тандурустӣ ва рушди технологияи фарматсевтӣ низ метавонанд ба 

равандҳои истеҳсолот таъсири бевоситаро расонанд. Таҳия ва истеҳсоли 

таҷҳизоти тиббӣ, таъсиси бахшҳои инноватсионӣ, рушди истеҳсолоти 

бахши фарматсевтӣ, гузаронидани тадқиқоти илмӣ, муқовимат ба 

хавфҳои нав ва пандемия, истеҳсоли ваксинањо, рақамикунонии 

хизматрасонии тиббӣ, сармоягузорӣ ба лоиҳаҳои инфрасохторӣ, рушди 

технологияи сабз ва монанди инҳо тадбирҳое, мебошанд, ки нақши 

бахши тандурустӣ дар онҳо аҳаммияти дучанд ишғол менамояд.  

Аз нуқтаи назари мавзуи тадқиқот, қайд кардан зарур аст, ки 

сармояи инсонӣ, ки дар рушди минбаъдаи кишвар омили асосї эътироф 

гаштааст, дар таҳкими равандҳои истеҳсолот нақши аз ҳама муҳимро 

иҷро менамояд.  

Дар иқтисодиѐти асри XX мавқеи пешбарандаро низомҳои 

иқтисодии сатҳи сифатан нави технологӣ ишғол мекунанд, ки дар онҳо 

нақши захираҳои асосиро захираҳои зеҳнӣ мебозанд. Баландшавии 

назарраси сатҳи технологӣ, истифодаи фаъолонаи захираҳои 

интеллектуалӣ, технологияҳои иттилоотӣ ба ташаккули чунин 

тамоюлҳои нав, аз қабили ҳамгироӣ ва хидматрасонӣ таъсир расонд [80, 

с. 60]. 

Сармояи инсонӣ дар шароити рушди илму техника ба воситаи 

дониш, сатҳи баланди касбияти кор ва таҷриба ба рушди соҳибкорї 

таъсир расонида, самаранокї ва рақобатпазирии корхонаҳоро таъмин 

менамояд. Баланд бардоштани маҳсулнокии меҳнат, ҷорӣ намудани 

технологияи муосир ва инноватсия, мутобиқшавӣ ба технологияи нав, 

таъмини сифати баланди молу маҳсулот, қобилияти идоракунӣ, 

омодакунии касбӣ, ҷалби сармоягузорӣ, паст намудани сатҳи хавфҳои 

муосир ва ҳавасмандгардонии фаъолияти соҳибкорӣ аз рушди сармояи 

инсонӣ вобастагии калон дорад.  

Яке аз самтҳои дигаре, ки ба рушди фаъолияти хоҷагидории 

кишвар, бахусус, барои таҳкими муносибатҳои истеҳсолӣ истифодаи 

васеи имкониятҳои содиротӣ ба шумор меравад. Њавасмандгардонии 

рушди содирот дар кишвар маҳз аз мавҷудияти рушди соҳибкории 

истеҳсолӣ вобастагӣ дорад. Таҳлилҳо нишон медиҳанд, ки ба соҳибкории 

истеҳсолӣ дар шароити эълони рушди воридотивазкунанда ва ба 

содиротнигаронидашуда нақши калидиро иҷро мекунад.  

Инчунин, гузаштан ба модели индустриалӣ истифодаи васеи 

имкониятҳоро дар заминаи самаранок ба роҳ мондани фаъолияти 

соҳибкорӣ талаб менамояд. Рушди муносибатҳои истеҳсолӣ ва зарурати 

таҳкими самтҳои воридотивазкунанда ва ба содиротнигаронидашуда аз 

барномаҳои иқтисодӣ бармеоянд ва яке аз ҳадафҳои кишвар дар рушди 

минбаъда арзѐбӣ мегарданд. Татбиқи чунин ҳадафҳо ба дастгирии 

давлатии соҳибкории истеҳсолӣ ва ҷалби сармоягузорӣ имконнопазир 

мегардад. Аз ин лиҳоз, ба таҳкими рушди равандҳои истеҳсолӣ дар 

заминаи ташаккулѐбии соҳибкории истеҳсолии муосир диққати 

аввалиндараҷа дода мешавад.  

Бояд қайд кард, ки таносуби байни содирот ва соҳибкории 

истеҳсолӣ аз он нуқтаи назар бо ҳам алоқамандӣ пайдо мекунанд, ки ҳар 

ду ба рушди устувори иқтисодӣ таъсири калон мерасонанд. Соҳибкории 

истеҳсолӣ дар раванди таҳкими муносибатҳои истеҳсолӣ дар тақсимоти 

байналмилалии меҳнат фаъолона иштирок карда, ба бозори минтақавӣ 

ва ѐ байналмилалӣ бомуваффақият ворид мешавад. Чунин тадбирҳо 

таносуби фаъолиятро бо таҳкими содирот афзоиш медињанд.  

Ҷанбаҳои асосие, ки таносуби содирот ва рушди соҳибкории 

истеҳсолиро ошкор месозанд, инҳо афзоиши ҳаҷми истеҳсолот, 

инноватсия ва рақобатпазирӣ, сарфакории вақт, дастрасӣ ба захираҳои 

мавҷудбуда, дастгирӣ дар шакли маблағгузорӣ ва монанди инҳо маҳсуб 

меѐбанд. Бояд қайд кард, ки рушди содирот таҳкими равандҳои 

истеҳсолиро дар фаъолияти хоҷагидорї, махсусан, рушди соҳибкории 

истеҳсолиро ҳавасманд мегардонад.  

Таҳлилҳо нишон медиҳанд, ки аз ҳисоби фоидаи содирот рушди 

соҳибкории истеҳсолиро тавассути модернизатсия, ҷалби технологияи 

муосир, баланд бардоштани сифати молу хизматрасонӣ таъмин кардан 

мумкин мебошад. Њамин тариқ, таносуби байни содирот ва соҳибкории 

истеҳсолӣ мустаҳкам гашта, дар навбати рушди як самт самти дигар 

тараққӣ меѐбад.  

“Бо иртибот ба масъалаи мазкур, бояд қайд кард, ки дар айни 

замон, рушди иқтисодиѐти Ҷумҳурии Тоҷикистон моҳияти саноатӣ-ашѐӣ 

дорад. Вобаста ба ин дар сохтори содироти маҳсулоти кишвар 

маҳсулоти хоҷагии қишлоқ ва ашѐи хом бартарӣ дорад. Қайд кардан 

зарур аст, ки иқтисодиѐти дар заминаи савдои ашѐи хом ташкилшуда 

ягон кишвари ҷаҳонро ба кишвари аз ҷиҳати технологӣ мутараққӣ 

табдил надодааст. Албатта, рӯ овардан ба рушди босуръати 

инноватсионии иқтисодиѐт бо сиѐсати дарозмуддати нигоҳдории нақши 

фаъоли унсурҳои ашѐвӣ-содиротии он мумкин мебошад” [87, с. 150]. 

Бо иртибот ба масъалаи мазкур, бояд қайд кард, ки яке аз 

мушкилоти асосии рушди соҳибкорӣ фарсуда шудани фондҳои асосии 

фаъолияти хоҷагидории ҳар як кишвар ба шумор меравад. Аз ин лиҳоз, 

аз нав кардани фондҳои асосӣ ѐ барқарор намудани онҳо барои таъмини 

рушди устувори соҳибкорӣ заминаи калони инфрасохторӣ мегузорад. 

Барои бартараф кардани чунин мушкилот самтҳо ва тадбирҳои зиѐд аз 

тарафи олимон пешниҳод гардидаанд. Масалан, Шумпетер дар корҳои 

илмӣ мафҳуми ҳалокати созандаро маҳз барои аз нав кардани таҷҳизоти 

истеҳсолӣ ва рушди инноватсия истифода мебарад.  

Шумпетер мафҳуми «ҳалокати созанда»-ро муаррифӣ мекунад, ки 

чӣ гуна инноватсия дар истеҳсолот бозорҳои нав эҷод мекунад ва 

технологияҳои куҳнаро, ки муҳаррики асосии рушди иқтисодӣ ва 

соҳибкорӣ мебошанд, аз байн мебарад [125, с. 12]. 

Аз ин нуқтаи назар, барои Ҷумҳурии Тоҷикистон, ки дар марҳилаи 

рушд қарор дорад, барқарор ва аз нав кардани фондҳои асосии кишвар 

басо муҳим арзѐбӣ мегардад. Маҳз бо таҷҳизоти муосири истеҳсолӣ мо 

метавонем ба модели саноатии аграрӣ қадам гузошта, дар заминаи он 

дар рушди минбаъдаи кишвар модели инноватсионии саноатӣ ташкил 

намоем.  

Аз нуқтаи назари мавзуи тадқиқот, бояд қайд кард, ки дар шароити 

муосир ҷаҳонишавӣ ба тамоми соҳаҳои иқтисодӣ низ таъсири калон 

мерасонад. Гринспан Алан дар китоби худ, ки бо номи “Давраи 

таҳаввулот: хатарҳо ва дурнамои тартиботи нави ҷаҳонї” машҳур аст, ба 

масъалаҳои ҷаҳонишавӣ ва тағйироти технологї диққати махсус 

медиҳад.  

“Гринспан дар кори худ ба масъалаҳои ҷаҳонишавӣ ва тағйироти 

технологӣ барои рушди соҳаи соҳибкории истеҳсолӣ шарти муҳим 

арзѐбӣ намуда, нақши инноватсияро дар эҷоди арзиши иловашуда 

таъкид мекунад” [19]. 

Албатта, корҳои тадқиқотии олимон дар ин самт дар омўзиш ва 

дарки моҳияти иқтисодии соҳибкории истеҳсолӣ ҳамчун базаи илмӣ 

хизмат намуда, барои боз ҳам самараноктар истифода бурдани 

рақамикунонии фаъолият, рушди инноватсия ва ҷорӣ намудани 

технологияи илмталаб мусоидат мекунанд.  

Дар бораи ҷаҳонишавӣ бошад, қайд кардан зарур аст, ки равандҳои 

он ба соҳибкории истеҳсолӣ таъсири калон расонида, барои рушди он 

имкониятҳои навро эҷод мекунанд. Ҷанбаҳои асосии таъсири 

ҷаҳонишавӣ ба рушди соҳибкории истеҳсолӣ аз васеъ гардонидани 

бозори хариду фурўш, рушди технологӣ, ҷалби сармоягузории хориҷӣ, 

дастрасӣ ба захираҳо ва қувваи корӣ, таъмини сатҳи рақобатпазирӣ, 

ҳамкориҳои мутақобилан судманди иқтисодӣ ва монанди инњо иборат 

мебошанд.  

Њамин тариқ, ҷаҳонишавӣ низ њамчун самти афзалиятноки рушди 

фаъолияти хоҷагидории ҳар як кишвар баромад намуда, барои 

соҳибкории истеҳсолӣ имкониятҳои нави тараққиѐтро мекушояд ва 

ҳамзамон онро маҷбур месозад, ки ба шароити тағйирѐбандаи ҷаҳони 

муосир мутобиқ шавад.  

Аз нуқтаи назари таъмини рушди босуботи соҳибкории истеҳсолї, 

самтҳои афзалиятноки соҳа бояд сари вақт татбиқ гарданд. Татбиқи 

самтҳои афзалиятноки рушди соҳибкории истеҳсолї, дар умум, барои 

таъмини иқтисодиѐти рақобатпазир ва рушди устувор мусоидат мекунад. 

Бинобар ин, дар тамоми кишварҳо ба масъалаҳои татбиқи ҳадафҳои 

стратегӣ, ки рушди соҳибкории истеҳсолиро дар бар мегирад, диққати 

махсус дода мешавад.  

Татбиқи самтҳои афзалиятноки соҳибкории истеҳсолӣ дар шароити 

муосир метавонад ҷанбаҳои гуногунро дар бар гирад, ки барои боз ҳам 

самаранок ба роҳ мондани фаъолият ва таъмини рақобатпазирӣ заминаи 

устувори инфрасохториву молиявӣ гузорад.  

 

Расми 3.1. - Роњњои татбиқи самтҳои афзалиятноки соњибкории истењсолї 

Сарчашма: таҳияи муаллиф дар асоси сарчашмаҳои [72, с. 5; 76, с. 75; 97, с.64; 99,с.233; 

105, с.74].    

 

Таҳлилҳо нишон медиҳанд, ки дар шароити рушди илму 

технология рушди инноватсия ва ҷорӣ намудани технологияи муосир, аз 

қабили зеҳни сунъӣ, роботизатсия, автоматикунонӣ ва монанди инҳо дар 

низоми фаъолияти соҳибкории истеҳсолӣ маҳсулнокиро баланд 

мебардорад. Ҷорӣ намудани технологияи нав, таҳияи маҳсулоти нав, 

рақамикунонии истеҳсолї барои беҳтарсозии соҳибкории истеҳсолӣ ва 

таъмини рақобатпазирӣ мусоидат мекунад.  

Рушди устувор ва экологизатсия низ яке аз тадбирҳои татбиқи 

самтҳои афзалиятноки соҳибкории истеҳсолӣ ба шумор меравад. Дар 

шароити ташаккулѐбии иқтисодиѐти сабз, ки Ҷумҳурии Тоҷикистон 

нияти гузаштан ба онро дорад, истифодаи самараноки энергия, 

беҳтарсозии равандҳои истеҳсоли он, ҷорӣ намудани энергияи 

алтернативӣ ва истифодаи васеи захираҳо барои иқтисодиѐти сабз 

заминаи устувор мегузорад. Инчунин, паст намудани сатҳи истифодаи 

маҳсулоти зараровар, партовҳои истеҳсолот, истифодаи васеи 

истеҳсолоти маҳсулоти аз ҷиҳати экологӣ тоза барои татбиқи ҳадафҳои 

соҳибкории истеҳсолӣ мусоидат мекунад.  

Аз расм бармеояд, ки баланд бардоштани сатҳи касбомўзӣ ва 

идоракунии захираҳои инсонӣ низ яке аз масъалаҳои асосии татбиқи 

самтҳои афзалиятноки соҳибкории истеҳсолӣ ба шумор меравад. 

Такмили ихтисоси бетанаффус, ҷорӣ намудани барномаҳои нави 

бозомўзӣ мутобиқи технологияи нав ва ҷаҳони муосир, таъсиси низоми 

ҳавасмандкунии кормандон ва монанди инҳо барои фаъолгардонии 

инноватсионӣ басо муҳим арзѐбӣ мегардад.  

Аз нуқтаи назари мавзуи тадқиқот, таъсири ҷаҳонишавӣ ба рушди 

фаъолияти хоҷагидории ҳар як кишварро қайд кардан муҳим аст. Таҳияи 

барномаҳои содиротӣ, баромадан ба бозори ҷаҳонӣ, иштироки фаъол 

дар тақсимоти байналхалқии меҳнат, рушди ҳамгироии иқтисодӣ бо 

шарикони рушд, ҳамкориҳои мутақобилан судманд бо кишварҳои дуру 

наздик, истифодаи сертификати байналхалқӣ аз қабили тадбирҳое 

мебошанд, ки барои рушди соҳибкории истеҳсолӣ шарти муҳим арзѐбӣ 

мегарданд.  

Дар баробари дигар ҷанбаҳои дар боло зикргардида, мутобиқшавӣ 

ба тағйироти бозор, диверсификатсиякунонии истеҳсолот ва тиҷорат, 

рушди стратегии шарикӣ аз қабили тадбирҳое мебошанд, ки дар 

шароити муосир барои такмили муносибатҳои истеҳсолӣ басо зарур 

маҳсуб меѐбанд. Қобилияти тез ба тағйирот ва вазъи бозор ва тамоюли 

нав мутобиқ шудан, рушди якбораи чанд самти истеҳсолот, шарикӣ бо 

дигар ширкатҳо, таъсиси шабакаҳои умумӣ ва соҳибкории муштарак, 

таҳияи лоиҳаҳои инноватсионии муштарак барои соҳибкории истеҳсолӣ 

дар кишвар аҳаммияти зарури илмиву таҷрибавӣ дорад.  

Бояд қайд кард, ки беҳтарсозии логистикӣ низ дар баробари дигар 

омилҳо барои рушди муносибатҳои истеҳсолӣ шарти муҳим арзѐбӣ 

мегардад. Такмили раванди таъминоти занҷири истеҳсолӣ, истифодаи 

идоракунии самараноки захираҳо, кўтоҳ намудани муҳлати истеҳсолот, 

ба бозори фурўш наздик овардани истеҳсолоти маҳсулот ва монанди 

инҳо дар самти татбиқи ҳадафҳои дар пешистодаи соҳибкории истеҳсолӣ 

аз қабили шартҳои муҳим дар кишвар эътироф гаштаанд.  

Таҳлилҳо нишон медиҳанд, ки татбиқи тадбирҳои дар боло 

зикргардида барои соҳибкории истеҳсолӣ имконияти пешгирии хафҳои 

муосир, мутобиқшавӣ ба тағйирот ва бозори нав рушди инноватсионӣ ва 

таъмини самараи синергетикӣ фароҳам меоранд.  

Ҳамин тариқ, истифодаи самараноки иқтидори мавҷудбуда бо 

таҳкими муносибатҳои истеҳсолӣ сахт алоқаманд буда, дар ошкори 

самтҳои афзалиятноки рушди соҳибкории истеҳсолӣ нақши муҳимро 

иҷро мекунад. Маҳз ташаккули соҳибкории истеҳсолии муосир барои 

таҳкими равандҳои воридотивазкунанда ва ба содиротнигаронидашуда 

метавонад заминаи устувор гузорад. Таҳлилҳо нишон додаанд, ки 

тадбирҳои давлатӣ дар самти дастгирии соҳибкории истеҳсолӣ барои 

таҳкими муносибатҳои истеҳсолӣ равона гардида, дар рушди минбаъдаи 

кишвар низ идома хоҳанд ѐфт.  

Бинобар ин, ошкор намудани самтҳои афзалиятноки соҳибкории 

истеҳсолї, аз нуқтаи назари таъмини иқтисодиѐти рақобатпазир, 

рўзмарра ва саривақтӣ боқӣ мемонад. Татбиқи самтҳои афзалиятноки 

соҳибкории истеҳсолӣ дар пиѐда гардонидани афзалиятҳои миллӣ равона 

гардида, барои рушди ҷомеаи муосир ва технологӣ низ мусоидат 

мекунанд. Ҷумҳурии Тоҷикистон барои гузаштан ба модели 

инноватсиониро дар оянда ният дорад ва ташаккули чунин модел 

истифодаи васеи имкониятҳоро дар заминаи самаранок ба роҳ мондани 

фаъолияти соҳибкорӣ талаб менамояд.  

Зарурати таҳкими самтҳои воридотивазкунанда ва ба 

содиротнигаронидашуда, ки аз барномаҳои иқтисодӣ бармеоянд, дар 

заминаи рушди соҳибкории истеҳсолӣ ва ҷалби сармоягузорӣ 

имконпазир мегарданд. Аз ин лиҳоз, аҳаммияти индустриаликунонии 

кишварро дарк карда, ба таҳкими рушди равандҳои истеҳсолӣ дар 

заминаи ташаккулѐбии соҳибкории истеҳсолї диққати аввалиндараҷа 

дода мешавад.  

3.2. Роҳҳои такмили фаъолияти соҳибкории истеҳсолӣ дар шароити 

муосири Тоҷикистон 
 

Дар шароити рушди муносибатҳои бозоргонӣ яке аз самтҳои 

муҳимми фаъолияти хоҷагидорї, дар самти таҳким бахшидан ба рушди 

соҳибкории истеҳсолї, ошкор намудани омилҳои таъсиррасон ва дар 

заминаи онҳо татбиқи роҳҳои такмили соҳа ба шумор меравад. Баланд 

бардоштани сатҳи рақобатпазирии корхонаҳо ва роҳҳои такмили 

соҳибкории истеҳсолӣ ба рушди иқтисодиву иҷтимоӣ ба воситаи васеъ 

намудани имкониятҳои истеҳсолӣ, таъсиси ҷойҳои нави корӣ, афзоиши 

даромад ва баланд бардоштани сатҳу сифати маҳсулот ва хизматрасонӣ 

таъсир мерасонад.  

Таҳлилҳо нишон медиҳанд, ки рушди инноватсия, таъсиси ҷойҳои 

нави корӣ ба воситаи татбиқи вусъати шуғли пурмаҳсул, воридоти 

пуливу рушди устувор, таҳкими дигар соҳаҳои фаъолияти хоҷагидорӣ, 

истифодаи васеи имкониятҳои содиротӣ ва воридоти асъори хориҷӣ аз 

самтҳои муҳимми рушди татбиқи сиѐсати иқтисодие мебошанд, ки 

таъсири онҳо ба рушди соҳибкории истеҳсолӣ дар заминаи такмили 

роҳҳои баланд бардоштани самтҳои рушди соҳибкорӣ имконпазир 

мегардад.  

Барои Ҷумҳурии Тоҷикистон, ки нияти гузаштан ба модели 

саноатии инноватсионӣ дорад, такмили фаъолияти соҳибкории 

истеҳсолӣ барои илми иқтисодӣ ва фаъолияти хоҷагидорӣ проблемаи 

муҳим арзѐбӣ мегардад. Аз ин лиҳоз, андешидани тадбирҳои баланд 

бардоштани самаранокии соҳибкории истеҳсолӣ саривақтӣ ва рўзмарра 

дар шароити кунунӣ маҳсуб меѐбад.  

Дар Ҷумҳурии Тоҷикистон тули солҳои охир ҷиҳати фароҳам 

сохтани муҳити созгори пешбурди фаъолияти соҳибкории истеҳсолӣ 

ислоҳоти иқтисодӣ дар мамлакат пайваста амалӣ шуда истодааст. Аз 

тарафи буҷети ҷумҳуриявӣ барои дастгирии соҳибкории истеҳсолӣ 

тариқи Фонди дастгирии соҳибкорӣ қарзҳои зиѐд ҷудо карда мешаванд. 

Ҳукумати Тоҷикистон дар баробари фароҳам овардани имкониятҳои 

молиявӣ ҳаҷми маблағҳоро барои Муассисаи давлатии Фонди дастгирии 

соҳибкорӣ ҳамасола афзоиш дода, сандуқи қарзии онро зиѐд намуда 

истодааст [97, с. 58]. 

Дар баробари ин, дар кишвар мунтазам барои рушди равандҳои 

истеҳсолӣ дигар тадбирҳои зарурї, аз қабили такмили қонунгузорӣ, 

танзими давлатӣ дар шакли маблағгузории соҳибкории истеҳсолӣ, ҷалби 

сармояи хориҷӣ, беҳтарсозии фаъолияти хоҷагидорӣ дар заминаи 

пешниҳодҳои имтиѐзҳои андозу гумрукӣ андешида мешаванд.  

Таҳлилҳо нишон медиҳанд, ки ҷанбаҳое, ки равандҳои истеҳсолиро 

беҳтар месозанд, дар ҳамаи кишварҳои муваффақ бо мақсади рушди 

муносибатҳои истеҳсолї ва таъмини устуворнокии тиҷорат самти 

муҳимми иқтисодиѐти миллӣ ба шумор мераванд.  

Ба асоситарин тадбирҳо, пеш аз ҳама, дар шароити муосир 

рақамикунонӣ, истифодаи самараноки инноватсия, беҳтарсозии занҷири 

логистикӣ, идораи самараноки захираҳо, мавҷудияти мутахассисони 

баландихтисос, мутобиқшавӣ ба вазъи муосири бозори ҷаҳон ва монанди 

инҳо дохил мешаванд. Ҷорӣ намудани низоми рақамикунонии равандҳои 

истеҳсолӣ ва технологияи рақамӣ талаботи замони муосир буда, шарти 

муҳим барои рушди фаъолият арзѐбӣ мегардад.  

Истифодаи васеи технология дар низоми фаъолияти хоҷагидорӣ 

хатоҳоро кам карда, маҳсулнокии меҳнатро баланд мебардорад. 

Барқарорсозӣ ва азнавкунии технология барои баланд бардоштани 

сифати маҳсулот мусоидат мекунад. Инчунин, паст намудани хароҷот 

барои интиқоли молу маҳсулот ва ташаккули логистикаи муосир дар 

чунин шароит талаботи замони имрўза мебошад.  

Муносибати нав ба идоракунии захираҳо, истеҳсоли аз ҷиҳати 

экологӣ маҳсулоти тоза ва хушсифат барои ташаккулѐбии иқтисодиѐти 

сабз заминаи устувор мегузорад. Инчунин, баланд бардоштани сатҳи 

касбияти кормандон ва мутобиқшавї ба вазъи муосири бозор на фақат 

барои рушди соҳибкории истеҳсолӣ заминаи калони инфрасохторї 

мегузорад, балки дар шароити буҳрон ва дигар хавфҳои муосир таъсири 

онҳоро кам мекунад.  

Бо иртибот ба масъалаҳои таҳкими ҳамкориҳои судманди иқтисодӣ 

бо дигар кишварҳои шарикони рушд, қайд кардан зарур аст, ки барои 

тараққиѐти бомуваффақияти соҳибкории истеҳсолӣ он мусоидат мекунад. 

Дар ин ҷо сухан дар бораи он меравад, ки гирифтани сертификати 

байналмилалӣ, ки стандарти сифати байналхалқї дошта бошад, барои 

васеъ гардонидани имкониятҳои баромадан ба бозори беруна мусоидат 

мекунад.  

Албатта, чунин тадбирҳо барои тамоми иштирокчиѐни фаъолияти 

хоҷагии умумиҷаҳонӣ муштарак буда, дар сурати татбиқи онҳо, мавқеъ 

дар бозори минтақа ва ҷаҳон мустаҳкам мегардад, устуворнокии 

молиявии корхона ва шароити хуби корӣ таъмин мегардад ва ниҳоят, 

таъмини рушди босуботи иқтисодӣ мушоҳида мегардад.  

Ҷумҳурии Тоҷикистон, ки дар марҳилаи рушди иқтисодӣ қарор 

дорад, таҳкими муносибатҳои истеҳсолиро дар заминаи рушди 

соҳибкории саноатӣ басо муҳим арзѐбӣ мекунад. Соҳибкории саноатӣ 

дар низоми иқтисодиѐти кишвар мавқеи махсусро ишғол намуда, дар 

рушди минбаъдаи кишвар яке аз омилҳои муҳимми тараққиѐт арзѐбӣ 

мегардад. Бинобар ин, такмили роҳҳои фаъолияти соҳибкории истеҳсолӣ 

барои таҷрибаи хоҷагидории кишвар самти муҳимми фаъолият маҳсуб 

меѐбад.  

Бояд қайд кард, ки дар Тоҷикистон таъмини самаранокии 

фаъолияти соҳибкории истеҳсолӣ аз гузаронидани стратегияи оқилонаи 

истифодабарии захираҳои табиӣ ва қувваи корӣ бо дарназардошти 

махсусияти бозори дохилӣ ва шароитҳои маҳаллӣ дар заминаи баланд 

бардоштани роҳҳои фаъолияти соҳибкории истеҳсолӣ вобастагии калон 

дорад.  

Такмили роҳҳои баланд бардоштани самаранокии фаъолияти 

соҳибкорӣ бисѐр мебошанд, аммо мо дар тадқиқот он роҳҳои асосиеро, 

ки дар оянда метавонанд барои таҳкими муносибатҳои истеҳсолӣ 

заминаи устувор гузоранд, мавриди баррасӣ қарор медиҳем.  

Бояд қайд кард, ки дар самти баланд бардоштани самаранокии 

фаъолияти соҳибкории истеҳсолӣ соҳаҳои илмталабро дар заминаи 

ҷалби сармоягузории хориҷиву ватанӣ ва истифодаи калони тамоми 

манбаъҳои молиявиро дар шароити муосир зарур меояд. Аз таҳкими 

соҳаҳои илмталаб рушди инфрасохтори муосир ва логистика вобастагии 

калон дорад. Инчунин истифодаи оқилонаи бойгарии табии кишвару 

рушди сармояи инсонӣ дар самти такмили соҳибкории истеҳсолӣ шарти 

муҳим баҳогузорӣ карда мешаванд. Роҳҳои такмили фаъолияти 

соҳибкории истеҳсолии ҳар як кишвар аз самтҳои гуногуни иқтисодиву 

технологӣ ва инфрасохторӣ алоқамандӣ дорад.  

Расми 3.2. - Роњњои асосии такмили фаъолияти соњибкории истењсолї дар 

Љумњурии Тољикистон 

Сарчашма: [72, с. 5; 76, с. 75; 97, с.64; 99,с.233; 105, с.74].   

 

Таҳлилҳо нишон медиҳанд, ки дар шароити Тоҷикистон истифодаи 

самараноки захираҳои табиӣ дар заминаи пурра аз худ кардани 

бойигарии кишвар на фақат барои рушди муносибатҳои истеҳсолӣ 

тақвият мебахшад, балки барои кишвар рушди инклюзивиро таъмин 

менамояд. Маблағгузорї дар соҳаҳои илмталаб ва истифодаи 

самараноки бойигарии табиї, аз ҷумла, оқилона идора кардани 

захираҳои обӣ барои тақвияти имкониятҳои содиротӣ мусоидат мекунад. 

Истифодаи технологияи муосири илмталаб бошад, дар навбати худ, 

устуворнокии истеҳсолотро таъмин менамояд.  

Њамин тавр, бояд ќайд намуд, ки рушди соњибкории саноатї, дар 

маљмуъ, ба рушди њамаи соњањои хољагии халќ, ки фаъолияти онњо ба 

таъмини рушди минбаъдаи иќтисодиѐт нигаронида шудааст, таъсир 

расонида, пеш аз њама, аз дастгирии сармоягузорї вобаста мебошад.  

Тақвияти имкониятҳои содиротӣ, таъсиси паркҳои технологӣ ва минтақаҳои махсуси 

истеҳсолӣ 

Рушди инфрасохтори муосир ва логистика 

Ба таври пурра азхудкунии захираҳои табиии мамлакат 

Дар заминаи рушди кас тараққиѐти  соҳибкории истеҳсолӣ 

Баланд бардоштани сатҳи маданияти бозоргонӣ ва рушди сармояи инсонӣ 

Дастгирии молиявӣ ва пешниҳоди имтиѐзҳои андозӣ ба соҳибкорони хурду 

миѐнаи истеҳсолӣ 

Ҷалби воридоти технологияи муосир ва таҷҳизотҳои истеҳсолӣ 

Ҷалби маблағгузорӣ дар соҳаҳои илмталаби кишвар 

Дастгирии сармоягузории рушди соњибкорї равандест, ки бо љалби 

маќсадноки маблаѓгузорї барои рушди истењсолот, нав кардани навъњои 

мањсулот, васеъ намудани фаъолият, “љорї намудани технологияи нав, 

баланд бардоштани самаранокии фаъолияти соњибкорї, дар маљмуъ, 

алоќаманд аст” [73, с. 35]. 

Бо иртибот ба предмети тадқиқот, қайд кардан зарур аст, ки дар 

шароити кунунӣ барои рушди соҳибкории истеҳсолӣ рушди инфрасохтор 

ва таъмини логистикаи муосири нақлиѐтиву энергетикӣ дар кишвар яке 

аз самтҳои афзалиятноки баланд бардоштани истифодабарии 

самараноки иқтидори кишвар ба шумор мераванд. Беҳтарсозӣ ва 

такмили занҷири истеҳсолӣ ва таъсиси логистикаи муосир барои рушди 

соҳибкории истеҳсолӣ шарти муҳимми рушди босубот арзѐбӣ мегардад 

ва маблағгузории соҳа бошад, тараққиѐти онро дар рушди минбаъдаи 

кишвар таъмин менамояд.  

“Имрӯз яке аз самтҳои афзалиятноки фаъолияти давлатҳо рушди 

илм мебошад. Таҳлилҳо нишон медиҳанд, ки дар кишварҳои 

тараққикарда, махсусан, дар Аврупои Ғарбӣ дар ниҳодҳои давлатӣ 

шуъбаҳои махсус ташкил карда шудаанд, ки бо масъалаҳои тараққиѐти 

илм машғул мешаванд. Дар мамлакатҳои тараққикарда то 4% ММД 

барои тадқиқоти илмӣ сарф мешавад. Барои муқоиса, дар кишварҳои 

пасошуравӣ ин рақам ба 1-2% ҳиссаи маҷмуи маҳсулоти дохилӣ мерасад” 

[106]. 

Аз ин рў, афзоиши маблағгузории соҳаҳои илмталаб, тавре ки 

мушоҳида мешавад, ҳамаи кишварҳои дунѐ кўшишҳои зиѐдро ба харҷ 

медиҳанд. Бинобар ин, Ҷумҳурии Тоҷикистон, ки имрўз дар марҳилаи 

рушди иқтисодӣ қарор дорад, барои рушди соҳаи илму маориф тамоми 

сарчашмаҳои дохиливу берунаро самаранок истифода мебарад.  

Бояд қайд кард, ки рушди инноватсионї бидуни пешравии љиддї 

дар илму иќтисод ва маориф имконнопазир аст, вале тавре ки таљрибаи 

давлатњои хориљї нишон медињад, рушди инноватсионии иќтисодї чанд 

шарти асосиро таќозо мекунад, ки аз инњо иборат мебошанд:  

- “иқтидори зеҳнӣ ва технологии кофӣ барои роҳандозии равандҳои 

инноватсионӣ; 

- афзоиши доимии шумораи иштирокчиѐни занҷирҳои 

инноватсияҳо; 

- идоракунии инноватсия; 

талабот ба навоварӣ аз ҷониби аксарияти субъектҳои соҳибкорӣ, 

мақомоти давлатӣ ва шаҳрвандон” [106]. 

Албатта, татбиқи чунин тадбирҳо барои рушди соҳибкории 

истеҳсолӣ дар шароити рушди илму техника шарти муҳимми тараќқиѐт 

ва қафо намондан аз тамаддуни муосир ба шумор меравад. Аҳаммияти 

рушди соҳибкории истеҳсолӣ имрўз дар кишвар афзоиш ѐфта, оид ба 

таъмини рушди устувори он аз тарафи кишвар тадбирҳои зиѐд андешида 

мешаванд.  

Вобаста ба истифода ва ҷорӣ намудани технологияи илмталаб қайд 

кардан лозим аст, ки Тоҷикистон, ки дорои калони бойигарии табиӣ 

мебошад, рушди муносибатҳои истеҳсолї, махсусан дар базаи коркарди 

пахта, соҳаи истихроҷи маъданҳои кўҳӣ ва монанди инҳо арзиши 

иловашударо таъсис намудан мумкин мебошад. Дар баробари ин, 

дастгирии комплекси агросаноатӣ, ки коркарди маҳсулоти он яке аз 

ҷузъҳои асосӣ ба шумор меравад, барои таъсиси ҷойҳои нави корӣ ва 

таъмини бехатарии озуқаворӣ пояи устувор мегузорад. Дар ин ҷо сухан 

дар бораи бастабандӣ, коркард ва ба ҷойи таъинот интиқоли маҳсулоти 

кишоварзӣ меравад.  

Аз таҳлилҳо бармеояд, ки таълим ва баланд бардоштани сатҳи 

касбияти кормандони соҳибкории истеҳсолӣ яке аз роҳҳои баланд 

бардоштани самаранокии истеҳсолот ба шумор меравад. Дар Ҷумҳурии 

Тоҷикистон, ки қувваи кории арзон дорад, баланд бардоштани сатҳи 

касбият махсусан дар соҳаҳои илмталаб, аз ҷумла технологияи 

иттилоотӣ, идоракунии равандҳои истеҳсолот ва монанди инҳо сифати 

маҳсулоти ватаниро баланд намуда, барои таҳкими имкониятҳои 

содиротї ва ба воридотнигаронидашуда пояи устувор хоҳад гузошт.  

Бо иртибот ба муаммои баррасишаванда, қайд кардан зарур аст, ки 

дастгирии маблағгузорӣ ва дигар намуди имтиѐзҳои соҳибкории хурду 

миѐна, ки дар кишвар омили муҳимми рушди фаъолияти хоҷагидорӣ 

эътироф гаштааст, барои рушди соҳибкории истеҳсолӣ роҳи дигари 

такмили фаъолият ба шумор меравад. Субсидияи давлатӣ, имтиѐзҳои 

андозиву фоизи пасти бонкӣ барои ҷорӣ намудани технологияи муосир 

дар раванди истеҳсолот ба соҳибкорони хурду миѐнаи истеҳсолӣ 

мусоидаткунанда мебошад.  

Барои баланд бардоштани самаранокии соҳибкории хурду миѐнаи 

истеҳсолии саноатї, аз нуқтаи назари инноватсионї, иҷроиши чунин 

чорабиниҳои зерин метавонанд мусоидат намоянд:  

“- дастгирии рушди кластерҳои инноватсионии ҳудудӣ; 

- фароҳам овардани инфрасохтори зарурӣ барои дастгирии 

истеҳсолоти хурд ва миѐнаи баланди технологӣ;  

- таъсис ва рушди бизнес-инкубаторҳо;  

- ҳавасмандгардонии ҳамкорӣ, роҳандозии робитаҳои корӣ ва 

табодули иттилоот байни корхонаҳои хурд” [99, с. 233]. 

Албатта, бе ҷалби сармоягузории хориҷӣ татбиқи чунин тадбирҳо 

имконнопазир мегардад. Маҳз ҳамкориҳои судманди тиҷоративу 

иқтисодӣ ва сармоягузорӣ бо кишварҳои дуру наздик барои рушди 

соҳибкории истеҳсолӣ метавонад пояи устувори молиявӣ гузорад. 

Инчунин, ҷалби сармоягузорї, махсусан, аз кишварҳои шарикони рушд 

барои соҳибкории саноатӣ заминаи молиявӣ гузошта, барои аз худ 

кардани таҷрибаи идоракунӣ, устуворнокии алоқаҳои мутақобилан 

судманд бо бозорҳои хориҷӣ ва дастрасӣ ба инноватсия шарти муҳим дар 

шароити кунунӣ маҳсуб меѐбад.  

Тавсеаи имкониятҳои содиротӣ ва рушди муносибатҳои 

истеҳсолоти воридотивазкунанда низ яке аз роҳҳои баланд бардоштани 

сатҳи фаъолнокии соҳибкории истеҳсолӣ дар шароити эълон намудани 

саноатикунонии кишвар ва вусъати шуғли пурмаҳсул ба шумор меравад. 

Албатта, баланд бардоштани сатҳи устуворнокии иқтисодиѐти 

корхонаҳои истеҳсолӣ васеъ гардонидани имкониятҳои содиротӣ ва 

афзоиши иқтидори истеҳсолотро барои бомуваффақият ба бозори 

минтақавию ҷаҳонӣ баромаданро талаб менамояд.  

Ҷорӣ намудани усулҳои нави истеҳсолот, бо мақсади истифодаи 

оқилонаи захираҳои табиӣ ва самаранок идора намудани энергияи 

барқароршаванда дар мутобиқсозӣ бо стандартҳои байналхалқии 

экологї, барои кишвар дар самти таҳкими муносибатҳои истеҳсолӣ 

шарти муҳим маҳсуб меѐбад. Инчунин, бунѐди паркҳои технологӣ, 

стартапҳо ва минтақаҳои махсуси иқтисодӣ, ки шакли фаъолияташон 

инноватсионии истеҳсолӣ ба шумор меравад, барои дастрасӣ ба 

инфрасохтори муосир ва рушди устувори тиҷорат заминаи устувор 

мегузоранд.  

Татбиқи чунин тадбирҳои зарурӣ барои рушди соҳибкории 

истеҳсолӣ дар кишвар бунѐди заминаи калони молиявию инфрасохторӣ 

ва истеҳсолӣ мусоидат намуда, мавқеи кишварро дар бозори минтақавӣ 

ва ҷаҳонӣ баланд мебардорад ва иқтисодиѐти рақобатпазирро дар 

заминаи таъмини рушди устувори истеҳсолӣ таъмин мегардонад.  

Аз рўйи таркиби овардашуда, ќайд кардан мумкин аст, ки барои 

рушди минбаъдаи соњибкории истењсолї дар кишвар чунин самтњо 

муњим мебошанд:  

“- истифодаи имкониятњои дохилї ва афзалиятњои муќоисавии 

кишвар;  

- истењсоли мањсулоти ивазкунандаи воридотї;  

- рушди корхонањои хурди саноатї дар мањалњо;  

- ташкили минтаќањои кластерї ва монанди инҳо” [105, с. 76]. 

Бояд қайд кард, ки Ҷумҳурии Тоҷикистон нияти ташаккулѐбӣ ва 

бунѐди иқтисодиѐти инноватсиониро дар пеш гузошта, бе рушди 

соҳибкории истеҳсолӣ дар заминаи истифодаи технологияи муосир ва 

инноватсия ин иқдом имконнопазир мегардад. Гузаштан ба модели 

иқтисодиѐти инноватсионӣ анҷоми корҳои зиѐдеро, аз қабили рушди 

сармояи инсонӣ, омодаи сохтани кадрҳои баландихтисос, ташаккулѐбии 

иқтисодиѐти рақамӣ ва иқтисодиѐти сабз ва тавсеаи имкониятҳои 

содиротиро талаб менамояд.  

Вобаста ба ин, қайд кардан муҳим аст, ки самтҳои афзалиятноки 

рушди иқтисодиѐти инноватсионӣ аз тадбирҳои зерин вобастагӣ дорад:  

- љалби сармоягузорињо барои татбиќи лоињањои тиљоратї;  

- маблағгузории муштараки давлатии рушди технологияҳои нав;  

- афзоиши захираҳои инсонӣ барои татбиқи фаъолияти 

инноватсионӣ;  

“- баланд бардоштани самаранокии танзими зиддиинҳисорӣ ва 

механизмҳои ҳифзи рақобат;  

- фароҳам овардани фазои мусоиди институтсионалӣ барои рушди 

инноватсионӣ” [28]. 

Бояд қайд кард, ки дар баробари имкониятҳои васеъ ва мавҷудияти 

тадбирҳои рушди соҳибкории истеҳсолї, инчунин, мушкилоти зиѐде низ 

вуҷуд доранд, ки барои рушди фаъолияти хоҷагидории кишвар 

монеаҳоро эҷод мекунанд. Албатта, ҳалли масъалаҳои марбут ба 

мушкилоти мавҷудбуда андешидани чораҳои заруриро талаб менамояд. 

Ба асостарини чунин мушкилот дохил мешаванд:  

- рақобати номукаммал байни истеҳсолоти маҳсулоти ватанӣ ва 

хориҷӣ;  

- сатҳи пасти маблағгузории корхонаҳо, бинобар сабаби маҳдуд 

будани захираҳои худии молиявӣ;  

- фарсудашавии воситаҳои асосӣ дар низоми иқтисодиѐт;  

- афзоиши хароҷот, аз ҷумла хароҷоти интиқоли молу маҳсулот;  

- сатҳи пасти дастрасӣ ба инноватсия ва ашѐи хом, технологияҳои 

муосир ва сармояи қарзӣ;  

“- сатҳи пасти самаранокии муносибатҳои истеҳсолӣ;  

- сатҳи пасти қобилияти пардохтпазирии аҳолӣ;  

- сатҳи пасти тахассус ва таҷрибаи номукаммали соҳибкорон;  

- ноустувории муҳити бозор дар иқтисодиѐт;  

- фаҳмиши маҳдуди принсипҳои тиҷорат” [73,30]. 

Таҳлилҳо нишон медиҳанд, ки барои бартараф намудани мушкилот 

дар самти рушди фаъолияти соҳибкорӣ, махсусан соҳибкории истеҳсолї, 

ба самтҳои зерин диққати асосї равона кардан зарур мебошад.  

Ҷадвали 3.3. - Самтњои пешгирикунандаи мушкилоти рушди соњибкории 

истењсолї дар Љумњурии Тољикистон 

Самт Тадбирњо 

Таъсиси иқлими мусоиди соҳибкории 
истеҳсолӣ 

Содагардонии бақайдгирӣ ва 
иҷозатномадиҳӣ 

Мубориза бар зидди амалиѐти молиявии 
ғайриқонунӣ 

Беҳтарсозии низоми молиявию андозӣ 

Бунѐди инфрасохтори муосир 

Таъсиси инфрасохтори энергетикӣ 

Рушди инфрасохтори логистикиву 
нақлиѐтӣ 

Ташаккули технологияи рақамӣ 

Дастгирии молиявӣ ва танзими давлатӣ 
дар шакли маблағгузорӣ 

Танзими фоизи бонкӣ 

Грантҳои давлатӣ ва байналмилалӣ 

Бунѐди иқлими мусоиди сармоягузорӣ 

Рушди сармояи инсонӣ 

Таъсиси марказҳои таълимӣ барои баланд 
бардоштани сатҳи касбият 

Такмили ихтисос 

Баланд бардоштани маданияти бозоргонӣ 
ва сатҳи дониши соҳибкорон 

Рушди инноватсия ва дастрасӣ ба 
технология 

Рушди тадқиқоти илмӣ 

Ҷорӣ намудани технологияи муосир 

Таъсиси технопарк ва стартапҳо 

Дастрасӣ ба бозори муосир 

Бастани шартномаҳои байналхалқӣ 

Таъмини рақобатпазирии молу маҳсулот 

Васеъ намудани имкониятҳои бозори 
дохилӣ 

Устуворнокии муҳити сиѐсиву иқтисодӣ 

Бунѐди базаи муосири ҳуқуқӣ 

Ҳимоя ва ҳифзи моликият ва 
манфиатҳои соҳибкорони истеҳсолӣ 

Дастгирии давлат ва ташабусҳои 
иҷтимоӣ 

Сарчашма: [72, с. 5; 76, с. 75; 97, с.64; 99,с.233; 105, с.74].   

Самтҳои пешгирикунандаи мушкилоти рушди соҳибкории 

истеҳсолӣ дар Ҷумҳурии Тоҷикистон, тавре ки аз ҷадвали 3.3. бармеояд, 

бисѐр мебошанд ва самаранок ба роҳ мондани онҳо дар татбиқи 

ҳадафҳои рушди фаъолияти соҳибкории истеҳсолӣ шарти муҳим дар 

шароити кунунӣ маҳсуб меѐбад. Содагардонӣ ва иҷозатдиҳии 

соҳибкории истеҳсолї, пеш аз ҳама, монеаҳои маъмуриро бартараф 

намуда, равандҳои ба даст овардани иҷозатро ошкор менамояд. 

Инчунин, имтиѐзҳои андозӣ, махсусан барои соҳибкории хурду миѐнаи 

саноатї, мушкилоти зиѐдро бартараф менамояд.  

Рушди соҳаи энергетика шабакаи нақлиѐтӣ ва бунѐди 

инфрасохтори рақамӣ низ аз самтҳои стратегии кишвар дар рушди 

минбаъдаи кишвар арзѐбӣ мегардад. Сармоягузории инфрасохтори 

нақлиѐтиву энергетикӣ, беҳтарсозии сифати роҳҳо барои интиқоли 

маҳсулот ва ашѐи хом дар қаламрави кишвар ва берун аз онро мусоидат 

мекунад ва таъмини дастрасӣ ба интернети тезсуръат бошад, барои 

рақамикунонии фаъолияти соҳибкории истеҳсолӣ талаботи замони 

муосир ба шумор меравад.  

Таҳлилҳо нишон медиҳанд, ки яке аз роҳҳои такмили фаъолияти 

соҳибкории истеҳсолӣ таъмини дастрасӣ ба маблағгузории фаъолият 

маҳсуб меѐбад. Пешниҳоди қарзҳои имтиѐзнок ва фоизи пасти бонкӣ, 

ҷалби сармоягузориву грантҳо барои таъсиси рушди устувори 

муносибатҳои истеҳсолӣ шарти зарурӣ ба шумор мераванд. Ғайр аз ин, 

таълими мутахассисони баландпоя, таъсиси марказҳои таълимӣ барои 

рушди истеҳсолот, ҳамкорї бо муассисаҳои таълимӣ ва таҳияи 

барномаҳои муосир барои соҳибкорони муосир яке аз самтҳои рушди 

соҳа ба ҳисоб мераванд.  

Вобаста бо баланд гаштани мақоми илм дар рушди иқтисодиѐти 

ҷаҳон, қайд кардан зарур аст, ки рушди инноватсия ва технология дар 

шароити кунунӣ ба шарти муҳимми тараққиѐт дар ҳамаи соҳаҳои ҳаѐти 

ҷамъиятӣ табдил гаштааст. Таъсиси марказҳои тадқиқотӣ, ҳамкорї бо 

муассисаҳои бонуфузи таълимӣ, ҷорӣ намудани технологияи навтарин ва 

таъсиси технопаркҳо барои рушди босуботи иқтисодии ҳар як кишвари 

соҳибистиқлол талаботи замони муосир ба шумор меравад.  

Инчунин, беҳтарсозии дастрасӣ ба бозорҳои муосир дар заминаи 

бастани шартномаҳои байналхалқӣ, ворид шудан ба бозори минтақавию 

ҷаҳонӣ, иштироки фаъол дар тақсимоти байналхалқии меҳнат барои 

рушди соҳибкории истеҳсолӣ омили муҳимтарини рушд маҳсуб меѐбад. 

Дар баробари ин, ҳавасмандгардонии талабот ба воситаи хариди 

давлатӣ ва дастгирии истеъмолкунандагони маҳсулоти ватанӣ самти 

муҳимми сиѐсати иқтисодии корхонаҳои истеҳсолӣ ба ҳисоб меравад.  

Бо иртибот ба мавзуи тадқиқот, қайд кардан зарур аст, ки 

устуворнокии ҳолати сиѐсӣ ва муҳити ҳуқуқӣ низ шарти муҳимми рушди 

муносибатҳои бозоргонӣ ва фаъолияти хоҷагидории кишвар арзѐбӣ 

мегардад. Таъмини иҷрои қонунгузорӣ ва шаффофияти он барои 

соҳибкорон, ҳимояи манфиатҳою ҳифзи моликият, ҳавасмандгардонии 

соҳибкории истеҳсолӣ тавассути дастгирии давлатӣ барои рушди 

босуботи фаъолият махсус зарур ба ҳисоб меравад.  

Дар шароити тағйирѐбии иқлим барои Ҷумҳурии Тоҷикистон, ки 

ташаккул додани иқтисодиѐти сабзро ният кардааст, ҷорӣ намудани 

технологияи устувор, паст намудани сатҳи ифлосшавии муҳити зист, 

истифодаи энергияи барқароршаванда барои истеҳсоли маҳсулоти сабз 

ва соҳибкории истеҳсолии сабз заминаи устувор хоҳад гузошт.  

Њамин тариқ, татбиқи чораҳои дар боло зикргардида, барои 

Ҷумҳурии Тоҷикистон имконият медиҳанд, ки барои рушди соҳибкории 

истеҳсолӣ шароитҳои мусоиди иқтисодиву инфрасохторӣ ва молиявӣ 

фароҳам гашта, рақобатпазирии корҳонаҳои истеҳсолии ватанӣ ва дар 

заминаи он, таъмини рушди устувори иқтисодӣ имконпазир мегардад. 

Таҳлилҳо нишон доданд, ки роҳҳои такмили соҳибкории истеҳсолӣ 

тавассути васеъ намудани имкониятҳои истеҳсолӣ, таъсиси ҷойҳои нави 

корӣ, афзоиши даромад ва баланд бардоштани сатҳу сифати маҳсулот ва 

хизматрасонӣ, ҷалби сармоягузорӣ, дастгирии давлатӣ ва таъмини 

рақобатпазии корхонаҳо вобастагӣ дорад.  

Љумҳурии Тоҷикистон, ки нияти гузаштан ба модели саноатии 

инноватсиониро дорад, рушди фаъолияти соҳибкории истеҳсолӣ яке аз 

самтҳои муҳимми сиѐсати иқтисодӣ арзѐбӣ мегардад. Аз ин лиҳоз, 

андешидани тадбирҳои баланд бардоштани самаранокии соҳибкории 

истеҳсолӣ саривақтӣ ва рўзмарра ба шумор рафта, барои фаъолияти 

хоҷагидории кишвар яке аз проблемаҳои пешбаранда дар низоми 

муносибатҳои иқтисодӣ маҳсуб меѐбад. Бинобар ин, дар кишвар бояд 

мунтазам барои рушди равандҳои истеҳсолӣ тадбирҳои зарурї, аз 

қабили такмили қонунгузорӣ, таъсиси корхонаҳои муштараки истеҳсолӣ, 

бунѐди технопаркҳои истеҳсолӣ, беҳтарсозии фаъолияти соҳибкории 

истеҳсолӣ дар заминаи пешниҳодҳои имтиѐзҳои андозу гумрукӣ 

андешида шаванд.  

 

3.3. Ташаккули стратегияи рушди соњибкории истењсолї дар низоми 

фаъолияти хољагидорї 

 

Яке аз самтҳои афзалиятноки сиѐсати иқтисодии кишвар дар 

шароити кунунӣ таҳия ва татбиқи афзалиятҳои соҳибкории истеҳсолӣ ба 

шумор меравад. Таъмини рушди босуботи соҳибкории истеҳсолӣ барои 

тамоми соҳаҳои фаъолияти хоҷагидорӣ заминаи устувори молиявию 

иқтисодӣ ба воситаи таъсиси ҷойҳои нави корӣ ва рақобатпазирии 

корхонаҳо муҳайѐ месозад. Имрўз дар шароити ташаккулѐбии тартиботи 

нави иқтисодӣ мубрамияти рушди соҳибкории истеҳсолӣ аз сатҳи 

мутобиқатшавӣ ба воқеияти нави иқтисодиву технологӣ ва 

инноватсиониву экологӣ вобастагии калон пайдо кардааст.  

Воқеиятҳои нав, ки барои рушди соҳибкории истеҳсолӣ фазои 

мусоид муҳайѐ мекунанд, аз қабили баланд бардоштани сатҳи 

рақобатпазирии корхонаҳои истеҳсолӣ, рушди технологӣ ва инноватсия, 

тағйир ѐфтани вазъи бозор ва хоҳиши истеъмолкунандагон, идоракунии 

хавфҳои муосир, таъмини рушди устувори иқтисодӣ, истифодаи 

самараноки иқтидори захиравӣ, рақамикунонии ҳаѐти хоҷагидорӣ ва 

монанди инҳо, ҷанбаҳои асосӣ ба шумор мераванд.  

Бояд қайд кард, ки дар бозори муосир рақобати васеъ мавҷуд 

мебошад ва барои рушди устувор самаранокии фаъолияти корхонаҳои 

истеҳсолӣ бояд доимо таъмин карда шавад. Стратегияе, ки барои рушди 

муносибатҳои истеҳсолӣ равона гардидааст, бояд, пеш аз ҳама, барои дар 

оянда рақобатпазир мондан ва ба вазъи бозори муосир мутобиқат кунад. 

Инчунин, ба вуҷуд омадани муносибатҳои нав дар заминаи рушди 

технологияи муосири соҳибкории истеҳсолӣ имкониятҳои навро пайдо 

мекунад. Бе таҳияи стратегияи мувофиқат ба вазъи бозори муосир ва 

талаботи замон баланд бардоштани маҳсулнокии меҳнат ва сифати молу 

хизматрасонӣ имконнопазир мегардад.  

Бо иртибот ба ин масъала, инчунин, қайд кардан зарур аст, ки 

истеъмолкунандагони ҳозира сифати баланди маҳсулот ва аз ҷиҳати 

экологӣ тоза будан ва хизматрасонии муосирро эътироф мекунанд. 

Бинобар ин, стратегияи рушди муосир талаботи нави 

истеъмолкунандагонро аз нуқтаи назари таъмини рушди босуботи соҳа ба 

назар мегирад.  

Ташаккули стратегияи рушд дар ҳама давру замон, махсусан дар 

шароити буҳрон ва мавҷудияти хавфҳои муосир, пеш аз ҳама, барои рушди 

тиҷорат нигаронида мешавад. Стратегияи хуби илман асоснокшуда, барои 

пешгирии хатарҳои муосир ва буҳронҳои молиявию иқтисодӣ ва дигар 

омилҳои таъсиррасони дохиливу беруна мусоидат менамояд.  

Дар баробари ин, дар шароити кунунӣ ширкатҳо бинобар сабаби 

рақобатпазир мондан дар бозор маҷбур мешаванд, ки чунин стратегияро 

таҳия намоянд, ки барои ҷанбаҳои нави муносибатҳои иқтисодӣ 

мусоидаткунанда бошад. Стратегияе, ки барои баланд бардоштани 

рақобатпазирии корхонаҳои истеҳсолӣ заминаи хуб мегузорад, пеш аз ҳама, 

нуфузи онро дар низоми иқтисодӣ баланд мегардонад.  

Дар бораи ташаккулѐбӣ ва рушди муосири корхонаҳои истеҳсолӣ 

сухан ронда, масъалаҳои баланд бардоштани маҳсулнокии меҳнатро 

махсусан баррасӣ намудан қобили қабул мешуморем. Соҳибкории 

истеҳсолии муосир имрўз сатҳи баланди маҳсулнокӣ ва 

диверсификатсиякунонии истеҳсолотро талаб менамояд. Маҳз стратегияе, 

ки барои беҳтарсозии идоракунии корхонаҳои истеҳсолот равона 

гардидаанд, дар таъмини рушди босуботи иқтисодиѐти корхонаҳо нақши 

асосиро иҷро мекунанд.  

Бояд қайд кард, ки рушди ҳамгироии иқтисодӣ ва ҷаҳонишавӣ барои 

ҳамкориҳои судманди иқтисодӣ, пеш аз ҳама, барои афзоиши воридоту 

содироти мол имкониятҳои навро пешниҳод мекунад, ки онҳо рақобатро 

дар бозори дохилӣ ва беруна мустаҳкам менамоянд. Стратегияи рушд 

барои корхонаҳои истеҳсолӣ на фақат имкониятҳои васеъ намудани 

фаъолият ва баромадан ба бозори нав, балки ба вазъи бозори муосири 

ҷаҳон мутобиқ шуданро низ мусоидат мекунад.  

Яке аз самтҳои муҳимми рушди тамоми фаъолияти хоҷагидории 

кишвар дар шароити кунунӣ истифодаи самараноки усулҳои муосир, ба 

монанди истифодаи маълумотҳои рақамӣ ва монанди инҳо, ба ҳисоб 

меравад. Истифодаи самараноки маълумотҳо ва дар заминаи онҳо таҳлили 

равандҳои истеҳсолот, инчунин, омили муҳим барои таъмини рушди 

босуботи оянда арзѐбӣ мегардад. Аз ин лиҳоз, дар стратегияҳои ҳозира 

масъалаҳои таҳкими рақамикунонии фаъолияти хоҷагидорӣ мавқеи 

махсусро ишғол менамояд. Дар ин ҷо сухан дар бораи тез ва асосноки ҳалли 

масъалаҳои иқтисодиву иҷтимоӣ дар заминаи рақамикунонӣ низ меравад.  

Вобаста ба масъалаи баррасишаванда, бояд қайд кард, ки дар 

кишварҳои пасошуравӣ соҳибкории истеҳсолӣ аз ҷумлаи фаъолиятҳои 

хавфнок ба ҳисоб меравад, зеро тағйироти сохтории иқтисодиѐт шароити 

заруриро барои рушди соҳибкории истеҳсолӣ фароҳам наовардааст. 

Ҳамчунин, рушди соҳибкории истеҳсолӣ бо душвории дастрасӣ ба баъзе 

захираҳо, набудани ҳавасмандкуниҳои дохилӣ, сатҳи пасти ихтисоси 

соҳибкорони навкор, тарси душвориҳо ва мавҷудияти манбаъҳои даромади 

осон ва дастрас маҳдуд карда мешавад [119, с. 33]. 

Албатта, вақте дар бораи рушди ин ѐ он соҳаи иқтисодӣ масъалаҳо 

баррасӣ мегарданд, ҳавасмандкунї ва дастгирии давлатӣ дар он ҷо самти 

афзалиятноки рушди босубот арзѐбӣ мегардад. Дар бисѐри давлатҳо давлат 

барои таъмини рушди устувори соҳибкории истеҳсолӣ тамоми шароитҳои 

муфидро аз қабили имтиѐзҳои молиявию грантҳо, субсидия ва субвенсия 

пешниҳод менамояд. Стратегияи рушди соҳа барои истифодаи максималии 

оқилонаи чунин имкониятҳо мусоидат мекунад.  

Ҳамин тариқ, стратегияи соҳибкории истеҳсолї, аз нуқтаи назари 

таъмини рушди устувор, пешгирии хавфҳои муосир ва мутобиқшавӣ ба 

равандҳои тезтағйирѐбандаи бозори нав басо муҳим ва рўзмарра маҳсуб 

меѐбад. Инчунин, ҷорӣ намудани технологияи нав ва баланд бардоштани 

маҳсулнокии меҳнат дар корхонаҳои истеҳсолӣ аз татбиқи дурусти 

муқаррароти стратегия вобастагӣ дорад. Албатта, татбиқи самараноки 

барномаҳои иқтисодӣ ва стратегияи рушди соҳа барои корхонаҳои 

истеҳсолӣ имконияти фаъолияти фаъол таъмин менамояд.  

Дар Ҷумҳурии Тоҷикистон рушди соҳибкории истеҳсолӣ самти 

афзалиятноки рушди иқтисодиѐт эътироф гаштааст. Эълон намудани 

саноатикунонии босуръат ва вусъати шуғли пурмаҳсул аз рушди 

соҳибкории истеҳсолӣ вобастагии калон дорад. Бинобар ин, дар кишвар 

барои ҳавасмандгардонӣ ва рушди соҳибкории истеҳсолӣ тадбирҳои зерин, 

аз қабили таъсиси базаи ҳуқуқӣ, дастгирии давлатии соҳибкории истеҳсолӣ, 

таъсиси иқлими мусоиди сармоягузорӣ ва беҳтарсозии шарту шароитҳои 

тиҷоратӣ андешида шудаанд.  

Инчунин, дар кишвар қонунҳои зиѐд барои ҳавасмандгардонии 

соҳибкории истеҳсолӣ қабул гардидаанд, ки барои рушди соҳа фазои 

мусоиди ҳуқуқӣ муҳайѐ намудаанд. Ба меъѐрҳои асосии ҳуқуқии рушди 

соҳибкорӣ Қонуни Ҷумҳурии Тоҷикистон «Дар бораи ҳимоя ва дастгирии 

давлатии соҳибкорӣ дар Ҷумҳурии Тоҷикистон», Қонун «Дар бораи 

минтақаҳои озоди иқтисодӣ» (МОИ), Қонун «Дар бораи сармоягузорӣ», 

Қонун «Дар бораи низоми патентӣ», Қонун «Дар бораи танзими техникӣ», 

Қонун «Дар бораи ҳифзи рақобат», Кодекси андози Ҷумҳурии Тоҷикистон, 

Қонун «Дар бораи иҷозатномадиҳӣ ба баъзе намудҳои фаъолият» ва 

монанди инҳо дохил мешаванд.  

“Бо иртибот ба мавзуи тадқиқот, бояд қайд кард, ки рушди 

иҷтимоию иқтисодии Тоҷикистон бо сатҳи рушди саноат алоқамандии 

зич дорад, ки саҳми соҳаҳоро дар таъмини рушди инноватсионии 

иқтисодӣ ба таври объективӣ инъикос мекунад. Аз ин лиҳоз, бо мақсади 

таъмини диверсификатсияи иқтисодиѐт, рушди иқтидори инноватсионии 

он ва рушди саноати коркард ва технологияҳои баланд, тиҷоратӣ 

гардонидани коркардҳои илмие, ки дар бозорҳои дохилӣ ва хориҷӣ 

рақобатпазиранд, Стратегияи саноатии Ҷумҳурии Тоҷикистон барои 

давраи то соли 2030 тартиб дода шуд” [21]. 

Дар баробари ин, дар Ҷумҳурии Тоҷикистон барномаҳои рушди 

соҳа ва стратегияҳои зиѐд низ таҳия гардидаанд, ки барои таъмини 

рушди устувори минбаъдаи соҳа нигаронида шудаанд. Барномаҳои 

асосие, ки дар марҳилаи рушди соҳибкорӣ таҳия гардидаанд, аз Стратегияи 

миллии рушди соҳибкорӣ, Барномаи рушди саноат барои солҳои 2020-2030, 

Барномаи рушди содирот, ки ба дастгирии содироти маҳсулоти истеҳсолӣ 

нигаронида шудааст, Консепсияи рушди соҳибкорӣ дар Ҷумҳурии 

Тоҷикистон барои давраи то соли 2015, Консепсияи рушди саноати 

Ҷумҳурии Тоҷикистон, Татбиқи дастгирии соҳибкорӣ, Барномаи 

миѐнамуњлати рушди Љумњурии Тољикистон барои солњои 2016-2020, 

Стратегияи миллии рушди истеҳсолот, коркарди пахта ва саноати нассоҷӣ 

дар Ҷумҳурии Тоҷикистон барои солҳои 2024-2040 иборат мебошанд.  

Чунин меъѐрҳои ҳуқуқӣ ва барномаҳои рушди соҳа барои таъмини 

рушди устувори соҳибкории истеҳсолӣ дар кишвар заминаи калони ҳуқуқӣ 

гузошта, дар таҳкими муносибатҳои истеҳсолӣ ва бартараф намудани 

монеаҳо заминаи калон гузоштаанд.  

Масалан, мувофиқи Консепсияи рушди соҳибкорӣ дар Ҷумҳурии 

Тоҷикистон барои давраи то соли 2015 дар соҳаи саноат татбиқи чунин 

тадбирҳо пешбинӣ шудааст:  

- бунѐди корхонаҳои хурди коркард ва бастабандии маҳсулоти 

кишоварзӣ ва дигар маҳсулоти кишоварзӣ;  

- ташкили корхонаҳо оид ба сохтмон, пардоз ва таъмири биноҳои 

истиқоматӣ, муассисахои бачагона, иншоотҳои варзишӣ, роҳҳо, 

кабудизоркунӣ;  

- истеҳсоли масолеҳи бинокорӣ аз ашѐи хоми маҳаллӣ;  

- барпо намудани корхонаҳои монтажи таҷҳизот, механизмҳо, 

мошинҳо ва асбобҳои рўзгор;  

- истеҳсоли либос, пойафзол ва маснуоти заргарӣ;  

- рушди гидроэнергетикаи хурд ва манбаъҳои ғайрианъанавии 

энергия;  

- коркарди ашѐи хоми дуюмдараҷа [8]. 

Чунин тадбирҳои андешидашуда ба рушди соҳибкории истеҳсолӣ ба 

воситаи таъсиси фазои мусоиди иқтисодӣ таъсири калон расонидаанд. 

Самтҳои асосии таъсирот, пеш аз ҳама, аз пешниҳоди субсидия ва дигар 

намуди кумакпулӣ, имтиѐзҳои қарзиву андозбандӣ, таъмини дастрасӣ ба 

инфрасохтори муосир ва логистика, баланд бардоштани сатҳи касбияти 

омўзгорон ба воситаи таълими бетанаффус, бартараф намудани монеаҳои 

маъмурӣ, дастгирии технологї ба монанди ҳавасмандкунии инноватсионӣ, 

дастгирии истеҳсолкунандагони ватанӣ ва монанди инҳо, иборат 

мебошанд.  

Қайд кардан зарур аст, ки дар Ҷумҳурии Тоҷикистон барои рушди 

соҳибкории истеҳсолӣ шароитҳои калони муфид мавҷуд мебошанд. Дорои 

калони захираҳои табиӣ, мавқеи ҷуғрофии кишвар, дорои захираҳои калони 

инсонӣ, қувваи кории арзон ва бойигарии калони азхуднашуда, ки барои 

коркарди маҳсулот низ метавонанд заминаи калон гузоранд, дар таъмини 

рушди устувори соҳа шарти муҳим арзѐбӣ мегарданд. Дар ин ҷо сухан дар 

бораи қувваи арзони аз ҷиҳати экологӣ тоза, нафт ва газ, ангишт, коркарди 

маҳсулоти нафтӣ, саноати кўҳӣ, металлургия, аз он ҷумла металлургияи 

ранга, меравад.  

Дар бораи афзалиятҳои махсуси саноатӣ сухан ронда қайд кардан 

зарур аст, ки бартараф намудани мушкилотҳои соҳаи мазкур аз сиѐсати 

дурусти иқтисодии кишвар вобастагӣ дорад. Дар ин ҷо сухан дар бораи он 

меравад, ки мо бояд мушкилотҳои мавҷударо ба вариантҳои имконпазир 

табдил дода тавонем.  

Албатта, соҳаи саноат дар Ҷумҳурии Тоҷикистон дар баробари 

мавҷудияти афзалиятҳо бо проблемаҳои гуногун низ рӯ ба рӯ мегардад. 

Ошкор намудани чунин омилҳои таъсиррасон барои мо истифодаи 

самараноки иқтидори муносибатҳои истеҳсолиро имкон медиҳад. Аз ин рӯ, 

дар Стратегияи миллии рушди Ҷумҳурии Тоҷикистон барои давраи то соли 

2030 дар самти саноат масъалаҳои махсус, афзалиятҳои соҳа ва натиҷаҳои 

чашмдошт баррасӣ гаштааст.  

Ҷадвали 3.4. - Проблемањо ва афзалиятњои махсуси саноати Љумњурии 

Тољикистон  

Масъалањои 
махсус 

Номукаммалии низоми андозбандї сатҳи пасти механизмњои 
дастгирии молиявию ќарзӣ, номукаммалии фаъолияти сармоягузорї 
ва инноватсионї, сатњи пасти њамкорињои дохилисоњавї, суст тараққї 
кардани ҳамгироии иқтисодӣ, рушд наѐфтани муносибатњои кластерї, 
сифати пасти мањсулот, талаботи зиѐд доштан ба истифодаи неру, 
сатҳи пасти маҳсулнокии меҳнат, номукаммал будани механизмњои 
идоракунии партовњои истењсолоти саноатї 

Афзалиятњои 
махсус 

Баланд бардоштани раќобатпазирии соњањои саноатї, афзоиши њаљми 
истењсоли мањсулоти саноатї, ташкили низоми самараноки тайѐр 
намудани мутахассисони баландихтисоси соҳа, бунѐди асосњои 
институтсионалї барои рушди устувори саноат, ташкили кластерњои 
инноватсионї, мусоидат ба рушди содирот ва молҳои 
воридотивазкунї, рушди соњаи комплекси агросаноатї (коркарди 
мањсулоти меваю сабзавот), рушди соҳаи сохтмон, саноати сабук ва 
хўрокворӣ. 

Натиљањои 
чашмдошт 

 Амалисозии тадбирњои банаќшагирифташуда дар бахши воқеии 
иқтисодиѐт, афзоиши ҳиссаи саноат дар сохтори ММД, дар заминаи 
афзоиши маҳсулоти саноатї, гузаштан ба модели индустриалии 

аграрӣ, афзоиши ҳиссаи коркарди маҳсулоти саноат, се маротиба зиѐд 
намудани ҷойҳои корӣ дар соҳаи саноат, афзоиши истеҳсоли қувваи 
барқ аз рўйи консепсияи 10/10/10/10      

Сарчашма: таҳияи муаллиф дар асоси [15, с. 74-75].  

Аз ҷадвал бармеояд, ки дар Ҷумҳурии Тоҷикистон самтҳои 

афзалиятнок барои рушди соҳибкории истеҳсолӣ зиѐд мебошанд ва 

истифодаи самараноки онҳо шарти муҳимми тараққиѐти соҳа ба шумор 

меравад. Бояд қайд кард, ки афзоиши нишондиҳандаҳои 

макроииқтисодӣ яке аз омилњои муҳимми рушди минбаъдаи кишвар ба 

ҳисоб меравад ва бинобар ин, зиѐд намудани истеҳсолоти маҳсулоти 

саноатӣ барои татбиқи чунин ҳадафҳо ҷузъи сиѐсати иқтисодии кишвар 

дар шароити муосир маҳсуб меѐбад.  

Афзоиши њаљми истењсоли мањсулоти саноатї, тайѐр намудани 

мутахассисони баландихтисоси дар соҳаи саноат, аз ҷумла дар самти 

рушди соҳибкории саноатӣ, бунѐди асосњои институтсионалї, ташкили 

кластерњои инноватсионї, афзоиши истеҳсолоти молҳои 

воридотивазкунанда ва ба содирот нигаронидашуда, рушди КАС-и 

кишвар аз тадбирҳое мебошанд, ки рушди муносибатҳои истеҳсолӣ 

заминаи устувори молиявию иқтисодӣ ва инфрасохторӣ мегузоранд ва аз 

афзалиятҳои махсуси соҳаи саноат ба шумор мераванд.  

Бо иртибот ба масъалаи баррасишаванда, инчунин, бояд қайд кард, 

ки афзоиши ҳиссаи саноат дар сохтори ММД, дар навбати худ, барои 

татбиқи дигар ҳадафҳои стратегӣ ба монанди вусъати шуғли пурмаҳсул, 

гузаштан ба модели индустриалӣ ва баланд бардоштани сатҳи 

рақобатпазирии иқтисодиѐти кишвар дар минтақа ва бозори ҷаҳон 

мусоидаткунанда мебошад.  

“Масалан, дар кишвар дар оянда бояд афзоиши истеҳсоли қувваи 

барқ аз рўйи консепсияи 10/10/10/10 татбиқ гардад. Чунин консепсия 

афзоиши иќтидори лоињавии низоми электроэнергетика, афзоиши 

содироти солонаи неруи барќ, афзоиши иќтидори дигар манбаъњои 

энергия ва коҳиши талафоти неруи барќро дар бар мегирад. Бояд дар 

рушди минбаъдаи кишвар иќтидори лоињавии низоми 

электроэнергетикаи кишвар ба 10 гВт ва содироти солонаи неруи барќ ба 

кишварњои минтаќа ба 10 млрд кВт соат расонида шавад. Инчунин, 

диверсификатсияи иќтидорњои низоми электроэнергетикаи љумњурї 

тавассути зиѐд кардани иќтидори дигар манбаъњои энергия, аз љумла 

ангишт, нафту газ ва манбаъњои барќароршавандаи энергия, дар њаљми 

на камтар аз 10 фоиз таъмин карда, талафоти неруи барќ дар љумњурї то 

10% паст карда мешавад” [15]. 

Њамин тариқ, самтҳои афзалиятноки рушди соҳибкории истеҳсолӣ 

дар барномаҳои рушди иқтисодиву стратегияҳои кишвар дарҷ гардида, 

мувофиқи банақшагирии стратегӣ мунтазам дар кишвар татбиқ гардида 

истодаанд. Таҳияи барномаҳову стратегияи рушди соҳибкории истеҳсолӣ 

ҷанбаҳои зиѐдро дар бар гирифта, пеш аз ҳама, барои татбиқи 

самаранокии соҳа ва таъмини рақобатпазирии корхонаҳои истеҳсолӣ 

нигаронида шудаанд.  

Ба ҷанбаҳои асосии барномаҳои рушди соҳибкории истеҳсолӣ дар 

шароити муосир дохил шуда метавонанд:  

- рушди инноватсия ва таҳлили бозор;  

- баланд бардоштани сатҳи рақобатпазирии маҳсулоти ватанӣ;  

- беҳтарсозии равандҳои истеҳсолот ва таҳлили 

рақобаткунандагон;  

- сармоягузории неруи инсонӣ ва рушди босубот;  

- васеъгардонии бозори фурўш ва диверсификатсияи истеҳсолот;  

- идоракунии хавфҳои муосир ва устуворнокии молиявӣ;  

- банақшагирии стратегӣ ва таъсиси бренди рақобатпазир;  

- таъсиси корхонаҳои муштарак дар заминаи ҳамкориҳои шарикӣ.  

Бояд қайд кард, ки гузаронидани ҳаматарафаи таҳлили бозор ва 

фаъолияти рақобаткунандагон дар бозори дохиливу беруна барои ошкор 

намудани тамоюли фаъолият ва имкониятҳои мавҷудбуда ва инчунин, 

барои муайян намудани тарафҳои қавӣ ва заифи онҳо кумак менамояд. 

Ҷорӣ намудани технологияи нав бошад, дар фаъолияти соҳибкории 

истеҳсолӣ, сармоягузории соҳа ва истифодаи усулҳои нави воситаҳои 

рақамикунонӣ рушди босуръати соҳаро таъмин менамояд.  

Яке аз ҷанбаҳои муҳимми рушди соҳибкории истеҳсолӣ, ки дар 

барномаҳои рушд ва стратегия мавқеи махсусро ишғол менамояд, баланд 

бардоштани сифати молу маҳсулот мебошад. Ҷорӣ намудани сифати 

стандарт дар фаъолияти хоҷагидорӣ ва назорати мунтазами сифати 

маҳсулот барои рақобатпазирии корхона шарти муҳим маҳсуб меѐбад. 

Бинобар ин, таълими кормандон дар самти назорати сифат, ҷамъкунӣ ва 

таҳлили маълумот оид ба истеъмолкунандагон аз қабили тадбирҳои 

беҳтарсозии фаъолияти корхонаҳои истеҳсолӣ ва беҳтарсозии равандҳои 

истеҳсолот ба ҳисоб меравад.  

Беҳтарсозии равандҳои истеҳсолӣ, ки рушди ҷараѐни логистикӣ ва 

паст намудани хароҷоти аз ҳисоби истифодаи самараноки фаъолиятро 

дар бар мегирад, самти афзалиятноки соҳа арзѐбӣ мегардад. Дар 

баробари ин, рушди устувор, ки дар бисѐр маврид барои таъмини рушди 

ҷанбаҳои экологӣ, дар заминаи ҷорӣ намудани ғояҳои истеҳсолоти 

устувор, истифодаи энергияи барқароршаванда, ҳифзи муҳити зист ва 

монанди инҳо нигаронида шудааст, шарти муҳим барои корхонаҳои 

муосири истеҳсолӣ маҳсуб меѐбад.  

Бояд қайд кард, ки дар баробари дигар ҷанбаҳо, дар шароити 

индустриаликунонии кишвар маблағгузоии неруи инсонӣ аз ҳама 

заруртар ба шумор меравад. Таълими мутахассисони соҳа, 

ҳавасмандгардонӣ барои баланд бардоштани сатҳи касбияти онҳо, ҷорӣ 

намудани барномаҳои таълимии муосир ва таъсиси шароити мусоид 

барои кору фаъолият барои рушди корхонаҳои истеҳсолӣ 

рақобатпазириро дар бозор таъмин менамояд.  

Маҳз дар заминаи татбиқи чунин тадбирҳо, мо метавонем дар 

бораи диверсификатсияи истеҳсолот ва васеъ гардонидани бозори 

тиҷоратї сухан ронем. Васеъ гардонидани сатҳи хизматрасонӣ ва 

номгўйи молу маҳсулот, азхудкунии бозорҳои нави минтақавию 

байналхалқӣ, ташаккули стратегияи мутобиқ ба вазъи бозори муосир аз 

қабили тадбирҳое мебошанд, ки рушди фаъолияти корхонаҳои 

истеҳсолиро тақвият мебахшанд.  

Бояд қайд кард, ки шарти муҳим барои гузариш ба муносибатҳои 

бозорӣ дар иқтисодиѐт беҳтар намудани ҳолати молиявӣ мебошад. Барои 

он ки асъори миллӣ дар механизми хоҷагӣ аҳаммияти бузург пайдо 

кунад ва ҳаҷми пул бо ҳаҷми молу маҳсулот мувозинат дошта бошад, 

зарур аст, ки бозор бо молҳои истеъмолии мардумӣ ва маҳсулоти 

хӯрокворӣ пурра гардад. Дар ҳаѐти ҷумҳурӣ расидан ба афзоиши ҳаҷми 

маҳсулоти хӯрокворӣ, молҳои истеъмолии мардумӣ ва бахши 

хизматрасонӣ ин аввалин ва душвортарин монеаҳоест, ки ҳангоми 

гузариш ба муносибатҳои бозорӣ бояд паси сар шаванд [86, с. 163]. 

Албатта, дар шароити муосир бе идоракунии хавфҳои муосир ва 

таъмини устуворнокии молиявӣ рушди муносибатҳои истеҳсолӣ 

имконнопазир мегардад. Маҳз идоракунии самараноки молиявӣ барои 

рушди босубот метавонад заминаи калони молиявӣ гузорад. Дар ин ҷо 

сухан дар бораи бозори хизматрасонии суғуртавӣ ва дигар воситаҳои 

молиявӣ меравад.  

Аз нуқтаи назари мавзуи тадқиқот, қайд кардан зарур аст, ки 

таъсиси бренд ва таҳияи стратегияи муосири маркетинг низ дар рушди 

муносибатҳои истеҳсолӣ нақши калонро иҷро мекунад. Мавҷудияи 

бренди қавӣ дар заминаи баланд нигоҳ доштани сифати мол ва рушди 

инноватсия имконпазир мегардад. Барои нигоҳ доштани 

истеъмолкунандагон ва ҷалби мизоҷони нав таҳияи стратегияи 

самараноки маркетингӣ зарур меояд. Инчунин, истифодаи фаъоли 

маркетинги рақамӣ дар корхонаҳои истеҳсолӣ талаботи замони муосир 

буда, шарти муҳим барои рушди минбаъдаи соҳа арзѐбӣ мегардад.  

Қайд кардан зарур аст, ки имрўз дар шароити рушди муносибатҳои 

иқтисодиѐти байналхалқӣ тақвияти ҳамкориҳои судманди тиҷоративу 

иқтисодӣ бо дигар корхонаҳои ватаниву хориҷӣ шарти тавсеаи ҳар як 

корхона ба шумор меравад. Таҳкими ҳамкориҳои судманд, рушди 

шарикии тиҷоративу истеҳсолӣ, шарикии давлат ва бахши хусусӣ, 

дастгирии давлатӣ дар шакли пешниҳоди имтиѐзу кумакҳои молиявӣ дар 

шароити кунунї, шарти зарурӣ маҳсуб меѐбанд. Дар ин ҷо, инчунин, 

сухан дар бораи таъсиси корхонаҳои муштараки истеҳсолӣ, иштирок дар 

кластерҳои тиҷоративу саноатӣ, татбиқи лоиҳаҳои муштараки истеҳсолӣ 

ва монанди инҳо меравад.  

Њамин тариқ, стратегияи рушди соҳибкории истеҳсолӣ бояд 

омилҳои таъсиррасони дохилӣ ва беруна, вазъи бозори дохиливу 

минтақавиро ба назар гирад. Таҳлили самараноки фаъолият, 

беҳтарсозии равандҳои истеҳсолот, сармоягузорӣ ба неруи инсонӣ, ҷорӣ 

намудани технологияи нав ва инноватсия, рақамикунонии фаъолияти 

корхонаҳои истеҳсолӣ барои таъмини рақобатпазирии корхона заминаи 

калон мегузоранд.  

Албатта, барои татбиқи ҳадафҳои стратегӣ ва индустриаликунонии 

кишвар мо тамоми имкониятҳои иқтисодиву инфрасохторӣ ва табииро 

доро мебошем. Ҷумҳурии Тоҷикистон дорои захираҳои пуриқтидор, аз 

ҷумла энергетикӣ, минералӣ ва захираҳои калони инсонӣ мебошад, ки 

барои таъсиси мусоид дар самти рушди саноат мусоидат мекунанд.  

Захираҳои бойи наботот ва ҳайвонот, мавҷудияти захираҳои 

нисбатан калони заминӣ ҳам дар минтақаҳои ҳамвор ва ҳам дар 

доманакӯҳҳои кишвар, иқлими мусоид шароити беҳтаринро барои 

истеҳсоли ҳаҷми калон ва гуногунии васеи ашѐи хоми кишоварзї, барои 

рушди саноати сабук ва хӯрокворӣ фароҳам меоранд.  

Ба даст овардани мувафаққиятҳои калон дар шароити рушди 

муносибатҳои бозоргонӣ ва эълон намудани индустриаликунонии 

кишвар дар сурати таҳияи стратегияи аз нуқтаи назари илмї 

асоснокшуда ва истифодаи самараноки барномаҳои иқтисодӣ 

имконпазир мегардад. Маҳз татбиқи марҳилаҳои мухталиф, ки дар 

барномаву стратегия пешниҳод гардидаанд, давлат ба онҳо диққати 

махсус равона намуда, иҷрои самтҳои афзалиятноки онҳоро дар мадди 

аввал мегузорад.  

Њамин тариқ, дар асоси таҳлилҳои дар боло зикргардида, ба 

хулосае омадан мумкин аст, ки Ҷумҳурии Тоҷикистон бо иқтисодиѐти 

кушод барои рушди соҳибкории истеҳсолӣ тамоми тадбирҳои заруриро 

андешида, дар асоси стратегияҳои иқтисодиву барномаҳои рушд 

ҷанбаҳои муҳимми фаъолияти иқтисодии кишварро ошкор намуда, рушд 

менамояд.  

Аз таҳлилҳо бармеояд, ки самтҳои асосї барои рушди минбаъдаи 

фаъолияти соҳибкорӣ дар самти истеҳсолот беҳтарсозии фазои 

сармоягузорӣ, рушди инфрасохтор, таҳкими тиҷорату соҳибкории хурду 

миѐна, рушди истеҳсолоти воридотивазкунанда ва ба 

содиротнигаронидашуда ва инчунин, таҳкими ҳамкориҳои судманд бо 

шарикони рушд ва дигар кишварҳо ба ҳисоб мераванд.  

Дар Ҷумҳурии Тоҷикистон аҳаммияти ҷалби сармоягузорӣ хуб 

дарк гардида, барои таъсиси иқлими мусоид шароитҳои муфид аз қабили 

таъсиси минтақаҳои озоди иқтисодӣ дар минтақаҳои кишвар муҳайѐ 

шудааст. Имтиѐзҳои андозу содагардонии шароит барои рушди тиҷорату 

истеҳсолот маҳз дар чунин минтақаҳо аз нуқтаи назари таъсиси ҷойҳои 

корӣ ва таъмини рақобатпазирии корхона басо ҷолиб арзѐбӣ мегардад.  

Љалби сармоягузорӣ барои рушди инфрасохтори муосир, ислоҳот 

дар низоми соҳаи энергетика, рушди инфрасохтори нақлиѐтӣ ва 

логистика на фақат барои тавсеаи бозори дохилӣ, балки барои таҳкими 

ҳамкориҳои судманд бо дигар ташкилотҳои минтақавӣ аз ҷумлаи 

самтҳои афзалиятнок барои рушди корхонаҳои истеҳсолӣ маҳсуб меѐбад. 

Татбиқи чунин тадбирҳо барои рушди соҳибкории хурду миѐнаи 

истеҳсолӣ дар заминаи танзими давлатӣ дар шакли дастгирии молиявию 

пешниҳодҳои имтиѐзнок низ мусоидат мекунад.  

Натиҷаҳои тадқиқот аз он шаҳодат медиҳанд, ки рушди 

соҳибкории истеҳсолӣ дар Ҷумҳурии Тоҷикистон барои рушди 

маҳсулоти воридотивазкунанда ва тавсеаи имкониятҳои содиротӣ 

заминаи устувор мегузорад. Татбиқи муқаррароти барномаҳо ва 

стратегия, ки барои таҳкими муносибатҳои истеҳсолї, махсусан 

истеҳсолоти маҳсулоти ватанӣ мусоидат мекунанд, бояд дар мадди 

аввали сиѐсати иқтисодӣ қарор дода шаванд. Дар ин ҷо сухан дар бораи 

субсидия ва пешниҳоди дигар намуди имтиѐзҳо ба содироткунандагон 

меравад.  

Натиҷаҳои таҳлил нишон додаанд, ки ҷалби кумаки беруна, 

таҳкими ҳамкориҳо бо ташкилотҳои бонуфузи байналхалқӣ, барои 

маблағгузории лоиҳаҳои истеҳсолӣ дар шароити кунунӣ шарти муҳим 

ҳисоб мешавад. Инчунин, барномаҳои кумаки техникӣ ва табодули 

афкор дар заминаи таҳкими ҳамкориҳои судманд бо кишварҳои дуру 

наздик барои корхонаҳои истеҳсолӣ омилҳои рақобатпазириро таъмин 

менамояд.  

Барои Ҷумҳурии Тоҷикистон равона гардонидани диққати махсус 

ба самтҳои афзалиятноки фаъолияти хоҷагидорӣ шарти муҳим дар 

рушди минбаъдаи кишвар низ боқӣ мемонад. Дастгирӣ ва бунѐди 

комплекси агросаноатии муосир, коркарди маҳсулоти кишоварзӣ, 

таъмини рушди механизмҳои ҳавасмандкунии саноати сабук, рушди 

саноати кўҳӣ, бахши коркарди маҳсулот дар кишвар барои таъмини 

истеҳсолоти устувор ҷанбаи асосӣ ба шумор меравад.  

Татбиқи чунин ҳадафҳо барои таъмини рушди устувори 

истеҳсолот, вусъати шуғли пурмаҳсул, рушди воридотивазкунӣ ва 

тавсеаи имкониятҳои содиротӣ, баланд бардоштани сатҳи некуаҳволии 

кишвар ва умуман, барои таъмини иқтисодиѐти муосири рақобатпазир 

мусоидат мекунад. Барои татбиқи чунин тадбирҳо кишвар тамоми 

имкониятҳои заруриро доро буда, дар сурати дастрасӣ ба захираҳои 

калони молиявӣ, омода намудани мутахассисони баландихтисоси 

ҷавобгӯ ба талаботи замони муосир, бартараф намудани монеаҳои 

маъмуриву ҷалби сармоя ва технологияи муосир рушди устувори 

соҳибкории истеҳсолӣ дар кишвар имконпазир мегардад.  

 

Хулосаи боби 3 

Истифодаи самараноки иқтидори мавҷудбуда дар ошкори самтҳои 

афзалиятноки рушди соҳибкории истеҳсолӣ нақши муҳимро иҷро 

мекунад. Соҳибкории истеҳсолии муосир барои тавсеаи содирот 

метавонад заминаи устувор гузорад. Тадбирҳои давлатӣ дар самти 

дастгирии соҳибкории истеҳсолӣ пеш аз ҳама барои рушди 

муносибатҳои истеҳсолӣ равона гардида, барои рушди минбаъдаи 

кишвар аҳаммияти стратегӣ доранд. Татбиқи самтҳои афзалиятноки 

соҳибкории истеҳсолӣ инчунин барои рушди ҷомеаи муосир ва 

технологӣ низ мусоидат мекунанд. Ҷумҳурии Тоҷикистон дар оянда низ 

истифодаи васеи имкониятҳоро дар заминаи самаранок ба роҳ мондани 

фаъолияти соҳибкорӣ пиѐда хоҳад гардонд. Зарурати таҳкими самтҳои 

афзалиятнок дар заминаи рушди соҳибкории истеҳсолӣ ва ҷалби 

сармоягузорӣ имконпазир мегарданд.  

Татбиқи чораҳои дар кори диссертатсионӣ зикргардида, барои 

кишвар имконияти рушди соҳибкории истеҳсолӣ шароитҳои мусоиди 

иқтисодиву инфрасохторӣ ва молиявӣ фароҳам хоҳад овард. Роҳҳои 

такмили соҳибкории истеҳсолӣ аз афзоиши даромад ва баланд 

бардоштани сатҳу сифати маҳсулот ва хизматрасонӣ, дастгирии давлатӣ 

ва таъмини рақобатпазии корхонаҳо вобастагӣ дорад. Андешидани 

тадбирҳои баланд бардоштани самаранокии соҳибкории истеҳсолӣ 

барои фаъолияти хоҷагидории кишвар яке аз самти самараноки 

иқтисодӣ маҳсуб меѐбад. Барои рушди равандҳои истеҳсолӣ такмили 

қонунгузорӣ, беҳтарсозии фаъолияти соҳибкории истеҳсолӣ дар заминаи 

пешниҳодҳои имтиѐзҳои андозу гумрукӣ бояд андешида шаванд.  

Ҷумҳурии Тоҷикистон барои рушди соҳибкории истеҳсолӣ тамоми 

тадбирҳои заруриро андешида, дар асоси барномаҳои рушд ҷанбаҳои 

муҳимми фаъолияти иқтисодии кишварро рушд менамояд. Дастгирӣ ва 

бунѐди комплекси агросаноатии муосир, таъмини рушди механизмҳои 

ҳавасмандкунии саноати сабук, бахши коркарди маҳсулот дар кишвар ва 

рушди саноати кўҳӣ, барои таъмини истеҳсолоти устувор ҷанбаи муҳим 

арзѐбӣ мегарданд. Татбиқи чунин ҳадафҳо дар баланд бардоштани сатҳи 

некуаҳволии кишвар ва таъмини иқтисодиѐти муосири рақобатпазир 

мусоидат мекунад. Ҷумҳурии Тоҷикистон барои татбиқи чунин тадбирҳо 

тамоми имкониятҳои заруриро доро буда, дар сурати дастрасӣ ба 

захираҳои калони молиявӣ, рушди сармояи инсонӣ ва ҷалби сармоя 

метавонад рушди устувори соҳибкории истеҳсолиро таъмин намояд.  

ХУЛОСА 

А) Натиљаҳои асосии илмии диссертатсия  

1. Яке аз самтҳои муҳимтарини рушди иқтисодиети миллии ҳар як 

кишвар дар шароити рушди муносибатҳои бозорӣ соҳибкории истеҳсолӣ 

мебошад. Маҳз соҳибкории истеҳсолӣ дар таъмини тавсеаи шуғли 

самаранок ва паст кардани сатҳи бекорӣ нақши муҳим мебозад. Ба ин 

маъно, ошкори самтҳои назариявии ин самти муҳими иқтисодӣ барои 

кишвар муҳим аст. Имрӯз дар илми иқтисодӣ ва фаъолияти хоҷагидорӣ 

соҳибкории истеҳсолӣ ҳамчун шарти баланд бардоштани 

рақобатпазирии бозори дохилӣ ва рушди сармояи инсонӣ ба назар 

мерасад [3-М]. 

2. Рушди соҳибкории истеҳсолӣ ҳамчун шарти муҳимтарини 

ташаккули муносибатҳои муосири истеҳсолӣ аз рушди самтҳои 

афзалиятноки иқтисодӣ ва рушди сармояи инсонӣ вобаста аст. Такмили 

ин соҳаҳо, дар навбати худ, барои рушди соҳибкории истеҳсолӣ заминаи 

мустаҳками молиявӣ ва инфрасохторӣ фароҳам меорад. Дар асоси рушди 

ҳамкории судманди иқтисодӣ ва истифодаи таҷрибаи кишварҳои 

пешрафта дар танзими соҳибкории истеҳсолӣ таъмини рушди 

истеҳсолоти муосир имконпазир мегардад. Омӯзиши таҷрибаи 

кишварҳои хориҷӣ дар ташаккули соҳибкории истеҳсолӣ ва муосир аз 

нуқтаи назари таъмини рақобатпазирии корхонаҳои истеҳсолӣ барои 

рушди минбаъдаи кишвар муҳим боқӣ мемонад [1-М]. 

3. Саноат дар иқтисодиѐти муосир нақши муҳимро иҷро карда, рўз 

то рўз ањаммияти зиѐдро пайдо карда истодааст. Рушди самтҳои 

гуногуни саноат, аз қабили истеҳсолот, коркарди ашѐи хом, мошинсозӣ 

барои таъсиси ҷойҳои нави кории зиѐде таъсир расонида, дар баланд 

шудани сатҳи зиндагии аҳолӣ ва таъмини рақобатпазирии иқтисодиѐти 

ҳар як кишвар мусоидат мекунад. Дар Тоҷикистон истихроҷи ангишт, 

нафт ва газ кам аст. Фарқияти кишвари мо аз дигар кишварҳои Осиѐи 

Марказӣ дар он аст, ки захираҳои маҳдуди манобеи энержӣ кам истихроҷ 

мешаванд. Ҷалби сармоягузорӣ метавонад барои рушди соҳа шарти 

муҳим арзѐбӣ гардад. Таҳким бахшидан барои равандҳои сармоягузорӣ 

ва инчунин, барои соҳибкории истеҳсолӣ қувваи муҳимми 

ҳаракатдиҳандаи рушди соҳа маҳсуб ѐфта, ҳамчун сарчашмаи иловагӣ 

баромад мекунад [2-М]. 

4. Ташаккул ва рушди соҳибкории саноатӣ дар шароити муосир 

зери таъсири омилҳои гуногун қарор дорад. Таъсири омилҳо аз 

истифодаи васеи захираҳои гуногун вобаста аст. Дар айни замон, ба 

монанди дигар корхонаҳои истеҳсолӣ, агар онҳо самаранок истифода 

нашаванд, муайян ва истифодаи самараноки омилҳои таъсиррасон 

ҳамчун мусоидат ба рушди соҳибкории истеҳсолӣ арзебӣ карда мешавад 

ва дар сурати истифодаи ғайримантиқӣ, монеаҳо дар самти паст кардани 

нишондиҳандаҳои соҳибкорӣ ба миѐн меоянд. Аз ин рӯ, барои баланд 

бардоштани ҳосилнокии меҳнат ва таъмини рушди устувори фаъолияти 

соҳибкорӣ саривақт ошкор кардани омилҳои таъсиррасон ва татбиқи 

босифати онҳо зарур аст [5-М]. 

5. Муайян намудани самтҳои афзалиятноки рушди соҳибкории 

муосири истеҳсолӣ имрӯз шарти муҳими саноатикунонии мамлакат 

мебошад. Барои таъмини рушди устувор ташаккули инфрасохтори 

муосир зарур аст. Онҳо барои рушди соҳибкории истеҳсолӣ ва савдо, 

устувории фаъолияти соҳибкорӣ ва сармоягузорӣ фазои мусоид фароҳам 

меоранд. Нақши давлат дар ташаккули соҳибкории муосири истеҳсолӣ 

низ хеле бузург аст. Маҳз тавассути дастгирии давлатӣ барои ҳамаи 

самтҳои афзалиятноки иқтисодӣ шароити мусоид фароҳам оварда 

мешавад. Давлат инчунин дар асоси ҳамкории судманди сармоягузорӣ 

бо дигар кишварҳо ва таъсиси корхонаҳои муштараки истеҳсолӣ барои 

рушди муносибатҳои истеҳсолӣ ва таҳкими иқтидори содиротӣ заминаи 

мустаҳкам мегузорад [4-М]. 

6. Доштани корхонаҳои муосири истеҳсолӣ барои баланд 

бардоштани сатҳи рақобатпазирӣ хеле муҳим аст. Такмили рушди 

соҳибкории истеҳсолӣ аз истифодаи тамоми имкониятҳои истеҳсолӣ ва 

табиӣ, сармоягузорӣ ва сармояи инсонӣ вобаста аст. Истифодаи 

самараноки захираҳои табиӣ дар шароити кунунӣ дар асоси азхудкунии 

пурраи захираҳои табиӣ на танҳо рушди истеҳсолотро тақвият 

мебахшад, балки ба рушди фарогир мусоидат мекунад. Таҳияи 

стратегияи муассири таъмини рушди устувори бахш метавонад дар 

рушди минбаъдаи кишвар нақши муҳим бозад [7-М]. 

Б) Тавсияњо барои истифодаи амалии натиљањо: 

1 . Соҳибкории муосир ҳамчун категорияи иқтисодӣ дар шароити 

имрӯза бо мушкилоти зиеде рӯ ба рӯ мешавад. Барои баланд бардоштани 

самаранокии фаъолияти корхонаҳо кӯшишҳо дар тамоми самтҳои 

фаъолияти хоҷагии кишвар заруранд. Омилҳои асосии афзоиш 

истифодаи васеъи навтарин технология, рақобатпазир ва рушди меҳнати 

инсон мебошанд. Инчунин сармояи хориҷӣ ва истифодаи васеи 

имкониятҳои молиявии кишвар нақши муҳим мебозад. Ҳангоми таҳияи 

стратегӣ самти рушди соҳа имкониятҳо таҳлил карда шуданд ва 

варианти имконпазир барои кишвар муайян карда шуданд.  

2. Барои фаъолияти самараноки корхонаҳои истеҳсолӣ қобилияти 

дуруст ташкил кардани раванди истеҳсолот, назорати сифати маҳсулот, 

инчунин идоракунии оқилонаи масъалаҳои молиявӣ ва баҳисобгирӣ 

зарур аст. Мисол, истифодаи таҷрибаи хориҷӣ дар рушди соҳибкории 

истеҳсолӣ ки ба рушди соҳаҳои дигар, аз ҷумла, рушди технология, 

атомизатсия, рушди кластерҳо, ҷойҳои корӣ, таҳкими ҳамкории 

мутақобилан судманди иқтисодӣ байни дигар кишварҳо имконият 

фароҳам меорад. 

3. Бахши саноатӣ яке аз фишангҳои асосии рушди иқтисодӣ дар 

иқтисоди бозорӣ мебошад ва инчунин заминаи рушди нишондиҳандаҳои 

макроиқтисодии кишварро фароҳам меорад. Аммо бидуни рушди 

инфрасохтор, ки системаҳои нақлиетӣ, энергетикӣ ва 

коммуникатсиониро дар бар мегирад, ташаккули соҳибкории истеҳсолӣ 

ғайриимкон аст. Ҳар як гуфтаҳои боло ба фаъолияти корхонаҳои 

истеҳсолӣ робита дорад. 

4. Гузариш ба модели инноватсионии иқтисодиет 

диверсификатсияи фаъолияти истеҳсолӣ аҳамияти махсус пайдо мекунад, 

зеро он таъсири хатарҳои муосири иқтисодиро то чӣ андоза коҳиш 

медиҳад. Барои кам кардани хатарҳои ҷории иқтисодӣ, бояд қарорҳои 

технологӣ фаъолона ҷорӣ карда шаванд, ки ба баланд бардоштани 

самаранокии истифодаи захираҳо ва беҳтар кардани сифати равандҳои 

истеҳсолӣ равона карда шудаанд. Рушди дарозмуддати корхонаҳои 

истеҳсолӣ такмили заминаи инфрасохторӣ, истифодаи самараноки 

иқтидори захираҳои табиии кишвар, ҷалби сармояи ватанӣ ва хориҷӣ, 

рушди минбаъдаи муҳити меъерию ҳуқуқӣ ва тавсеаи фаъолияти 

инноватсионии корхонаҳоро талаб менамояд. 

5. Самтҳои афзалиятноки рушди соҳибкории истеҳсолӣ такмили 

логистика, такмил додани равандҳои занҷираи таъминот, идоракунии 

самараноки захираҳо, кам кардани мӯҳлати истеҳсолот, наздик кардани 

маҳсулот ба бозори фурӯш ва ғайра мебошанд.Иштироки фаъолона дар 

тақсимоти байналмилалии меҳнат ва ворид шудан ба бозори ҷаҳонӣ, 

рушди ҳамгироии иқтисодӣ бо шарикони рушд ва истифодаи 

сертификатсияи байналмилалӣ ба самтҳои афзалиятноке мансубанд, ки 

шарти муҳими рушди соҳа ба ҳисоб мераванд. Рушди инноватсия ва ҷорӣ 

намудани технологияҳои муосир, аз қабили зеҳни сунъӣ, робототехника, 

автоматизатсия ва ғайра ба системаи соҳибкории истеҳсолӣ, таҳияи 

маҳсулоти нав ва рақамисозии истеҳсолот талаботи замони муосир 

мебошанд. 

6. Барои баланд бардоштани самаранокии соҳибкории истеҳсолӣ 

иҷроиши чунин чорабиниҳо, аз қабили дастгирии рушди кластерҳои 

инноватсионии ҳудудӣ, рушди бахшҳои илмталаб, таъсиси бизнес-

инкубаторҳо ва табодули иттилоот байни корхонаҳои истеҳсолӣ зарур 

меояд. Такмили қонунгузорӣ, таъсиси корхонаҳои муштараки истеҳсолӣ, 

бунѐди технопаркҳои истеҳсолӣ, беҳтарсозии фаъолияти соҳибкории 

истеҳсолӣ дар заминаи пешниҳодҳои имтиѐзҳои андозу гумрукӣ, 

таъмини рушди механизмҳои ҳавасмандкунии саноати сабук, рушди 

саноати кўҳӣ, бахши коркарди маҳсулот низ аз қабили воситаҳои 

муҳимми рушди соҳа ба шумор мераванд.  

